
Монгол Улсын Их Хурлын 2021 оны хаврын ээлжит чуулганы

7 дугаар сарын 05-ны өдөр /Даваа гараг/-ийн нэгдсэн

хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.

Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Улсын Их Хурлын чуулганы нэгдсэн хуралдааныг цахим хэлбэрт шилжүүлж, Улсын Их Хурлын дарга Г.Занданшатар, Улсын Их Хурлын дэд дарга С.Одонтуяа, Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн, Улсын Их Хурлын гишүүн, Улсын Их Хурал дахь Ардчилсан намын бүлгийн дарга Д.Ганбат, Аюулгүй байдал, гадаад бодлогын байнгын хорооны дарга Б.Баттөмөр, Боловсрол, соёл, шинжлэх ухаан, спортын байнгын хорооны дарга Г.Дамдинням, Инновац, цахим бодлогын байнгын хорооны дарга Н.Учрал, Нийгмийн бодлогын байнгын хорооны дарга М.Оюунчимэг, Төрийн байгуулалтын байнгын хорооны дарга Ж.Мөнхбат, Хууль зүйн байнгын хорооны дарга С.Бямбацогт, Улсын Их Хурлын гишүүн Ш.Адьшаа, Г.Амартүвшин, Т.Аубакир, Ё.Баатарбилэг, Х.Булгантуяа, Х.Ганхуяг, Т.Доржханд, Ц.Мөнхцэцэг, Х.Нямбаатар,  Б.Пүрэвдорж, Г.Тэмүүлэн, Д.Цогтбаатар нар “Их хуралдай” танхимаас, бусад гишүүд MyParliament программ болон цахим хуралдааны программыг ашиглан чуулганы нэгдсэн хуралдаанд цахимаар оролцов. 

Хуралдаанд ирвэл зохих 74 гишүүнээс 45 гишүүн цахим хуралдааны программын ирцэд бүртгүүлж, 60.8 хувийн ирцтэйгээр хуралдаан 16 цаг 43 минутад Төрийн ордны “Их хуралдай” танхимд эхлэв.

           Чөлөөтэй: Л.Оюун-Эрдэнэ, Ц.Сэргэлэн, Н.Энхболд;

           Тасалсан: Ж.Батсуурь, Ц.Даваасүрэн, Ц.Мөнх-Оргил, Н.Наранбаатар;

    Хоцорсон: Ш.Адьшаа- 35 минут, С.Батболд- 27 минут, Х.Болорчулуун- 19 минут, Г.Ганболд- 19 минут.


Нэг.Батлагдсан хууль, Улсын Их Хурлын тогтоолын эцсийн найруулга танилцуулах
Улсын Их Хурлын дарга Г.Занданшатар дараах хууль, тогтоолын эцсийн найруулгыг танилцуулав. Үүнд:
1.Өршөөл үзүүлэх тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./14:10/
Холбогдуулан боловсруулсан: 

-Эрүүгийн хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./14:10/
-“Хууль баталсантай холбогдуулан авах арга хэмжээний тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./14:11/
2.Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./14:11/
3.Патентын тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./14:11/
Дагалдан гарсан:

-Патентын тухай хууль хүчингүй болсонд тооцох тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./14:12/
4.Улсын тэмдэгтийн хураамжийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./14:12/
5.Гаалийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./14:12/
6.Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./14:12/
7.Зөрчлийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./14:12/
8.Эрүүгийн хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./14:12/
9.Оюуны өмчийн тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./14:12/
10.Барааны тэмдэг, газар зүйн заалтын тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. 
Барааны тэмдэг, газар зүйн заалтын тухай хуульд нэмэлт, өөрчлөлт оруулах тухай хуулийн эцсийн найруулгатай холбогдуулан Улсын Их Хурлын гишүүн Ц.Мөнхцэцэг санал хэлэв.

Улсын Их Хурлын гишүүд хуулийн эцсийн найруулгатай танилцлаа./14:14/
Хоёр.Нийтийн мэдээллийн тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2021.05.19-ний өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Цахим хөгжлийн үндэсний төвийн Ажлын албаны дарга С.Тэнгис “Их хуралдай” танхимаас, Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Ж.Амгалан, Мэдээллийн технологийн газрын дарга Д.Ган-Эрдэнэ, Харилцаа холбоо, мэдээллийн технологийн газрын дарга Б.Болор-Эрдэнэ, мөн газрын Мэдээллийн технологийн бодлого зохицуулалтын газрын дарга Б.Билэгдэмбэрэл нар цахимаар тус тус оролцов.  

Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын Зөвлөхүүдийн албаны зөвлөх Б.Төгсцэнгэл, мөн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Хууль зүйн байнгын хороо хариуцсан ахлах зөвлөх М.Үнэнбат нар байлцав.

Төслийн үзэл баримтлалын талаар илтгэлийг Улсын Их Хурлын гишүүн, Хууль зүй, дотоод хэргийн сайд Х.Нямбаатар “Их хуралдай” танхимаас, хуулийн төслийг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Л.Мөнхбаатар цахимаар тус тус танилцуулав.

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн М.Оюунчимэг, О.Цогтгэрэл, Б.Баттөмөр, Х.Ганхуяг, Ё.Баатарбилэг, Г.Амартүвшин нарын тавьсан асуултад Улсын Их Хурлын гишүүн, Хууль зүй, дотоод хэргийн сайд Х.Нямбаатар “Их хуралдай” танхимаас, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Харилцаа холбоо, мэдээллийн технологийн газрын дарга Б.Болор-Эрдэнэ нар цахимаар тус тус хариулж, тайлбар хийв.


Төслийн үзэл баримтлалтай холбогдуулан Улсын Их Хурлын гишүүн Ё.Баатарбилэг, Х.Ганхуяг нар “Их хуралдай” танхимаас, Улсын Их Хурлын гишүүн Б.Баярсайхан цахимаар тус тус үг хэлэв.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав.

Г.Занданшатар: Байнгын хорооны саналаар Нийтийн мэдээллийн тухай хуулийн төсөл болон хамт өргөн мэдүүлсэн Мэдээллийн ил тод байдал ба мэдээлэл авах эрхийн тухай хууль хүчингүй болсонд тооцох тухай, Мэдээллийн ил тод байдал ба мэдээлэл авах эрхийн тухай хуулийг дагаж мөрдөх журмын тухай хууль хүчингүй болсонд тооцох тухай, Архив, албан хэрэг хөтлөлтийн тухай хуульд өөрчлөлт оруулах тухай, Улсын бүртгэлийн тухай хуульд нэмэлт, өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт оруулах тухай, Захиргааны хэрэг шүүхэд хянан шийдвэрлэх тухай хуульд нэмэлт оруулах тухай, Зөрчлийн тухай хуульд нэмэлт оруулах тухай, Зөрчил шалган шийдвэрлэх тухай хуульд нэмэлт оруулах тухай, Харилцаа холбооны тухай хуулийн зарим заалтыг хүчингүй болсонд тооцох тухай, Банкин дахь мөнгөн хадгаламжийн даатгалын тухай хуульд өөрчлөлт оруулах тухай, Барилгын тухай хуульд өөрчлөлт оруулах тухай, Захиргааны ерөнхий хуульд өөрчлөлт оруулах тухай, Концессын тухай хуульд өөрчлөлт оруулах тухай, Төрийн аудитын тухай хуульд өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд өөрчлөлт оруулах тухай, Шилэн дансны тухай хуульд өөрчлөлт оруулах тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя.


Зөвшөөрсөн:
44

Татгалзсан:

19

Бүгд:


63
69.8 хувийн саналаар Байнгын хорооны санал дэмжигдлээ.
Уг асуудлыг 15 цаг 12 минутад хэлэлцэж дуусав.

Гурав.Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2021.05.19-ний өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Ж.Амгалан, Мэдээллийн технологийн газрын дарга Д.Ган-Эрдэнэ, Харилцаа холбоо, мэдээллийн технологийн газрын дарга Б.Болор-Эрдэнэ, мөн газрын Мэдээллийн технологийн бодлого зохицуулалтын газрын дарга Б.Билэгдэмбэрэл, Цахим хөгжлийн үндэсний төвийн Ажлын албаны дарга С.Тэнгис нар цахимаар тус тус оролцов.  

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Б.Төгсцэнгэл, мөн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Хууль зүйн байнгын хороо хариуцсан ахлах зөвлөх М.Үнэнбат нар байлцав.

Төслийн үзэл баримтлалын талаар илтгэлийг Улсын Их Хурлын гишүүн, Хууль зүй, дотоод хэргийн сайд Х.Нямбаатар, хуулийн төслийг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн, Хууль зүйн байнгын хорооны дарга С.Бямбацогт нар “Их хуралдай” танхимаас тус тус танилцуулав.
Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ё.Баатарбилэг, Н.Учрал, Г.Амартүвшин, М.Оюунчимэг, Ц.Сандаг-Очир, Ш.Адьшаа, Г.Тэмүүлэн, Х.Булгантуяа, Х.Ганхуяг нарын тавьсан асуултад Улсын Их Хурлын гишүүн, Хууль зүй, дотоод хэргийн сайд Х.Нямбаатар “Их хуралдай” танхимаас, Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг нар цахимаар тус тус хариулж, тайлбар хийв.
Төслийн үзэл баримтлалтай холбогдуулан Улсын Их Хурлын гишүүн Г.Тэмүүлэн “Их хуралдай” танхимаас, Улсын Их Хурлын гишүүн Ж.Батжаргал цахимаар тус тус үг хэлэв. 

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав.

Г.Занданшатар: Байнгын хорооны саналаар Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн Хууль хүчингүй болсонд тооцох тухай, Авлигын эсрэг хуульд өөрчлөлт оруулах тухай, Архив, албан хэрэг хөтлөлтийн тухай хуульд өөрчлөлт оруулах тухай, Ашигт малтмалын тухай хуульд өөрчлөлт оруулах тухай, Байгууллагын нууцын тухай хуульд өөрчлөлт оруулах тухай, Гаалийн тухай хуульд өөрчлөлт оруулах тухай, Гамшгаас хамгаалах тухай хуульд өөрчлөлт оруулах тухай, Гүйцэтгэх ажлын тухай хуульд өөрчлөлт оруулах тухай, Донорын тухай хуульд өөрчлөлт оруулах тухай, Жендэрийн эрх, тэгш байдлыг хангах тухай хуульд өөрчлөлт оруулах тухай, Захиргааны ерөнхий хуульд өөрчлөлт оруулах тухай, Захиргааны хэрэг шүүхэд хянан шийдвэрлэх тухай хуульд өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай, Зээлийн мэдээллийн тухай хуульд өөрчлөлт оруулах тухай, Инновацын тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай, Монгол Улсын шүүхийн тухай хуульд өөрчлөлт оруулах тухай, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд өөрчлөлт оруулах тухай, Нийгмийн халамжийн тухай хуульд өөрчлөлт оруулах тухай, Нотариатын тухай хуульд өөрчлөлт оруулах тухай, Олон нийтийн радио, телевизийн тухай хуульд өөрчлөлт оруулах тухай, Өмгөөллийн тухай хуульд өөрчлөлт оруулах тухай, Прокурорын тухай хуульд өөрчлөлт оруулах тухай, Согтууруулах ундааг хэтрүүлэн хэрэглэсэн этгээдийг албадан эрүүлжүүлэх тухай хуульд өөрчлөлт оруулах тухай, Согтуурах, мансуурах донтой хүнийг захиргааны журмаар албадан эмчлэх тухай хуульд өөрчлөлт оруулах тухай, Статистикийн тухай хуульд нэмэлт, өөрчлөлт оруулах тухай, Сэтгэцийн эрүүл мэндийн тухай хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай, Татварын ерөнхий хуульд өөрчлөлт оруулах тухай, Төрийн албаны тухай хуульд өөрчлөлт оруулах тухай, Төрийн аудитын тухай хуульд өөрчлөлт оруулах тухай, Төрийн бус байгууллагын тухай хуульд өөрчлөлт оруулах тухай, Төрийн болон орон нутгийн өмчийн тухай хуульд өөрчлөлт оруулах тухай, Төрийн тусгай хамгаалалтын тухай хуульд өөрчлөлт оруулах тухай, Түгээмэл тархацтай ашигт малтмалын тухай хуульд өөрчлөлт оруулах тухай, Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай, Улсын бүртгэлийн ерөнхий хуульд өөрчлөлт оруулах тухай, Үндсэн хуулийн цэцэд маргаан хянан шийдвэрлэх тухай хуульд өөрчлөлт оруулах тухай, Үндэсний аюулгүй байдлын тухай хуульд өөрчлөлт оруулах тухай, Хөдөлмөр эрхлэлтийг дэмжих тухай хуульд өөрчлөлт оруулах тухай, Хуульчийн эрх зүйн байдлын тухай хуульд өөрчлөлт оруулах тухай, Монгол Улсын Хүний эрхийн Үндэсний Комиссын тухай хуульд өөрчлөлт оруулах тухай, Хүн ам, орон сууцны улсын тооллогын тухай хуульд өөрчлөлт оруулах тухай, Хүн худалдаалахтай тэмцэх тухай хуульд өөрчлөлт оруулах тухай, Хүүхдийн эрхийн тухай хуульд өөрчлөлт оруулах тухай, Цагдаагийн албаны тухай хуульд өөрчлөлт оруулах тухай, Цөмийн энергийн тухай хуульд өөрчлөлт оруулах тухай, Цэргийн албан хаагчийн эрх зүйн байдлын тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд өөрчлөлт оруулах тухай, Шүүхийн шинжилгээний тухай хуульд өөрчлөлт оруулах тухай, Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя.

57.1 хувийн саналаар Байнгын хорооны санал дэмжигдлээ.
Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв.
Уг асуудлыг 16 цаг 30 минутад хэлэлцэж дуусав.
Дөрөв.Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2021.05.19-ний өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг, Мэдээллийн технологийн газрын дарга Д.Ган-Эрдэнэ, Харилцаа холбоо, мэдээллийн технологийн газрын дарга Б.Болор-Эрдэнэ, мөн газрын Мэдээллийн технологийн бодлого зохицуулалтын газрын дарга Б.Билэгдэмбэрэл, Цахим хөгжлийн үндэсний төвийн Ажлын албаны дарга С.Тэнгис, Улсын бүртгэлийн ерөнхий газрын дарга Д.Дэлгэрсайхан, мөн газрын Иргэний улсын бүртгэлийн газрын дарга Т.Нармандах нар цахимаар тус тус оролцов.  

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ё.Энхсайхан, мөн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Хууль зүйн байнгын хороо хариуцсан ахлах зөвлөх М.Үнэнбат нар байлцав.

Төслийн үзэл баримтлалын талаар илтгэлийг Улсын Их Хурлын гишүүн, Хууль зүй, дотоод хэргийн сайд Х.Нямбаатар, хуулийн төслийг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Н.Учрал нар  “Их хуралдай” танхимаас тус тус танилцуулав.
Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Баттөмөр, Х.Ганхуяг, Н.Учрал, Ж.Чинбүрэн нарын тавьсан асуултад Улсын Их Хурлын гишүүн, Хууль зүй, дотоод хэргийн сайд Х.Нямбаатар “Их хуралдай” танхимаас, Хууль зүй, дотоод хэргийн яамны Төрийн нарийн бичгийн дарга Б.Баасандорж, Харилцаа холбоо, мэдээллийн технологийн газрын дарга Б.Болор-Эрдэнэ нар цахимаар тус тус хариулж, тайлбар хийв.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав.

Г.Занданшатар: Байнгын хорооны саналаар Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн Цахим гарын үсгийн тухай хууль хүчингүй болсонд тооцох тухай, Иргэний хуульд өөрчлөлт оруулах тухай, Улсын бүртгэлийн ерөнхий хуульд нэмэлт оруулах тухай, Төрийн албаны тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт оруулах тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя.

58.5 хувийн саналаар Байнгын хорооны санал дэмжигдлээ.
Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв.
Уг асуудлыг 17 цаг 00 минутад хэлэлцэж дуусав.
Тав.Онцгой албан татварын тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Б.Пүрэвдоржоос 2020.04.17-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал, мөн яамны Газрын тосны бодлогын хэрэгжилтийг зохицуулах хэлтсийн дарга Ч.Чулуунбат нар “Их хуралдай” танхимаас оролцов.
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, референт А.Наранцэцэг, мөн хэлтсийн Үйлдвэржилтийн бодлогын байнгын хороо хариуцсан ахлах зөвлөх Б.Гандулам  нар байлцав.

Төслийг эцсийн хэлэлцүүлэгт бэлтгэсэн тухай Төсвийн байнгын хорооноос гаргасан танилцуулгыг Улсын Их Хурлын гишүүн С.Одонтуяа танилцуулав.
Байнгын хорооны танилцуулгатай холбогдуулан Улсын Их Хурлын гишүүн С.Бямбацогт, Ж.Чинбүрэн, Ц.Анандбазар нарын тавьсан асуултад Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал “Их хуралдай” танхимаас хариулж, тайлбар хийв.
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу Онцгой албан татварын тухай хуульд нэмэлт, өөрчлөлт оруулах тухай хуулийн төслийн талаар гаргасан зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав.

Төсвийн байнгын хорооны дэмжсэн санал:


Г.Занданшатар: 1.Улсын Их Хурлын гишүүн Б.Пүрэвдоржийн гаргасан, Төслийн 1, 2, 3 дугаар зүйлийг нэгтгэн 1 дүгээр зүйл болгон доор дурдсанаар өөрчлөн найруулах: 
“1 дүгээр зүйл.Онцгой албан татварын тухай хуулийн дараах зүйлд доор дурдсан агуулгатай заалт нэмсүгэй: 
 
1/4 дүгээр зүйлийн 4.1.5 дахь заалт: 
“4.1.5.газрын тосны үйлдвэрлэлийн дайвар бүтээгдэхүүн, керосин.” 
Тайлбар: Газрын тосны үйлдвэрлэлийн дайвар бүтээгдэхүүн гэдэгт хүнд фракцын дизелийн түлш, нафта, алкилатыг ойлгоно.” 
2/5 дугаар зүйлийн 5.1.6 дахь заалт: 

“5.1.6.Онцгой албан татвар ногдуулах барааны нэр, төрөл-Газрын тосны үйлдвэрлэлийн дайвар бүтээгдэхүүн, керосин; Онцгой албан татвар ногдуулах биет нэгж-1 тонн” 
3/6 дугаар зүйлийн 6.1.10 дахь заалт: 

“6.1.10.Онцгой албан татвар ногдуулах барааны нэр, төрөл-Газрын тосны үйлдвэрлэлийн дайвар бүтээгдэхүүн, керосин; Биет нэгж-1 тонн; Ногдуулах онцгой албан татварын хэмжээ /төгрөгөөр/, 2020 он ба түүнээс хойш-285 000” гэсэн саналыг дэмжье гэсэн санал хураалт явуулъя.

Зөвшөөрсөн:
40

Татгалзсан:

25

Бүгд:


65
61.5 хувийн саналаар дэмжигдлээ.
Дээрх санал дэмжигдсэнтэй холбоотойгоор: 
2.Улсын Их Хурлын гишүүн Б.Пүрэвдоржийн гаргасан, Төсөлд доор дурдсан агуулгатай 2 дугаар зүйл нэмэх, үүнтэй холбогдуулан 2 дугаар зүйлийн дугаарыг 3 дугаар зүйл болгон өөрчлөх: 
“2 дугаар зүйл.Онцгой албан татварын тухай хуулийн 6 дугаар зүйлийн 6.1 дэх хэсгийн “4.1.2-т” гэснийг “4.1.2, 4.1.5-д” гэж өөрчилсүгэй.” гэсэн саналыг дэмжье гэсэн санал хураалт явуулъя.


Зөвшөөрсөн:
49

Татгалзсан:

16

Бүгд:


65
75.4 хувийн саналаар дэмжигдлээ.
Онцгой албан татварын тухай хуульд нэмэлт, өөрчлөлт оруулах тухай хуулийн төслийг эцэслэн батлуулах бэлтгэл хангуулахаар Төсвийн байнгын хороонд шилжүүлэв.
Чуулганы нэгдсэн хуралдаанаар 5 асуудал хэлэлцэв.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Байнгын хорооны асуудал хариуцсан хэлтсийн Нийгмийн бодлогын байнгын хороо хариуцсан нарийн бичгийн дарга Г.Нямсүрэн, Хуралдаан зохион байгуулах хэлтсийн шинжээч Э.Сувд-Эрдэнэ нар болон техник хангамжийн зохион байгуулалтыг Мэдээллийн технологийн хэлтсийн дарга Ж.Элбэгзаяа, мөн хэлтсийн референт Ч.Алтантөр, шинжээч Б.Эрдэнэбаяр нар хариуцан ажиллав.
Хуралдаан 3 цаг 07 минут үргэлжилж, 74 гишүүнээс 67 гишүүн хүрэлцэн ирж, 90.5 хувийн ирцтэйгээр 17 цаг 15 минутад өндөрлөв.

Тэмдэглэлтэй танилцсан:

ЕРӨНХИЙ НАРИЙН

БИЧГИЙН ДАРГА





Л.ӨЛЗИЙСАЙХАН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ



П.ОЮУНГЭРЭЛ
МОНГОЛ УЛСЫН ИХ ХУРЛЫН 2021 ОНЫ ХАВРЫН ЭЭЛЖИТ ЧУУЛГАНЫ

7 ДУГААР САРЫН 05-НЫ ӨДӨР /ДАВАА ГАРАГ/-ИЙН НЭГДСЭН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


 Г.Занданшатар: Улсын Их Хурлын гишүүдийн амгаланг айлтгая. Дэлхийн эрүүл мэндийн байгууллага, Засгийн газар, Улсын онцгой комиссоос гаргасан зөвлөмж шийдвэр тэгээд цар тахлын өнөөгийн нөхцөл байдалтай холбогдуулаад онцгой нөхцөлд хэрэглэгдэх хуралдааны дэгд заасны дагуу Улсын Их Хурлын гишүүд цахимаар хуралдаж байна. Цахим хуралдааны программыг ашиглаж ирцээ бүрдүүлсэн байгаа. Гишүүдийн ирц 45 гишүүн ирсэн байна. Улсын Их Хурлын хаврын ээлжит чуулганы 7 дугаар сарын 5-ны өдрийн үдээс хойших нэгдсэн хуралдаан нээснийг мэдэгдье. 


Чуулганы нэгдсэн хуралдаанаар хэлэлцэх асуудлуудыг танилцуулъя. 


Өнөөдөр бас хуралдаж байгаа бас нэг шалтгаан бол энэ батлагдсан хууль, Улсын Их Хурлын тогтоолын эцсийн найруулгыг сонсох шаардлагатай байгаа. 


2.Нийтийн мэдээллийн тухай хуулийн төсөл болон хамт өргөн мэдүүлсэн хуулийн төслүүд.


3.Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн хуулийн төслүүд. 


4.Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. 


5.Онцгой албан татварын тухай хуульд нэмэлт, өөрчлөлт оруулах тухай хуулийн төслийг хэлэлцэнэ. 


6.Хэлэлцэх асуудалдаа оръё. 


Батлагдсан хууль, Улсын Их Хурлын тогтоолын эцсийн найруулгыг сонсоно. 

1.Өршөөлийн тухай хуулийн эцсийн найруулгын эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо. Ингээд Өршөөлийн хуулийн эцсийн найруулгыг сонссоноор наадмаас өмнө Өршөөлийн хууль хэрэгжих бололцоотой болж байгаа юм. 

Холбогдуулан боловсруулсан Эрүүгийн хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо.

“Хууль баталсантай холбогдуулан авах арга хэмжээний тухай” Улсын Их Хурлын тогтоолын эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо.

Өршөөлийн тухай хууль амьдралд хэрэгжинэ гээд төрийн өршөөлийг дааж хуулийг чанд сахиж гэмт хэргээс урьдчилан сэргийлж нийгэмшиж төрийн өршөөлийг дааж явах учиртай шүү гэдгийг Өршөөлийн хуульд хамрагдаж байгаа иргэдтэй онцлон захья. 

Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо.

Патентын тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо.

Дагалдан гарсан Патентын тухай хууль хүчингүй болсонд тооцох тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо.

Улсын тэмдэгтийн хураамжийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо.

Гаалийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо.

Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо.

Зөрчлийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо.

Эрүүгийн хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо.

Оюуны өмчийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо.

Барааны тэмдэг, газар зүйн заалтын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо.

Эрхэм гишүүн Цэрэнжамцын Мөнхцэцэг.

Ц.Мөнхцэцэг: Улсын Их Хурлын чуулганы хуралдааны дэгийн тухай хуулийн 45 дугаар зүйлийн 45.1.4-т заасны дагуу Барааны тэмдэг газарзүйн заалтын тухай хуулийн эцсийн найруулга дээр техникийн шинжтэй засвар байна. тэр нь Барааны тэмдэг, газар зүйн заалтын тухай хуульд нэмэлт, өөрчлөлт оруулах тухай хуулийн 4 дүгээр зүйлийн 25.4 дэх хэсгийн гэсний өмнө 9 дүгээр зүйлийн 9.4 дэх хэсэг, 17 дугаар зүйлийн 17.3 дахь хэсэг гэж ийм техникийн шинжтэй засвар нэмэх санал гаргаж байна. 

Г.Занданшатар: Редакцын засвараар үүнийг авч болох юм. Эцсийн уншилт дээр үүнийг анхааръя. Эрхэм гишүүдэд анхааруулахад олон Улсын Их Хурлын гишүүн, сайд дарга нар болон Ковид-19 өвчлөлөөр халдварласан байгаа. Үүнээс шалтгаалаад Улсын Их Хурлын Тамгын газрын 68 ажилтан тусгаарлалтад ороод байна. 30 орчим ажилтан бас Ковид-19-ийн халдвар аваад байна. 

Тийм учраас халдвар аваад байна. Тийм учраас цэцийн хэлэлцүүлэг дээр болон хэлэлцүүлгүүд дээр энэ уншдаг, найруулдаг манай ажилтнуудын хүчин чадавх олон хүн тусгаарлалтад орсон учраас цөөн хүн ажиллаж байгаа учраас алдаа зөрчил гаргах магадлал их бий болж байна. Ийм учраас хаа хаанаа бас маш их хариуцлагатай, хяналттай байж чуулганы хуралдаанаа үр дүнтэй цэгцтэй зохион байгуулахад бас анхаарч ажиллах шаардлагатай байгааг бас энэ дашрамд мэдээлье. 

Мөнхцэцэг гишүүний редакцын засварыг найруулга дээр анхаарч үзье. 

Ингээд дараагийн асуудалд орно. Нийтийн мэдээллийн тухай хуулийн төсөл болон хамт өргөн мэдүүлсэн хуулийн төслүүдийн хэлэлцэх эсэх асуудлыг хэлэлцэнэ. 

Хууль санаачлагчийн илтгэлийг Хууль зүй, дотоод хэргийн сайд Хишгээгийн Нямбаатар танилцуулна. 

Нямбаатар сайдыг индэрт урьж байна. 

Х.Нямбаатар: Улсын Их Хурлын дарга, эрхэм гишүүд ээ,

Нийтийн мэдээллийн тухай хуулийн төслийн талаар та бүхэнд танилцуулъя. 

Монгол Улсын Үндсэн хуульд заасан иргэний мэдээлэл авах эрхийг хангах зорилгоор мэдээллийн ил тод байдал ба мэдээлэл авах эрхийн тухай хуулийг Улсын Их Хурал 2011 онд баталсан. Монгол Улсын Үндсэн хуулийн 16  дугаар зүйлийн 17-д төр түүний байгууллагаас хууль ёсоор тусгайлан хамгаалбал зохих нууцад хамаарахгүй асуудлаар мэдээлэл хайх. Хүлээн авах эрхтэй. Хүний эрх, нэр төр, алдар хүнд, Улсыг батлан хамгаалах, Үндэсний аюулгүй байдал, нийгмийн хэв журмыг хангах зорилгоор задруулж үл болох төр байгууллага, хувь хүний нууцыг хуулиар тогтоон хамгаална гэж заасан. 

Улсын Их Хурлаас 2019 оны 11 дүгээр сарын 14-ний өдөр Монгол Улсын Үндсэн хуульд нэмэлт, өөрчлөлт оруулж, Үндсэн хуулийн хуулийн 6 дугаар зүйлийн 2 дахь хэсгийг иргэн эрүүл аюулгүй орчинд амьдрах эрхийнхээ хүрээнд газрын хэвлийн баялгийг ашигласнаар байгаль орчинд үзүүлэх нөлөөллийн талаар мэдэх эрхтэй гэж өөрсдөө хариулсан билээ. Монгол Улсын Их Хурлын 2020 оны 24 дүгээр тогтоолоор Монгол Улсын Засгийн газрын 2020-2024 оны үйл ажиллагааны хөтөлбөрийн 4.1-д цахим хөгжлийн нэгдсэн бодлого, төлөвлөлт, удирдлагаар хангаж төрийн үйлчилгээг шуурхай хариуцлагатай хүргэх нөхцөлийг бүрдүүлж, иргэдийн цаг хугацаа зардлыг хэмнэнэ гэж. 

4.1.1-д төрийн байгууллагын мэдээллийг иргэн аж ахуйн нэгжээс шаарддаг байдлыг халж иргэд нэг удаа бүртгүүлээд төрийн цахим үйлчилгээг шуурхай авдаг болох зорилтыг бүрэн хэрэгжүүлнэ гэж 4.1.8-д төрийн байгууллагын үйл ажиллагааны мэдээллийн ил тод байдлыг нэмэгдүүлж иргэд олон нийтийн оролцоог хангана гэж мөн 2020 оны 52 дугаар тогтоолоор баталсан Алсын хараа-2050, Монгол Улсын урт хугацааны хөгжлийн бодлогын 5.3 дахь заалтын 1 дүгээр үе шат 2021-2030 оны хооронд хэрэгжих үе шатын 4-т төрийн байгууллага хоорондын төр, иргэний нийгэм, бизнесийн байгууллагуудын мэдээллийн солилцоо сайжирч үйлчилгээний үр дүн сайжирна гэж тус тус заасан байна. Түүнчлэн Улсын Их Хурал 2010 оны 48 дугаар тогтоолоор баталсан Монгол Улсын Үндэсний аюулгүй байдлын үзэл баримтлалын 3.6.2.3-т хуулиар зөвшөөрсөн, өөрөөр зөвшөөрснөөс бусад тохиолдолд хувь хүний тухай мэдээллийг цуглуулах, хадгалах ашиглах, бусад шилжүүлэхийг хориглоно гэж. 

3.6.3.3-т төрийн өргөдөл мэдээллийг ангилж, үнэ цэнийг тогтоох бүртгэх, хадгалах, дамжуулах, шилжүүлэх, хяналт тавих эрх зүйн зохицуулалтыг тодорхой болгож мөрдөнө гэж. 3.6.4.1-т хуулиар хориглоогүй мэдээллийг чөлөөтэй хайх, олж авах үүсгэх, дамжуулах, түгээх эрх, эрх чөлөөг хангах. Мэдээллийн дэд бүтэц түүний бүрдэл хэсэг үйлчилгээнд чөлөөтэй хангах боломжийг бүрдүүлснээр мэдээллийн хүртээмжтэй байдал хангагдана гэж Улсын Их Хурлын 2016 оны 51 дүгээр тогтоолоор баталсан Авлигатай тэмцэх үндэсний хөтөлбөрийн 2.1.7-д Авлигаас урьдчилан сэргийлэх үйл ажиллагаанд иргэд олон нийтийн хяналт, иргэнийн нийгмийн байгууллагын үүрэг оролцоог нэмэгдүүлэн идэвх санаачилгыг нэмэгдүүлэн идэвх санаачилгыг дэмжих гэж 2.1.8-д иргэний мэдээлэл авах эрхийг баталгаажуулсан хуулийн хэрэгжилтийг хангах гэж. 

3.1.3-т ил тод нээлттэй байх зарчим, хуульд зааснаас бусад тохиолдолд иргэний мэдээлэл авах эрх, эрх чөлөөг үл хязгаарлах. Төрийн байгууллагын үйл ажиллагаа олон нийтэд ил тод нээлттэй байх, иргэн хуулийн этгээд хуулиар хориглоогүй аливаа мэдээллийг саадгүй олж авах, нөхцөл боломжийг бүрдүүлнэ гэж. 

4.1.1.9-д төрийн байгууллага хоорондын хамтын ажиллагааг өргөжүүлж мэдээлэл солилцох боломжийг сайжруулах гэж Улсын Их Хурал 2018 оны Улсын бүртгэлийн багц хууль баталсантай холбогдуулан авах арга хэмжээний тухай 54 дүгээр тогтоолын 2-т төрийн мэдээлэл солилцох түүний аюулгүй байдлыг хангах, өгөгдөл хамгаалах, цахим засгийг бэхжүүлэхтэй холбогдсон эрх зүйн орчинг боловсронгуй болгохтой холбоотой арга хэмжээг танилцуулах гэж тус тус тусгажээ. 

Мэдээллийн ил тод байдлын ба мэдээлэл авах эрхийн тухай хуулиар төрийн байгууллагын үйл ажиллагаа хүний нөөцийн мэдээллийг ил тод байлгах асуудлыг Шилэн дансны тухай хуулиар төрийн байгууллагуудын төсөв Улсын болон орон нутгийн өмчийн хөрөнгийг үр ашигтай захиран зарцуулах тэдгээртэй холбоотой мэдээллийг ил тод нээлттэй байх харилцааг зохицуулсан. Мэдээллийн ил тод байдал ба мэдээлэл авах эрхийг хангах тухай хууль нь дээр дурдсан хүрээнд мэдээллийг ил тод нээлттэй хүргэх эрх зүйн орчинг бүрдүүлсэн хэдий ч хэрэгжилтийн хувьд учир дутагдалтай буюу хуулийг агуулгын хувьд бүрэн дүүрэн хэрэгжүүлэх боломжгүй байна гэсэн дүгнэлтүүд гарсаар байна. 

Ил тод байх мэдээллийн талаар хангалттай зохицуулалтгүйгээс төрийн байгууллагууд нууцад хамааруулах шаардлагагүй мэдээллийг албаны нууцад хамааруулан тогтоох боломжтой байгаа нь иргэний Монгол Улсын Үндсэн хуулиар олгогдсон мэдээлэл авах эрх хөндөгдөхөд хүрч байна. 

Мөн ил тод мэдээллийн болон нээлттэй өгөгдлийн сан бий болгож улмаар иргэн хуулийн этгээд төрөөс бий болгосон нээлттэй өгөгдлийг өөрийн бизнес, үйлдвэрлэл, техник технологи, мэдлэгийг өргөжүүлэх бүтээгдэхүүн үйлчилгээ шинээр бий болгохдоо ашиглах боломжийг нээх шаардлага мэдээллийн технологийн салбарын өнөөгийн хөгжлийн түвшин дэлхий нийтийн жишиг хандлагын дагуу урган гарч байна. Төрийн байгууллага цуглуулж боловсруулж ашиглаж байгаа мэдээлэлд суурилсан төрийн үйлчилгээг иргэн хуулийн этгээдэд хүртээмжтэй шуурхай хүргэх, төрийн байгууллагууд хоорондоо цахимаар мэдээлэл солилцох эрх зүйн орчинг боловсронгуй болгох шаардлага бий болсон. Түүнчлэн Монгол Улсын Засгийн газраас төрийн цахим харилцааг өргөжүүлэх чиглэлээр өнгөрсөн хугацаанд тодорхой шийдвэрүүд гаргаж томоохон хөтөлбөр, төсөл арга хэмжээнүүдийг хэрэгжүүлсний үр дүнд төрийн байгууллагууд өөр хоорондоо болон иргэн хуулийн этгээдтэй технологийн болон тусламжтайгаар үр ашигтай харилцах үйлчилгээгээ хангах цахим орчны дэд бүтэц, техник, технологийн суурь, дундын нөөцийг алхам алхмаар бүрдүүлж байна. Цахим орчны дэд бүтэц техник, технологийн суурь, дундын нөөц бүрдэж буй энэ үед төрийн байгууллагууд харилцан уялдаатай ажиллаж үүндээ тулгуурлан аливаа мэдээлэл этгээдэд мэдээлэл үйлчилгээг цахим хэлбэрээр хүргэх, өөр хоорондоо мэдээлэл дамжуулах хуулийн хүрээнд мэдээлэл эрэн хайх, олж авах бүрдүүлэхтэй холбоотой харилцааг хуульчлах шаардлагатай байна. 

Төрийн байгууллагын үйл ажиллагааны цахимжилт эрчимжиж, технологи нэвтрүүлэх ажил Засгийн газрын тогтоолоор хэрэгжиж ахицтай байгаа ч хэрэгжүүлж байгаа төсөл хөтөлбөрүүдийн хоорондын уялдаа сул, мэдээллийн технологийн сонголт хоорондын нийцэл, санхүү эдийн засгийн үр ашгийн байдлыг үнэлж дүгнэх болон мэдээллийн сангийн нэгдсэн бүртгэлийг хөтлөх үйл ажиллагаа хийгдэхгүй байгаа нь хууль, эрх зүйн орчин дутагдалтай байгаатай холбоотой юм. Монгол Улсад 1996 онд интернэтийн үйлчилгээ, интернэт банкны үйлчилгээ 2002 онд тус тус нэвтэрч төрийн болон бизнесийн олон үйлчилгээ онлайн цахим хэлбэрээр хийгдэхээр болсон. 2019 оны эцсийн байдлаар гар утас хэрэглэгчдийн тоо 4 сая 360 мянга, түүний дотор ухаалаг гар утас хэрэглэгчийн тоо 3.1 саяд хүрч үүрэн холбооны 4 дүгээр үеийн технологи нь нийт 360 гаруй сум суурин газруудыг хамаараад байгаа нь иргэд хуулийн этгээдийн зүгээс төрийн үйлчилгээ мэдээллийг хүндрэл зардал багатайгаар орон зай цаг хугацаанаас үл хамааран авах эрэлт хэрэгцээг бий болгож байна. 

Монгол Улсын Засгийн газар 2018 оны 259 дүгээр тогтоолоор баталсан цахим хэлбэрээр шилжүүлж болох 496 үйлчилгээний 320 буюу 64 хувь нь баримт бичиг лавлагаа мэдээллийн бүрдэл шаарддаг бөгөөд тус баримт бичиг лавлагаа мэдээлэл нь төрийн бусад байгууллагаас олгогддог байна. Мөн үйлчилгээний нэгдсэн системээс гардаг цахим баримт бичгийг байгууллагууд хүлээн зөвшөөрөхгүй нотлох баримт, шүүх нотлох баримтаар үнэлэхгүй байх зэрэг асуудал гарч байгаа нь иргэдийг ихээхэн бухимдуулж, хуульчдын дунд маргаан, эргэлзээтэй байдлыг үүсгэж байна. 

Хуулийн төслийн шинэчилсэн найруулга хэлбэрээр нийтийн мэдээллийн тухай хууль нэртэйгээр боловсруулж байгаа бөгөөд дээр дурдсан хэрэгцээ шаардлагад үндэслэн дараах зарчмын шинжтэй зохицуулалтыг хуулийн төсөлд тусгалаа.

1.Нийтийн мэдээллийн буюу төрд байгаа мэдээллийг нээлттэй хязгаарлалттай, хаалттай гэж ангилсан бөгөөд хаалттай мэдээлэл нь төрийн нууц болон хуулиар хаалттай гэж тогтоосон мэдээллийг, хязгаарлалттай мэдээлэл гэж хандах ашиглахад хуулиар хязгаарлалт тогтоосон бөгөөд хүн хуулийн этгээдийн зөвшөөрлийн үндсэн дээр хандаж ашиглаж болох мэдээлэл болон албаны нууцад хамаарах мэдээллийг ойлгохоор тусгалаа. Нээлттэй байх мэдээллийн жагсаалтыг жагсаалт байдлаар тодорхой тусгахыг зорьж одоогийн мөрдөж байгаа хуульд заасан нээлттэй ил тод байдлыг нэмэгдүүлээд тухайлбал тусгай зөвшөөрөлтэй холбоотой мэдээлэл, мэдээлэл хариуцагчийн эзэмшиж байгаа оюуны өмчийн эрх, хот болон газар зохион байгуулалтын төлөвлөлт түүнд өөрчлөлт оруулах шийдвэрийн явцын талаарх мэдээлэл. Мэдээлэл хариуцагчийн эзэмшиж байгаа газрын мэдээлэл, төрийн болон орон нутгийн өмчийн оролцоотой хувийн эрх зүйн хуулийн этгээдийн ашиг алдагдлын тайлан, удирдах зөвлөл хяналтын зөвлөлийн бүтэц бүрэлдэхүүн, гишүүд болон гүйцэтгэх удирдлагын овог нэр, авч байгаа цалин урамшууллын дүн, стратегийн ач холбогдол бүхий ашигт малтмалын ордыг ашиглах тусгай зөвшөөрөл эзэмшигч, хуулийн этгээд бусад нэгдсэн төсөв болон үндэсний баялгийн санд оруулж байгаа татвар, хөрөнгийн хэмжээ төрийн болон орон нутгийн өмчийн хөрөнгийг хувь хүн хуулийн этгээдэд ашиглуулах шилжүүлэх хувьчлах, төсвийн хөрөнгийн ашиглалт болон түүний ашиглалтаас гарах, ашиглалтаас гаргаснаас олсон орлогын талаарх мэдээлэл, Ашигт малтмалын тухай хуулийн 42 дугаар зүйлд заасны дагуу байгаль орчныг хамгаалах, уурхай ашиглах үйлдвэр байгуулахтай холбогдсон дэд бүтцийг хөгжүүлэх, ажлын байр нэмэгдүүлэх асуудлаар нутгийн захиргааны байгууллагаас тусгай зөвшөөрөл эзэмшигчтэй байгуулсан гэрээ, барилга байгууламжийг ашиглалтад оруулахыг зөвшөөрсөн улсын комиссын дүгнэлт. Тусгай хамгаалалттай газар нутаг дэвсгэрт олгосон газар ашиглах гэрчилгээ байгуулсан гэрээ, газар ашигласны төлбөр төлөлтийн байдал, улс төрийн намын дүрэм, гишүүнчлэл, хөрөнгө, түүнд өгсөн хандив, зүй ёсны монополь давамгай байдалтай аж ахуй эрхлэгчийн үнийн бүрдлийн талаарх мэдээлэл хуулийн этгээдийн эцсийн өмчлөгч, өмчлөгчийн талаарх мэдээлэл. Мэдээлэл хариуцагчийн зардлаар суралцагчийн талаарх мэдээлэл, нэвтрэх ашиглахад хязгаарлалт тогтоогоогүй мэдээллийн сан дахь нээлттэй өгөгдөл. Мэдээллийн хариуцагчийн явуулж буй үйл ажиллагаа, үйлдвэрлэл, үйлчилгээ ашиглаж байгаа техник, технологийн хүн ам, амьтны эрүүл мэнд байгаль орчинд үзүүлж байгаа нөлөөллийн талаарх мэдээлэл, хуульд заасан бусад жишээлбэл далай ашиглах тухай хуулийн 11 дүгээр зүйлийн 11.1-д заасны дагуу Монгол Улсын хөлөг онгоцны бүртгэл гэх мэт мэдээллүүд. 

3.Эдийн засаг бизнесийг дэмжих судалгаа, шинжилгээний ажлыг хөгжүүлэх, мэдээллийн ил тод байдал хүртээмжийг нэмэгдүүлэх зорилгоор нээлттэй өгөгдөл бий болгох түүний нөхцөл, журам нээлттэй өгөгдлийг төлбөртэй болон төлбөргүйгээр ашиглуулахтай холбогдсон зохицуулалтыг тусгалаа. 

4.Мэдээлэл хариуцагч нь төрийн байгууллага, төрийн болон орон нутгийн өмчийн оролцоотой хувийн эрх зүй, хуулийн этгээд хууль гэрээний үндсэн дээр төрийн чиг үүргийг гүйцэтгэж байгаа этгээд олон нийтийн радио, телевиз, Улсын дээд шүүхэд бүртгэлтэй нам зэрэг байгууллагууд байхаар тусгалаа. 

5.Төрийн үйл ажиллагааг цахимаар явуулах иргэн хуулийн этгээдэд цахимаар үйлчилгээ үзүүлэх төрийн байгууллага хоорондоо болон иргэн хуулийн этгээдтэй цахимаар харилцахад шаардлагатай нийтийн мэдээллийн дэд бүтэц, үндсэн хур систем болон дэмжих систем төрийн байгууллагаас бусад хуулийн этгээд эдгээр системийг ашиглан иргэн хуулийн этгээдэд үйлчилгээ үзүүлж болох талаар мөн мэдээллийн сүлжээ, мэдээллийн сангийн талаарх зохицуулалтыг тусгалаа. 

6.Төрийн үйл ажиллагаа цахимжихтай холбоотойгоор төрөөс үйлчилгээ үзүүлэхдээ нийтийн мэдээллийн системээс олж авах мэдээлэл солилцох боломжтой мэдээллийг иргэн, хуулийн этгээдээс шаардахгүй байх. Төрийн байгууллага албан тушаалтан албан харилцаандаа албаны цахим хуудас, шуудан мэдээллийн систем ашиглах иргэн хуулийн этгээд улсын бүртгэлийн дугаараар цахим шуудангийн хаяг үүсгэхтэй холбоотой зохицуулалтыг тусган боловсрууллаа. 

Нээлттэй өгөгдлийн тусламжтайгаар иргэн, хуулийн этгээд шинэ бүтээгдэхүүн үйлчилгээ мэдлэг өргөжүүлэх боломжууд ч нээгдэхээр байгаа. 

Нээлттэй мэдээллийн тухай хуулийн үзэл баримтлалыг хэлэлцэн баталж өгөхийг та бүхнээс хүсье. 

Анхаарал тавьсанд баярлалаа. 

Г.Занданшатар: Баярлалаа. Төслийн талаарх Хууль зүйн байнгын хорооны санал, дүгнэлтийг Улсын Их Хурлын эрхэм гишүүн Лхагвын Мөнхбаатар танилцуулна. 

Л.Мөнхбаатар: Улсын Их Хурлын дарга, эрхэм гишүүд ээ,
Монгол Улсын Засгийн газраас 2021 оны 5 дугаар сарын 19-ний өдөр Улсын Их Хуралд өргөн мэдүүлсэн Нийтийн мэдээллийн тухай хуулийн төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг Хууль зүйн байнгын хороо 2021 оны 6 дугаар сарын 22-ны өдрийн хуралдаанаараа хэлэлцлээ.
Хууль санаачлагч хөгжлийн бодлого, төлөвлөлтийн баримт бичигт туссан зорилтыг хангах, төрийн байгууллагад цуглуулж, боловсруулж, ашиглаж байгаа мэдээлэлд суурилан төрийн үйлчилгээг иргэн, хуулийн этгээдэд хүртээмжтэй, шуурхай, хялбар байдлаар хүргэх, төрийн байгууллагууд хоорондоо цахимаар мэдээлэл солилцох хууль, эрх зүйн орчныг боловсронгуй болгох зорилгоор хуулийн төслийг боловсруулсан байна.
Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн Б.Энхбаяр газар эзэмших, ашиглах эрхийн талаарх мэдээлэл нийтэд ил тод бус байгаа талаар, Улсын Их Хурлын гишүүн Н.Учрал Цахим хөгжлийн үндэсний хороог байгуулах шаардлагатай эсэх талаар, Улсын Их Хурлын гишүүн Н.Алтанхуяг татвар төлөгчийн мөнгөөр санхүүжиж байгаа төрийн байгууллагын мэдээлэл нууц мэдээлэлд багтсан шалтгааны талаар, Улсын Их Хурлын гишүүн Л.Мөнхбаатар нийтийн мэдээлэл хариуцагч этгээдэд төрийн бус байгууллага болон хувьцаат компани хамаарах эсэх, түүнчлэн хаалттай мэдээллийн жагсаалтыг хуульчлах нь хир оновчтой эсэх талаар, Улсын Их Хурлын гишүүн Б.Дэлгэрсайхан Улсын Их Хурлын үйл ажиллагааны нууцыг хуулиар хэрхэн зохицуулах талаар, Улсын Их Хурлын гишүүн Ж.Сүхбаатар хууль зөрчигчид хүлээлгэх хариуцлагыг тусгайлан зохицуулсан эсэх талаар асуулт асууж, хариулт авсан болно.
Улсын Их Хурлын гишүүн Ж.Сүхбаатар мэдээллийг зүй бусаар ашиглахтай тэмцэх нь ардчиллын үндсэн зарчим болох, түүнчлэн төрийн байгууллагын хүний нөөцийн талаарх мэдээлэл олон нийтэд нээлттэй байх шаардлагатай талаар, Улсын Их Хурлын гишүүн Ц.Мөнх-Оргил Мэдээллийн ил тод байдал ба мэдээлэл авах эрхийн тухай хуулийн хэрэгжилт удааширч байгаа шалтгааны талаар, Улсын Их Хурлын гишүүн Б.Энхбаяр хуулийн төслийг Төрийн болон албаны нууцын тухай хуультай уялдуулан хэлэлцэх шаардлагатай талаар, Улсын Их Хурлын гишүүн Б.Дэлгэрсайхан хэрэг бүртгэлт, мөрдөн байцаалтын явцад илрүүлсэн мэдээлэл алдагдаж байгаа талаар санал хэлсэн болно.
Нийтийн мэдээллийн тухай хуулийн төсөл болон хамт өргөн мэдүүлсэн хуулийн төслүүдийг Байнгын хорооны хуралдаанд оролцсон гишүүдийн олонх буюу 66.7 хувь нь үзэл баримтлалын хүрээнд хэлэлцэхийг дэмжиж, чуулганы нэгдсэн хуралдаанаар хэлэлцүүлэх нь зүйтэй гэж үзсэн болно.
Улсын Их Хурлын эрхэм гишүүд ээ,
Нийтийн мэдээллийн тухай хуулийн төсөл болон хамт өргөн мэдүүлсэн Мэдээллийн ил тод байдал ба мэдээлэл авах эрхийн тухай хууль хүчингүй болсонд тооцох тухай, Мэдээллийн ил тод байдал ба мэдээлэл авах эрхийн тухай хуулийг дагаж мөрдөх журмын тухай хууль хүчингүй болсонд тооцох тухай, Архив, албан хэрэг хөтлөлтийн тухай хуульд өөрчлөлт оруулах тухай, Улсын бүртгэлийн ерөнхий хуульд нэмэлт, өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт оруулах тухай, Захиргааны хэрэг шүүхэд хянан шийдвэрлэх тухай хуульд нэмэлт оруулах тухай, Зөрчлийн тухай хуульд нэмэлт оруулах тухай, Зөрчил шалган шийдвэрлэх тухай хуульд нэмэлт оруулах тухай, Харилцаа холбооны тухай хуулийн зарим заалтыг хүчингүй болсонд тооцох тухай, Банкин дахь мөнгөн хадгаламжийн даатгалын тухай хуульд өөрчлөлт оруулах тухай, Барилгын тухай хуульд өөрчлөлт оруулах тухай, Захиргааны ерөнхий хуульд өөрчлөлт оруулах тухай, Концессын тухай хуульд өөрчлөлт оруулах тухай, Төрийн аудитын тухай хуульд өөрчлөлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд өөрчлөлт оруулах тухай, Шилэн дансны тухай хуульд өөрчлөлт оруулах тухай хуулийн төслүүдийн хэлэлцэх эсэх талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Г.Занданшатар: Хишгээгийн Нямбаатар асуултад хариулна. Ажлын хэсгийг энэ дашрамд танилцуулъя бэлдэж байх хооронд. Хууль зүй, дотоод хэргийн яамны Төрийн нарийн бичгийн дарга Барсүрэнгийн Баасандорж, Хууль зүй, дотоод хэргийн яамны Хууль зүйн бодлогын газрын дарга Пүрэвжавын Сайнзориг нар цахимаар оролцож байна. Мөн Хууль зүй, дотоод хэргийн яамны Мэдээллийн технологийн газрын дарга Даваажавын Ган-Эрдэнэ цахимаар оролцож байна. Мөн Батцэнгэлийн Болор-Эрдэнэ Харилцаа холбоо мэдээллийн технологийн газрын дарга цахимаар оролцож байна. Сүхээгийн Тэнгис Цахим хөгжлийн үндэсний хорооны Ажлын албаны дарга. Тэнгис байна уу. Биечлэн оролцож байна. Бадамдоржийн Бэлэгдэмбэрэл Харилцаа холбоо мэдээллийн технологийн газрын мэдээллийн технологийн бодлогын зохицуулалтын газрын дарга, Жаргалсайханы Амгалан Хууль зүй, дотоод хэргийн яамны Хууль зүйн бодлогын газрын ахлах мэргэжилтэн нар оролцож байна. 

Одоо Хишгээгийн Нямбаатар сайд асуултад хариулна. Лхагвын Мөнхбаатар гишүүн мэдээлэл хийлээ. Одоо хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүд байна уу? Амартүвшин гишүүнээр тасаллаа. Цахимаар нэг гишүүнээр тасаллаа. Эрхэм гишүүн Мөнхөөгийн Оюунчимэг асуулт асууна. 

М.Оюунчимэг:  Өдрийн мэнд хүргэе. Энэ хуулийн хэлэлцэхийг бол дэмжиж байгаа. Угаасаа энэ Мэдээллийн ил тод байдал, нийтийн мэдээлэл, хувийн мэдээлэл, энийг дагаж мөрдөх энэ хуулиудыг бид бол цаг алдалгүй, маш чанартай, үр дүнтэй хэрэгжүүлэх, хэлэлцэж батлах ёстой гэсэн байр суурьтай байгаа. 

Харин хэлэлцүүлгийн явцад бол бид бас засаж залруулах, сайжруулах юм их байна. Энийг бол нэлээд уншиж үзлээ. Энэ хэдийгээр бид нар одоо нэр нь Нийтийн мэдээллийн тухай хуулийн төсөл гэж байгаа. Нийтийн мэдээлэл гэдэг дээр жишээлбэл юуг оруулах вэ? Төрийн байгууллагууд ямар мэдээллийг одоо нууцлах вэ? Ямрыг нууцлахгүй вэ гэдгийг хэн хаанаа хянах вэ гэдэг асуудал өөрөө бүрхэг байна, нэгдүгээрт.

Хоёрт нь энэ Мэдээллийн ил тод байдал ба мэдээлэл авах эрхийн тухай хууль маш чухал. Энэ хуулийг цаг алдалгүй гаргах ёстой гээд бид батлаад гаргасан. Өнөөдөр хэрэгжилт нь бол үнэхээр хангалтгүй байна. Тэгээд энэ дээр бас хөндлөнгийн байгууллагуудын хийсэн судалгаа. Энэ тэрээс харахад энийг одоо бүрэн дүүрэн хэрэгжүүлэх боломжгүй байна гэж үзсэн гэж байх юм. 

Яагаад энийг бүрэн дүүрэн хэрэгжүүлэх боломжгүй байна гэж үзэж байгаа юм. Тэгээд энэ мэдээллүүдийн дор аливаа байгууллага одоо ялангуяа Ковид цар тахалтай холбоотойгоор олон нийтийн мэдэх эрхийг хааж боогдуулсан ийм зүйлүүд нэлээд гараад байна. Зүгээр ганцхан жишээ хэлэхэд бид буруутай, бурууг нь мэдэхгүй гэж мэдэхгүй гээд байгаа юм. Гэхдээ сая тэр Энхсаран сувиллын газар байдал ийм байна гээд мэдэх эрхийг нэг залуу гаргаж тавьсан. Өнөөдөр тэр бол бас буруудаад ингээд шүүгдээд явж байгаа юм билээ. Гэхдээ тэр буруутай буруугүйг би сайн мэдэхгүй. Гэхдээ тэр Энхсаран сувиллын газар бол үнэхээр Ковид цар тахлыг гаргасан, энд хүн Ковидоор өвчлөх нөхцөлийг бүрдүүлсэн гэдэг нь бүх хүний мэдэх эрх байхгүй юу. Тэгж байж хүн өөрийгөө хамгаална. 

Тэгэхээр иймэрхүү мэдээллийг одоо жишээ нь юунд оруулах юм. Тэр иймэрхүү бодит байдлыг ил олон нийтэд мэдээлж анхааруулсныхаа төлөө хүн төрийн нууц задаллаа гэдэг шиг байгууллагын нууц задаллаа гээд ингээд буруудаад байх уу? Эсвэл энэ үнэхээр буруутай юу? 

Г.Занданшатар: Оюунчимэг гишүүн нэг минут. Тэгэхээр ямар мэдээллийг бид нар одоо тухайн хүний буруутай олон нийтэд одоо хууль хориотой мэдээллийг задаллаа гэдгийг яаж баталж, мэдэгдэх вэ гэдгийг бид бол тодорхой болгох хэрэгтэй байна. Одоо сүүлд л бас олон нийтийн хэвлэл мэдээллийн зүгээс ч гэсэн хэлээд л байгаа. Улсын онцгой комисс ХӨСҮТ-д болж байгаа явдлыг мэдээлж байж л бусад хүн тэр өвчнөөр өвчлөхгүй байх, эсвэл тэр гажуудал хуулийн завхрал дахин гарахгүй байхын үүднээс мэдээлэх ёстой. Тэгээд мэдээлснийх нь төлөө тухайн албан тушаалтныг юм уу, тухайн эмч сувилагч нарыг хариуцлага цалинг нь хасдаг эсвэл арга хэмжээ авдаг. Тэгээд ийм нэг буруу жишиг тогтох ёсгүй. Тэгээд иймэрхүү зүйл дээр нийгмийг буруутгаад энэ нь өөрөө бас өөр зүйл буруу юм руу турхирах шалтгаан үндэс болоод өгчих вий дээ. 

Бид хууль тогтоох дээд байгууллага. 

Тийм учраас хуулийг яаж, юу гэж яг ойлгох вэ, тэрнийг хэрхэн яаж хэрэгжүүлэх вэ, хэн буруутай гэдгийг юугаар яаж тогтоох вэ гэдгийг энэ Мэдээллийн ил тод байдал, мэдээлэл авах эрхийн тухай хууль, энэ Нийтийн эрх мэдээллийн тухай хуулиудаар тодорхой…/минут дуусав/.

Г.Занданшатар: Хишигээгийн Нямбаатар Хууль зүй, дотоод хэргийн сайд асуултад хариулна.

Х.Нямбаатар: Баярлалаа. Би Оюунчимэг гишүүний асуултад хариулъя. Энэ Нийтийн мэдээллийн тухай хуулиар бид энэ мэдээлэл авагчийн эрхийг нэг бүлгээр бүтэн хангаж өгч байгаа юм. Өөрөөр хэлбэл энэ хуулийн төслийн 3 дугаар бүлэгт мэдээлэл авах эрхийг хангах гээд. Энд мэдээлэл авах эрхтэй хүмүүс ямар эрхээр хангагдах вэ, мэдээллийг ямар хэлбэрээр авах вэ, ямар тохиолдолд энэ мэдээлэл авагчийн эрхийг хамгаалж өгөх вэ гээд энэ нарийн зохицуулалтыг энэ бүхэл бүтэн гуравдугаар бүлгээрээ зохицуулж өгч байгаа юм. 

Хоёрт гэвэл энэ хууль анх удаагаа ямар мэдээллүүдийг нээлттэй байх вэ гэдгийг бүгдийг нь тоочсон. Түрүүн би танилцуулга дээр дурдсан. Та бүхэн анзаарч сонссон бол. Хүний газар эзэмших эрх ашигт малтмалын лиценз эзэмшиж байгаа тэр мэдээлэл, газар зохион байгуулалтын төлөвлөгөө, төрийн болон орон нутгийн өмчит компанийн ашиг орлого, алдагдал, удирдах зөвлөл, хяналтын зөвлөлийнх нь бүтэц, бүрэлдэхүүн гэх мэтчилэнгийн 5 чиглэлийн 67 багц мэдээллийг энэ бол цаашаа нийтэд нээлттэй байх мэдээлэл шүү гэж энэ хуулиар анх удаа ингээд хуульчилж өгч байгаа юм. 

Саяын тэр таны ярьсан тэр Энхсарангийн талаарх мэдээллийг цуглуулсан залуу энийг мэдээллийг задалсныхаа төлөө хариуцлага хүлээж байна гээд сошиалаар явж байсан. Яг одоо тэр хэргийн нөхцөл байдлын талаар үзэхэд бол тэр мэдээлэл задалсан гэдэг дээр хариуцлага хүлээж байгаа юм биш юм байна лээ шүү. Шалгуулсан юм байна лээ. Тэр нь юу вэ гэвэл тэр тэнд тогтоосон халдвар хамгааллын журмыг зөрчсөн гэдэг агуулгаар тэр хуулийн байгууллага шалгаж зөрчлийн арга хэмжээ авах авсан гэдэг ийм асуудал яригдаж байна лээ. Тэрнээс биш тэр дотор болж байгаа үйл явдал, процессыг лайв хийж дамжуулсныхаа төлөө ч юм уу, ямар нэгэн байдлаар хуулийн хариуцлага хүлээгээгүй гэдгийг бид нар бас Их Хурлын гишүүд энэ талын нарийн мэдээллүүдийг сонсож байж ярихгүй бол нөгөө сошиалд явж байгаа юм болгон бас үнэн зөв биш юм байна лээ гэдгийг хэлье. 

Г.Занданшатар: Мөнхөөгийн Оюунчимэг гишүүн.

М.Оюунчимэг: Манай зарим одоо сайд, дунд шатны дарга нар ингээд гишүүд бодит юм ярихаар сошиалд хөтлөгдөөд, төрийн бодлого сошиалаар явж байна гээд нэр дэвшээд орж ирж байгаа хүн хүртэл тэгж хэлж байна лээ. Бид сошиалаар ямар ч шийдвэр гаргаж сошиалд автдаггүй ээ. Тэр тусмаа би өөрийнхөө тухай ярихад би хэзээ ч сошиалаар ажил хийдэггүй, шүүмжлэх юмаа яг бодит мэдээлэл дээр үндэслээд шүүмжлээд ярьж байгаа тэр хүн бол Энхсаран сувиллын юмыг задалсан нь бол үнэн шүү дээ. Энхсаран сувилал үнэхээр замбараагүй байсан нь бас үнэн. 

Тэгээд Авлигатай тэмцэх газар дээр Энхсаран сувилалд ямар арга хэмжээ авсан нь одоогоор тодорхойгүй байна. Улсын онцгой комисс, ХӨСҮТ дээр болсон явдлууд бол бас бодит үнэн. Яагаад гэвэл бид нар бас ажлын хэсэг. Шалгалт гараад очоод үзэхэд тухайн хүн бодит байдлыг хүргэснээрээ дараа дараагийн ийм алдаа гаргахгүй байх юмыг хийснийхээ төлөө буруудсан зүйлүүд бол байгаа. Яг тэр хүний тухайд ямар үндэслэлээр ямар дүрэм зөрчсөн юм гэдгийг бол би мэдэхгүй. Бид бол сошиалд хөтлөгддөггүй гэдгийг Нямбаатар сайдад хэлье ээ гэж бодож байна. 

Яагаад гэвэл бид нар энэ хуулийг гаргахад хүний эрх зөрчигдөхгүй байх, харин хариуцлагыг яг зөв, буруу алдаатай бол тооцдог…/минут дуусав/.

Г.Занданшатар: Оюунчимэг гишүүн үг хэллээ. Одоо цахимаар эрхэм гишүүн Одонгийн Цогтгэрэл асуулт асууна. 

Баярлалаа. 

О.Цогтгэрэл: Энэ Нийтийн мэдээллийн тухай хууль гэдэг хууль орж ирж байгаад талархаж байна. Хэлэлцэх эсэхийг нь дэмжиж байгаа. Энэн дээр ганц хоёр хэлэх ёс хэлэх гэж байгаа зүйл нь өнгөрсөн оны төгсгөлөөр Мэдээллийн ил тод мэдээлэл авах эрхийн тухай хуульд нэмэлт, өөрчлөлт оруулах хуулийн төслийг бас өргөн барьсан. Энд бас яг л одоо энэ энэ тарьж байгаа төрд суулгаж байгаа Нийтийн мэдээллийг төрийн нууц, хувийн нууцаас бусдыг нь эргэлтэд хэрхэн оруулах тухай. Тэгээд тухайн үед намайг Засгийн газраас санал авч байхад энэ асуудлыг одоо хэлэлцэхгүй, энэ асуудлыг дэмжихгүй гэдэг байр суурьтай Засгийн газрын санал надад ирж байсан. Тэгээд тухайн үед өргөн барьж байсан. Тэгэхээр энэ одоо яагаад бас ийм болчхов. Хамгийн гол нь би болохоор энэ хуулийг одоо орж ирж байгааг маш ихээр дэмжиж байна. 

Тэгэхээр миний өргөн барьж байсан хувилбар нэмэлт, өөрчлөлт энд хэрхэн цааш явах вэ, одоо энэ дараа хамтатган хэлэлцэх ёстой юу, аль эсвэл шинэчилсэн найруулга болоод явахлаар зарчмын өөр асуудал гарч байна уу, нэгдүгээрт нь. 

Хоёрдугаарт нь энэ хуулийн нэрийг Мэдээллийн ил тод байдал ба мэдээлэл авах эрхийн тухай хууль гэдэг энэ тодорхой нэршлийг нийтийн гэж яг өөрчилж байгаа нь яг ямар утга учиртай вэ? Нөгөө хуулийн нэршил бол ерөнхийдөө хүнд бас утга санааг нь шууд илэрхийлж байгаа. Тэгэхээр энэ ямар байдлаар өөрчлөгдсөн юм бол оо? 

Дараагийнх нь гуравдугаар асуудал нь болохоор энэ Мэдээлэл авах эрхийг энэ тухай, одоо хүрээнд мэдээллийн үнэлгээг яаж тогтоох гэж байгаа вэ? Төрд цугларсан энэ дата мэдээллийг хэрхэн яаж үнэлэх журам, дүрэм яг ямар байдлаар зохицуулагдах вэ? Ээ хүрээнд хариулт өгөөч. 

Г.Занданшатар: Нямбаатар сайд Хишгээгийн Нямбаатар сайд асуултад хариулна. 

О.Цогтгэрэл: Би Цогтгэрэл гишүүний асуултад хариулъя. Энэ Нийтийн мэдээллийн тухай хууль гэж нэрлэсний шалтгаан нь юу вэ гэхээр энэ мэдээлэл хариуцагч Мэдээлэл эзэмшигч гэдэгт ямар хүнийг ойлгоод байгаа вэ гэвэл нэгдүгээрт төр, түүний одоо бүх бүтцийн байгууллагууд энэ мэдээлэл хариуцагч болж байгаа юм. 

Хоёрдугаарт хууль буюу гэрээний үндсэн дээр төрийн зарим чиг үүргийг хэрэгжүүлж байгаа төрийн бус байгууллагууд бас адилхан мэдээлэл хариуцагч болж байгаа юм. 

Гуравдугаарт Улсын дээд шүүхэд бүртгэлтэй намууд мэдээлэл хариуцагч болж байгаа. 

Дараагийн дугаарт төрийн болон орон нутгийн өмчийн оролцоотой хуулийн этгээд энэ мэдээлэл хариуцагч болж байгаа юм. Тэр утгаараа энэ Нийтийн мэдээллийн хууль гэдэг ийм нэршлийг бид нар бас сонгосон. Бидний бас үлгэрлэж байгаа энэ мэдээллийн технологи энэ цахим шилжилтээр их урд явж байгаа улс орнуудын хууль, тогтоомжтой харьцуулсан судалгаа хийсэн. Тэр дундаа Эстонийн хууль дээр бид нар нэлээд ажилласан гэдгийг хэлье. 

Эндээс бид нарын нэрийн асуудал гарч ирсэн. Өмнө нь Улсын Их Хурлын гишүүн Учрал бас энэ нийтийн гэж нэрлээд байгаагийн шалтгаан нь юу юм бэ гэхээр бид энэ Байнгын хороон дээр хэлэлцэхэд бас яг л ийм асуудал яригдсан. Шалтгаан нь мэдээлэл хариуцагч байгаа нь зөвхөн төр биш байгаа юм. Төрийн чиг үүргийг хэрэгжүүлж байгаа нийтийн эрх зүйн бусад субъектүүд байгаа учраас бид нар нийтийн мэдээллийн тухай хууль гэдэг агуулгаар орж ирж байгаа. 

Таныг энэ хуулийг яг ийм төстэй нэмэлт, өөрчлөлтийг өргөн барьсныг бид мэдэж байгаа. Энэ бол таны бас тэр дэвшүүлсэн санаа ч их зөв санаа Энэ төрд хадгалагдаж байгаа нээлттэй мэдээллийг эргэлтэд оруулах төлбөртэй, төлбөргүй байдлаар эргэлтэд оруулъя гэдэг. Тэгэхээр энэ хууль дагалдаж одоо бусад гурван хуультайгаа цуг уялдаж гарч ирэх учраас бид нар таны саналыг дэмжээгүй. Засгийн газрын энийг багцаар нь ингэж өргөн барьсан юм. 

Мэдээллийн үнэлгээг бол журмаар зохицуулна. Журам гаргана. 

Г.Занданшатар: Одоо эрхэм гишүүн Баагаагийн Баттөмөр асуулт асууна.

Б.Баттөмөр: Нийтийн мэдээллийн тухай хуулийн төсөл орж ирж байна. Энэ хуулийг одоо хэлэлцэж батлах нь зүйтэй. 2011 онд батлагдаж 11 жил гаруй одоо өнөөдөр үйлчилж байна. Энэ хууль үйлчлэх явц дунд бол бас засах, залруулах нэлээн их олон асуудлууд байгаа нь бол анзаарагдаж байсан. Иргэн хуулийн этгээд нь улсын нууцад хамаарахаас бусад бүх асуудлуудаар мэдээлэл авах ийм эрхтэй гээд заачихсан байгаа юм л даа. Тэгээд энэ хуулийн төсөл маань 2010 онд батлагдсан Үндэсний аюулгүй байдлын зөвлөлийн үзэл баримтлал 2016 онд батлагдсан Авлигатай тэмцэх хөтөлбөр, Улсын бүртгэлийн хууль гээд энэ бусад хуулиудтайгаа хир зэрэг одоо нийцэж гарч ирж байна гэсэн ийм эхний асуултыг тавьж байна. 

Энэ яагаад ингэж тавьж байна гэхээр сүүлийн үед энэ Улсын Их Хуралд орж ирж байгаа хуулийн одоо найруулга, чанар, хамрагдалт шинэчлэл гээд их олон асуудлууд дээр дутуу дулимгүй орж ирж байгаа юм. Жишээ нь бол одоо энэ сая баталсан энэ Хөдөлмөрийн хууль байна. Маш их хэмжээний өөрчлөлт орсон Өршөөлийн хууль байна. Маш их хэмжээний өөрчлөлтүүд орсон. 

Тийм учраас энэ хуулийг одоо боловсруулалтдаа энэ бусад хуулиудтай хир зэрэг одоо нийцэж байгаа юм гэсэн ийм асуултыг асуух гэсэн юм. Ил тод байх мэдээллийн зохицуулалт байхгүйгээс зарим төрлийн байгууллагууд нууцад байх шаардлагагүй мэдээллийг нууцад хамруулж Үндсэн хуулиар олгогдсон эрхээ одоо эдэлж чадахгүй одоо байсаар байгаа л даа. Тэгэхээр энийг тэр байгууллага хоорондын уялдаа, хоорондын одоо мэдээлэл солилцох энэ чиглэлд одоо энийг оруулж, ямар зохицуулалтыг хийж байна гэсэн ийм хоёр дахь асуулт байгаа юм. 

Төрийн байгууллагууд хоорондоо мэдээлэл харилцан солилцох нь өөрт байгаа мэдээллээс мэдээллийг иргэнээс давхардуулан шаардаж байгаа юм. Энэ бол маш их хүндрэл болдог. Сүүлийн асуулт цахим бичгийн одоо баримт бичгийн үнэн зөв баталгаа. 

Г.Занданшатар: Хууль зүй, дотоод хэргийн яамны Хууль зүйн бодлогын газрын дарга Пүрэвжавын Сайнзориг цахимаар хариулна. 

П.Сайнзориг: Сайн байцгаана уу? Та бүгддээ өдрийн мэнд хүргэе Баттөмөр гишүүний асуултад хариулъя. 

Сүүлийн асуултаас нь хариулж авъя. Энэ бас хуулийн бас нэг давуу тал нь цаашдаа төрд байгаа мэдээллийг иргэдээс шаардахгүй байх төрд байгаа мэдээллийг төрийн байгууллагууд хоорондоо солилцох энэ бололцоог нийтийн мэдээллийн дэд бүтцээр дамжуулж хийх гэж байгаа. Мөн нийтийн мэдээллийн дэд бүтцээр одоо гарч байгаа энэ лавлагаа мэдээллүүд ер нь цаашдаа бас дараагийн хэлэлцэгдэх гэж байгаа хууль болох цахим гарын үсгийн хууль байгаа. Цахим гарын үсгээр одоо баталгаажуулсан ийм одоо бичиг баримтуудыг цаашдаа хүлээн зөвшөөрөх, цаасан хувьтайгаа, эх хувьтайгаа ижил тэнцүү байх. Үүнийг нь төрийн байгууллага болоод шүүхийн байгууллага болон хэрэг маргаан хянан шийдвэрлэхэд нотлох баримтаар үнэлэх ийм бололцоог бол бүрдүүлэхэд бас анхаарч байгаа гэдэг зүйлийг хэлье. Мэдээж бас нийтийн мэдээллийн хууль бас хэрэгжээд бас багагүй хугацаа өнгөрсөн. 

Энэ хуулийн хэрэгжих тийм үр дагаврыг үнэлгээ хийсэн мэдээж гадаад орны бас тодорхой хуулиудыг харьцуулж судалсан. Энэ хүрээндээ Үндэсний аюулгүй байдлын үзэл баримтлал хийгээд Монгол Улсын Үндсэн хуульд оруулсан нэмэлт, өөрчлөлт, Улсын бүртгэлийн багц хуультай уялдуулж эдгээр хуулиудыг бас оруулж ирж байгаа гэдэг зүйлийг танд хэлье. 

Г.Занданшатар: Одоо эрхэм гишүүн Хассуурийн Ганхуяг асуулт асууна. 

Х.Ганхуяг: Энэ өдрийн мэндийг хүргэе. Тэгээд нэгэнт Нийтийн мэдээллийн тухай хууль орж ирж байгаа бол би e.mоngolia хариуцсан хүмүүст энэ хаана ямар эмнэлэгт хэдэн ор сул байгаа талаарх мэдээлэл хамгийн түрүүнд оруулаач гэж хүсэх гэсэн юм. Одоо ерөөсөө гадуур эмнэлгийн ор асуусан хүмүүс л их байна. 

Тэгээд хэдэн асуулт байна. Нэгдүгээр асуулт болохоор цааш яах вэ одоо цахим засаглалтай холбоотой суурь одоо дөрвөн хууль орж ирлээ л дээ. Тэгэхдээ яах вэ цаашдаа ер нь ямар ямар хууль орж ирэх талаар асуух гэсэн юм. Яагаад гэхээр бид нар цахим засаглалын стратеги гэдэг юм уг нь боловсруулах ёстой байсан л даа. 

Магадгүй Цахим бодлогын байнгын хороогоор орж ирэх ёстой байсан байх. Тэр манай Байнгын хороогоор бол энэ цахимтай холбоотой хуулиуд бол орж ирэхээ больсон. Энэ Хууль зүйн яамны Хуулийн байнгын хорооны л асуудал болж байгаа юм шиг байна. Тэгээд цахим стратеги гаргана гэдэг нь бол үндсэн цаашдаа бид нар ямар ямар хууль гаргах юм, дэд бүтэц нь яах юм, тэгээд ямар технологи ашиглах юм, ямар техник ашиглах юм. Зарим оронд энэнээс чинь болж хоорондоо санкц хүртэл тавигдаад явж байгаа. 

Нөлөөллийн үнэлгээг хийсэн эсэхийг асуух гэсэн юм. Цахим засаглалын бүтцийг маш тодорхой болгомоор байгаа юм. Одоо яг хэн хариуцах юм. Хууль зүйн яам хариуцах юм уу, эсвэл одоо энэ тэр байгуулагдах гээд байгаа хороо хариуцах юм уу? Аль эсвэл бид нар Мэдээлэл технологийн газар хариуцах гээд байна уу? Асар их хэмжээний одоо энэ хуулийг хэрэгжүүлэхтэй холбоотой асар их хэмжээний, бас төсөв болон дэд бүтэц, технологитой холбоотой асуудал бол гарч ирнэ л дээ. Магадгүй зарим газрууд нь бол энийг хэрэгжүүлэх боломжтой байж болно. Зарим нь бол хэрэгжүүлэх боломжгүй байж болно. Тэрний төсөв мөнгө нь хаанаас гарах хооронд нь уялдаа холбоог нь хангах технологийн асуудлыг нь хаана хэн яаж шийдэх юм, хэн хариуцах юм. Тэгээд иргэд аж ахуйн нэгжүүдийн яг хэрэгцээнд тулгуурласан одоо яг саналыг нь авч байгаад яг ийм ийм мэдээлэл энэ иргэд, аж ахуйн нэгжүүд хүсээд байгаа юм байна гэдэг санал асуулга явуулсан эсэх.

Тэгээд ер нь бол…/минут дуусав/. 

Г.Занданшатар: Хассуурийн Ганхуяг гишүүн нэмэлт нэг минут.

Х.Ганхуяг: Тэгээд яах вэ цахим гээд хэлчихээр бас юу яагаад байгаа юм л даа. Энэ маш том зөвшилцөл шаардлагатай болно л доо. Зүгээр энгийн аж ахуйн нэгжид ERP суулгахад хүртэл дотроо ажилтнууд хоорондоо үл ойлголцол үүсдэг. Тэгээд энэ аж ахуй одоо энэ байгууллагуудын хооронд бол нэлээн том асуудал бол үүснэ. Энэ хооронд чинь төрийн байгууллага, аж ахуйн нэгж, төрийн бус байгууллага гэх мэтчилэн нэлээн том зөвшилцөл бас шаардлагатай болно. Процессын шаардлагатай шинэчлэх шаардлагатай болно. Энэ бүхнийг хийсний дараагаар одоо нийтдээ энэ манай хэдэн хэмжээний орон тоог одоо цомхотгох боломжтой болох, төр ер нь цомхон болох боломжтой эсэх. Ийм асуултуудаар хариу авах гэсэн юм. 

Г.Занданшатар: Мэдээлэл технологийн газрын дарга, Харилцаа холбоо, мэдээлэл технологийн газрын дарга Даваажавын Болор-Эрдэнэ хариулна.

Д.Болор-Эрдэнэ: Баярлалаа. Улсын Их Хурлын дарга болоод Улсын Их Хурлын гишүүдэд энэ өдрийн мэндийг хүргэе. Тэгээд Хассуурийн Ганхуяг гишүүний асуултуудад хариулъя гэж бодож байна. 

Таны эхний саналыг бид нар хүлээж авлаа. Энэ бол маш чухал. Яагаад гэвэл одоо энэ цар тахлын үед бол ямар эмнэлэгт, ямар ор, эмчийн нөөц, эмнэлгийн нөөц байгааг хамгийн түрүүнд бид нар яаралтай энэ хууль маань хэрэгжиж эхлэхээр e.mongoia дээр оруулах нэгдсэн бүтцийн энэ дэд бүтцийнх нь ажлыг хийх нь маш чухал байгаа. Өнөөдөр бол одоо Энхболд сайдаар ахлуулсан ажлын хэсэг яг энэ эрүүл мэндийн салбарын цахимжуулалт дээр ажиллаж байна. Цахим стратегийн талаар ярьсан. Засгийн газрын хэмжээнд бид нар цахим үндэстэн гэдэг ажандааг дэвшүүлээд үүний дагуу Эстонын цахим засаглалын академи болоод бусад улсуудын цахим засаглалын байгууллагуудтай харилцан туршлага солилцоод цахим засаглал, стратегийн ерөнхий зураглалыг бол гаргасан энэ зураглалууд дээр болоод e.mongolia-г хэрэгжүүлж байх явцад бол энэ дөрвөн хуульд заавал батлагдаж байж бид нар энэ цахим шилжилтийн эхний одоо шатыг нь амжилттай давах ийм боломжтой байхаар харагдаж байгаа юм. 

Тэгээд энэ дээр түрүүн хэлсэн ялангуяа энэ e.мongolia дээрээс авч байгаа, одоо лавлагаа тодорхойлолт болоод бусад үйлчилгээнүүдийг хуулийн хувьд хүчин төгөлдөр гэж үзэх шүүхийн урд хүчин төгөлдөр гэж үзэх нь өөрөө маш чухал. Төрийн байгууллага хоорондын энэ уялдаа холбоог хангах дээр бол Харилцаа холбоо, мэдээлэл технологийн асуудал хариуцсан төрийн захиргааны байгууллага буюу Харилцаа холбоо, мэдээлэл технологийн газар, Цахим хөгжлийн үндэсний хороо ажиллахаар энэ нийтийн мэдээллийн хууль дээр бол заагдсан байгаа. Нөлөөллийн үнэлгээ болоод бусад одоо судалгаануудыг бол бид нар энэ хуулиудаа дагуулаад хийсэн байгаа.

Г.Занданшатар: Болчихсон уу? 

Одоо эрхэм гишүүн Ёндонпэрэнлэйн Баатарбилэг. 

Ё.Баатарбилэг: Энэ чухал хууль орж ирж байна. Энэ Мэдээлэл авах эрхийн хууль батлагдсанаас хойш 10 жилийн дараа харин энэ хуулийг оруулж ирж байгаа нь зүйтэй байна. Энэ дотор маш чухал мэдээлэл авах эрхүүдийг бол нээж өгч байна гэж харж байна л даа. Одоо жишээлэхэд манай төрийн байгууллагуудын үйл ажиллагаа, ялангуяа энэ тендер худалдан авах ажиллагаатай холбоотой мэдээлэл авах эрхүүд тэр хар жагсаалт энэ тэр гээд л нэг юм байдаг байдаггүй. Тэрэнд нь ямар компаниуд ордог юм гээд л компаниудын эрх ашиг хөндөгдлөө гээд л янз бүрийн юмнууд ярьдаг. Энэ төрийн байгууллагуудын ажлын сул орон тооны асуудлууд байж байдаг. Ингээд нууж байгаад дарж байгаад ах дүү хамаатан саднаа томилдог гэдэг энэ асуудлууд явж байдаг. Тэгэхээр үнэхээр одоо энэ асуудлуудыг үнэхээр цэгцэлж, ингэж энэ хуулиар бүрэн хуульчилж чадаж байвал энэ одоо нэг дэвшил болох гээд байна л даа. Үндсэндээ бол одоо сүүлийн жил жилүүдэд сошиалаар л ажил явуулдаг. Сошиалаар мэдээлэл авдаг болох гээд байна шүү дээ. 

Төрийн байгууллагууд сошиал дээр ийм мэдээлэл явж байна гэж байгаа шийдвэрээ өөрчилдөг юм уу. Тэгэхээр ийм байлгахгүйн үүднээс яг энэ албан ёсоор мэдээллээ бодит мэдээллийг төрийн төр засгийн байгууллагууд, иргэдээ бодит мэдээллээр хангах, иргэд нь бодит мэдээлэл авах энэ эрх энэ хуулийн дагуу бүрэн хэрэгжинэ гэж ингэж үзэж байгаа юм. 

Би зүгээр Хууль зүй, дотоод хэргийн сайдаас ганцхан л юм асууя. Энэ одоо ингээд л Их Хурлын гишүүд мэдээлэл авъя гээд л ажлын хэсэгт орлоо, барилаа гээд л мэдээлэл авъя гэхээр тодорхой хэсгийг нь энэ бол нууц гээд л ирүүлдэггүй. Эсвэл нууцын тэмдэгтэй юм ирүүлчхээд энийг та нар гаргаж болохгүй шүү гээд л ингэдэг байхгүй юу. Энэ Эрдэнэс Тавантолгой компанийн төрийн өмчит хувьцаат компанийн одоо жишээлэхэд гэрээ хийж байгаа байдал энэ нүүрсний гэрээ хийж байгаа байдал ч гэдэг юм уу, энэ санхүү үйл ажиллагааны зардлын асуудал жишээлэхэд энэ хуулиар нууцад орох уу, илд орох уу? Одоо бас ингээд нууцаар явж байгаа юм уу? Нийтэд нийт мэдээлэл авах эрх хангагдах уу, үгүй юу энэ дээр.

Яагаад, яагаад энийг…/минут дуусав/.

Г.Занданшатар: Ёндонпэрэнлэйн Баатарбилэг гишүүн нэмэлт нэг минут.

Ё.Баатарбилэг: Яагаад энийг асуугаад байна гэхээр жишээлэхэд, одоо Эрдэнэт үйлдвэр гээд төрийн өмчит компани одоо бүх зарлага, орлого, одоо ашиг орлого юмнууд нь улсын төсөвтөө төвлөрөөд мэдээлэгдээд улсын төсөвтөө дахин хуваарилагдаад. Ингээд явж байдаг. Эрдэнэс Тавантолгой компанийн одоо тэр ашиг орлого гэдэг юм уу юмнууд нь ингээд төсвийн бус маягтай ингээд бид нар ямар ч мэдээлэлгүй ингээд нэг том компани байгаад байдаг. Яг адилхан хоёр компани, тэгээд нэг хэсэг нь болохоор тийм нууцлалтай юм шиг ингээд мэдээлэл нь олддоггүй нэг ийм маягаар яваад байгаа байхгүй юу. Тэгэхээр яг энүүгээр төрийн өмчит хувьцаат компаниудын, одоо энэ ялангуяа энэ санхүүгийн юмнууд гэрээ, эрх зүй юмнууд нь одоо яг энэ хуулиар иргэдэд нээлттэй болж чадах уу, үгүй юу гэдэг ийм юмыг маш тодорхой жишээн дээр асуугаадахъя. 

Г.Занданшатар: Хишгээгийн Нямбаатар Хууль зүй, дотоод хэргийн сайд асуултад хариулна. 

Х.Нямбаатар: Баатарбилэг гишүүний асуултад хариулъя. Төрийн болон орон нутгийн өмчит, төрийн болон орон нутгийн өмчийн оролцоотой хувийн эрх зүйн хуулийн этгээдийн ашиг алдагдлын тайлан, удирдах зөвлөл, хяналтын зөвлөлийн бүтэц бүрэлдэхүүн, гишүүд болон гүйцэтгэх удирдлагын овог, нэр авч байгаа цалин хөлс, урамшууллыг ил болгоно гээд энэ хууль дээр заачихсан. 

Би бол тантай яг санал нэг байна, энэ Эрдэнэс Тавантолгой гэдэг компанийн яг адил төрлийн үйл ажиллагаа явуулж байгаа бусад компаниудын гэрээ хэлэлцээр бүх юм ил байдаг. Эднийх бол бүх юмаа хааж байгаа юм. Тэгэхээр бид нар энэ хуулиараа байгууллага ямар хүрээнд өөрсдөө мэдээллээ нууцлах вэ гэдгээ энэ хуулиар хязгаарыг нь тогтоож өгье гэж байгаа юм. Ер нь бол аливаа юм ил тод байж байж авлига, ашиг сонирхлоос ангид байх нэг боломж бүрдэнэ. Бид нар хоёр асуудлыг шийдэж чадахгүй бол энэ цаашдаа энэ төрийн өмчит компаниудын эргээд л том том авлигын асуудлууд хөндөгдөх байх гэж боддог юм. 

Нэг нь юу вэ гэвэл энэ Биржийн тухай хуулиар энэ нүүрс, зэс баяжмалыг борлуулахдаа бид нар үнэ хаялцуулж худалддаг ийм нээлттэй ийм биржтэй болох ийм хууль хэрэгтэй байгаа. 

Хоёрт нь юу гэвэл Хууль зүй, дотоод хэргийн яаман дээр энэ Төрийн болон орон нутгийн өмчит компанийн эрх зүйн байдлын тухай хууль бичигдээд одоо ингээд дууссан. Өргөн барих одоо бэлтгэлээ хангаад байж байгаа. Энүүгээр ер нь энэ ямар чиглэлээр төрийн өмчит болон орон нутгийн өмчит компани бид нар ажиллуулах юм. Тэр төрийн болон орон нутгийн өмчит компаниуд ямархуу байдлаар гүйцэтгэх удирдлагаа сонгох юм. Улс төрийн хань хамаарлыг нь яаж багасгах юм бэ гэдэг бас ийм суурь хуулийг хийж байгаа юм. Тэгээд энэ ажлын хэсэг дээр та бүхэн бас орж ажиллаад яг саяын мэдээллийг ил тод болгох. Энийг одоо ажлын хэсэг дээр саяын миний хэлсэн заалтыг бүр дэлгэрүүлж болох юм. 

Нөгөө байгууллагуудын хориглох мэдээллээ ямар хүрээнд хязгаарлахыг нь хориглож байсан ийм зохицуулалтыг хэдүүлээ энэ боловсруулалтын явцад бас ажлын хэсэг дээр давхар ажиллая л гэж байна. Би таны саналыг дэмжиж байна, Баатарбилэг гишүүн ээ. 

Г.Занданшатар: Одоо эрхэм гишүүн Ганибалын Амартүвшин асуулт сууна. 

Г.Амартүвшин: Баярлалаа. Энэ хуулийн хэлэлцүүлгийг бол дэмжиж байгаа. Зүгээр нэг ганц хоёр асуулт байна. Одоо жишээлбэл Банкны тухай хуулиар банкны үйлчлүүлэгчдийн аж ахуйн нэгж, хувь хүний мэдээлэл бол нууцлалтай байдаг шүү дээ. Гэтэл сүүлийн үед одоо сошиалаар төлбөр тооцооны мэдээлэл одоо баримтууд нь ил гардаг. Жишээлбэл тэрнээс гадна одоо банк болон аж ахуйн нэгжийн хооронд юм уу хувь хүний хооронд хийсэн хэлцлүүд нь одоо ил гарч ирдэг. 

Тэгэхлээр харин ийм мэдээлэл ч бай яалт ч үгүй одоо нээлттэй байх учиргүй гэж бодож байна. 

Хоёрдугаарт хэрвээ энэ мэдээллийг задруулсан юм уу. Олон нийтэд нээлттэй болсон тохиолдолд ямар санкц авахаар энэ хуулийн төсөлд тусгасан байгаа вэ. Энэ талаар мэдээлэл өгнө үү? 

Г.Занданшатар: Хишгээгийн Нямбаатар сайд.

Х.Нямбаатар: Би Амартүвшин гишүүний асуултад маш товчхон хариулъя. Бид нар энэ хуулийн төслийн хэлэлцэх эсэхийг шийдсэний дараа залгуулаад, цахимын гурван хууль явах юм. Тоон гарын үсэг юуны Кибр аюулгүй байдлын тухай хууль, Хувь хүний нууцын тухай хуулийн шинэчилсэн найруулгын төсөл явах юм. Энэ дээр бид нар энэ хамгаалалт, хувь хүний нууцыг ер нь цаашид яаж хамгаалах юм бэ гэдэг. Энэ Нийтийн мэдээллийн тухай хуулиар мэдээллийг гурав хувааж байгаа сая би танилцуулгад хэлсэн. 

Нэгд нь нээлттэй мэдээлэл, хоёрт нь хязгаарлалттай мэдээлэл, гуравт нь хаалттай, мэдээлэл. 

Хаалттай мэдээлэл гэдэг нь төрийн нууцад хамаарах мэдээлэл болон одоо хувь хүний нууцтай холбоотой мэдээллүүд үндсэндээ хаалттай байна. Зүгээр саяхан нэг жишээ татаад хэлэхэд нэг хэрэг дээр тэр залиланг нь нэг их сая нэг айхтар хэрэг гарлаа шүү дээ. Хоёр сая долларыг Худалдаа хөгжлийн банкнаас хүний данснаас өөр итгэмжлэл ашиглаад авчихсан асуудал гарсан. Энэ хэргийг шалгах явцад тэр тухайн хүний дансанд орсон мөнгөний талаарх мэдээллийг банкны эрх бүхий ажилтан орж үзсэн. Ийм лог үүссэн байгаа. Өөрөөр хэлбэл энэ бол маш том одоо тэр хувь хүн дээр хариуцлага тооцох, тэр тухайн ажилд нь хариуцлага тооцох асуудал байхгүй юу. 

Тэгэхээр бид нар энэ цахимынхаа 4 хуулиар нэг талдаа ил болгох бүх юмнуудаа ил болгож өгье өө. Энэ хүрээнд одоо бүх мэдээллүүд ил байна. Энэ хүрээн дэх мэдээллүүд бол хязгаартай буюу мэдээлэл эзэмшигчийн өөрийнх нь зөвшөөрлөөр одоо олж авч болдог мэдээллийг эргэлтэд оруулж болох мэдээлэл байна. 

Энэ хэсгийн мэдээлэл бол яг тусдаа энэ хаалттай мэдээлэл байна. Хаалттай мэдээлэлд халдвал яах вэ гэдэг маань өөрөө маш том одоо хариуцлага араасаа дагуулах ёстой. Дагуулж энэ хэлэлцүүлгийн шатанд ажлын хэсэг ажиллаад сайжруулалт хийгээд зарим Эрүүгийн хуулийн холбогдох зүйл заалтуудыг ч гэсэн хөндөж хариуцлагыг нь чангаруулъя л гэсэн. Ийм л агуулгаар энэ хуулиудыг цогцоор нь оруулж ирэхийг одоо зорьсон юм. 

Г.Занданшатар: Гишүүд асуулт асууж хариулт авч дууслаа. Одоо үг хэлэх гишүүн байна уу. Дэмжсэн нь дэмжээгүй гурван гишүүн үг хэлж болно. 

Дараа нь санал хураалттай санал хураалтад бэлтгээрэй гишүүд. 

Цахимаар нэг гишүүнээр тасаллаа. Ганхуяг гишүүнээр хоёр гишүүн Тасаллаа.

Эхлээд эрхэм гишүүн Ёндонпэрэнлэйн Баатарбилэг.

Ё.Баатарбилэг: Хэлэлцэх эсэхийг дэмжиж байна. Энэ цаг үеэ олсон чухал хуулийн төслийг Нямбаатар сайд оруулж ирсэнд талархаж байна. Тэгэхээр энэ 7.1 дээр ерөөсөө нийтийн мэдээллийг нээлттэй, хязгаарлалттай, хаалттай гээд гурав ангилаад. Тэгээд гурав ангилсан мэдээллээ дотор нь ингээд зүйл заалтаар нь нэлээн нарийвчилсан байна. Би энэ дээр юу гэж хэлэх гээд байгаа юм гэхээр энэ төрийн нэр барьж, тэгээд өөрсдийнхөө хууль бус үйл ажиллагаануудыг эсвэл өөрсдийнхөө эрх ашгийг нууцалдаг энэ байдлыг гаргуулахгүйгээр тэр хаалттай болон хязгаарлалттай мэдээллүүдээрээ зүйл заалтыг нь ахиж сайн нягтлаарай гэж хэлэх гэж байгаа юм. 

Одоо Хууль зүйн сайд, ажлын хэсгийнхэн маань одоо энэ нэлээн ажиллах байх. Тэгээд хаалттай мэдээлэл гэчихдэг энд чинь нь тендер сонгон шалгаруулалттай холбоотой юмнууд газар олголт, ажлын байрны сул орон тоонууд тийм ээ, янз бүрийн төрийн байгууллагуудын янз бүрийн мэдээллүүд байгаа шүү дээ. Тэгэхээр энэ дээрээ нөгөө энэ гурван ангилал дээрээ яг ямар ямар мэдээллийг хаалттай гэх юм. Яг ямар мэдээллийг хязгаарлалтай гэх юм. Энийгээ л сайн, нэлээн сайн шүүсийг нь шахаж өгөөрэй гэж л хэлэх гээд байгаа юм. Тодорхой жишээнүүд байгаа шүү дээ. Бид нар энэ Их Хурлын чуулганы хуралдаанууд дээр ч ярьж байсан. Тэгээд өөрсдөө нэг янз бүрийн ашиг сонирхолтой юм уу, янз бүрийн хууль, бусармаг үйл ажиллагаатай холбоотой юмнуудаа хаалттай гэдэг юм руу оруулж хаячхаад. Их Хурлын гишүүн хүртэл үзэхээр нууц гэдэг тэмдэг дарж өгчхөөд. Нууцын гарын үсэг зуруулаад ингээд бид нар олон нийтэд бас шууд мэдээлэл өгч болдоггүй. Эрхээ хязгаарлуулчихдаг.  Ийм юм гаргуулахгүй байх. Тэр англи журам юмнууд дээрээ бас ажлын хэсэг дээрээ нэлээн сайн анхаараарай. Би бас энэ хуулийн төслийг нэлээн сайн үзье. 

Ажлын хэсэгт бичгээр санал боловсруулж бас хүргүүлэх болно. 

Тэгээд хэлэлцэх эсэхийг дэмжиж байна. 

Баярлалаа.

Г.Занданшатар: Эрхэм гишүүн Балжиннямын Баярсайхан цахимаар асуулт үг хэлнэ ээ, дэмжсэн, дэмжээгүй үг хэлнэ.

Б.Баярсайхан: Баярлалаа. Энэ хуулийн төслийг хэлэлцэхийг бол дэмжиж байгаа. Маш чухал хууль орж ирж байна. Миний хэлэх үгийг бол сая гишүүд бас хэлж байна. Нэгэнт бид нар цахим улс болно. Эстони улсын Засгийн газартай гэрээ байгуулаад авлигаас ангижрах, төрийн албыг хариуцлагажуулах, төрийн үйлчилгээг цахимжуулах гэсэн одоо ийм том зорилготой явж байгаа. Тэгээд Болор-Эрдэнэ дарга болон энэ IT-гийн чиглэлээр ажиллаж байгаа төрийн байгууллагад одоо бас хэлэх зүйл байна. 

Өнөөдрийг хүртэл өөрсдийгөө аваад явж байгаа мэдээллийн технологийн аж ахуйн нэгжүүдтэйгээ одоо хамтарч ажиллаж аль болохоор тэд нарынхаа ажлыг булаалгүйгээр хамтран ажиллах одоо ийм боломж нөхцөлийг гаргаарай. Яагаад гэвэл өнөөдөр бас олон олон мэдээллийн технологийн компаниуд маш одоо олон жилийн хүч хөдөлмөр, олон залуучуудын хүч хөдөлмөрөөр энэ ажлаа хийгээд явж байгаа шүү. Энэ цар тахлын энэ хүнд үед төрдөө түшиг болоод ингээд явж байгаа аж ахуйн нэгжүүд олон байгаа. Бид нар ялангуяа энэ IT- гийн чиглэлээр мэргэшсэн залуучуудаа хөгжилтэй улс орнууд руу маш их алдаж байгаа. 

Тийм учраас одоо энэ Монголынхоо энэ салбарыг хөгжүүлэхийн тулд төр, хувийн хэвшил хоёр одоо нягт хамтран ажиллах, бие биеийгээ дэмжих ийм бодлогыг бас барьж ажиллаарай гэж хүсэж байна. 

Тэгээд сая гишүүдийн хэлж байгаа энэ и монголиа гээд бид нар одоо нэлээн яриад байгаа яг энэ амьдралд одоо хэрэгцээтэй, яг одоо Ковидын үед бид нар и монголиа -гийн төслийн одоо энэ үр ашиг нь хаана гарч байгаа юм. Энэ иргэд бухимдалтай байгаа мэдээлэл тодорхойгүй байгаагаасаа болж энэ бухимдалтай байгаа. Энэ одоо асуудлууд дээр маш хурдтай ажиллаж энэ цахимжиж байгаа гэдгээ бас иргэдэд бас нэлээн сайн мэдээлж өгмөөр байна. Иргэдийг мэдээллээр хангамаар байна гэсэн ийм саналыг хэлж байна. Тэгээд дараа нь энэ хууль орж ирэхээр тодорхой асуулт асууж, бас санал хэлэх болно. Тэгээд хуулийн төслийг бас дэмжиж байна. 

Амжилт хүсье. 

Г.Занданшатар: Эрхэм гишүүн Хассуурийн Ганхуяг үг хэлнэ.

 Дараа нь санал хураалттай. Гишүүд анхааралтай байгаарай.

Х.Ганхуяг: Хуулийг хэлэлцэхийг бол дэмжиж байгаа юм. Яах вэ, сая Баянгол дүүрэг дээр ЭЕШ-ын дадлага гээд цахим дадлага хийлгэсэн. Одоо багш нараар одоо цахимаар хүүхдүүдийн нөгөө нэг дадлага хийлгэх ажлыг бол зохион байгуулсан. Тэгээд нэг зүйл ажиглагдаж байгаа. Одоо нөгөө хүүхдүүдэд цахимаар хичээлд оролцохыг заахаас гадна багш нарт нь цахимаар хичээл заах тийм шаардлага үүссэн байхгүй юу. 

Тэгэхээр нөгөө цахимтай харьцах, нөгөө техник технологио ашиглах тийм сургалт зайлшгүй шаардлагатай байдаг юм байна лээ. Тэгэхээр бид нар чинь одоо 200 гаруй мянган төрийн албан хаагчтай гэдэг. Тэгээд энэ чинь энэ хуулийг хэрэгжүүлээд эхлэхээр бүгдээрээ тодорхой хэмжээнд цахимаар энд оролцох шаардлага үүснэ. Бас багагүй хэмжээний сургалтын зардал гарна. Тэгээд түрүүн би бас төсөвтэй холбоотой асуултууд асуугаад байсан. Тэрэн дээр бол хариу авсангүй л дээ. Тэгээд яг иймэрхүү байдлаар Байнгын хороо нь хариуцах Байнгын хороо нь тодорхойгүй дараа нь хариуцах яг энэ хуулиа хэрэгжүүлэхтэй холбоотой хариуцах эзэн нь тодорхойгүй, төсөв мөнгө нь хаана, яаж гарах нь тодорхойгүй ийм л байгаад байгаа шүү дээ. Тэгээд сургалттай холбоотой асуудлыг зайлшгүй бас тусгаж аваарай л гэж хэл гэсэн юм. 

Баярлалаа.

Г.Занданшатар: Гишүүд үг хэлж дууслаа. Одоо санал хураалт явуулна. Байнгын хорооны саналаар Нийтийн мэдээллийн тухай хуулийн төсөл болон хамт өргөн мэдүүлсэн 1.Мэдээллийн ил тод байдал ба мэдээлэл авах эрхийн тухай хууль хүчингүй болсонд тооцох тухай, 2.Мэдээллийн ил тод байдал ба мэдээлэл авах эрхийн тухай хуулийг дагаж мөрдөх журмын тухай хууль хүчингүй болсонд тооцох тухай, 3.Архив, албан хэрэг хөтлөлтийн тухай хуульд өөрчлөлт оруулах тухай, 4.Улсын бүртгэлийн тухай хуульд нэмэлт, өөрчлөлт оруулах тухай, 5.Иргэний хэрэг шүүхэд хянан шийдвэрлэх тухай хуульд нэмэлт оруулах тухай, 6.Захиргааны хэрэг шүүхэд хянан шийдвэрлэх тухай хуульд нэмэлт оруулах тухай, 7.Зөрчлийн тухай хуульд нэмэлт оруулах тухай, 8.Зөрчил шалган шийдвэрлэх тухай хуульд нэмэлт оруулах тухай, 9.Харилцаа холбооны тухай хуулийн зарим заалтыг хүчингүй болсонд тооцох тухай, 10.Банкин дахь мөнгөн хадгаламжийн даатгалын тухай хуульд өөрчлөлт оруулах тухай, 11.Барилгын тухай хуульд өөрчлөлт оруулах тухай, 12.Захиргааны ерөнхий хуульд өөрчлөлт оруулах тухай, 13.Концессын тухай хуульд өөрчлөлт оруулах тухай, 14.Төрийн аудитын тухай хуульд өөрчлөлт оруулах тухай, 15.Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд өөрчлөлт оруулах тухай, 16.Шилэн дансны тухай хуульд өөрчлөлт оруулах тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулна. 

Бүртгэлийн санал хураалт явуулна, бүртгэлдээ орцгооно уу. 

Туршилтын санал хураалт. 

Одоо санал хураалт явуулна. Байнгын хорооны саналаар Төслүүдийг хэлэлцэх нь зүйтэй гэсэн саналын томьёоллоор санал хураалт.

Санал хураалтад 63 гишүүн оролцож, 44 гишүүн дэмжиж, 69.8 хувийн саналаар энэ хуулийг хэлэлцэх эсэхийг нь бол дэмжлээ. 

Дараагийн асуудалд орно. 
Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг хэлэлцэнэ.

 Хууль санаачлагчийн илтгэлийг Хууль зүй, дотоод хэргийн сайд Хишгээгийн Нямбаатар танилцуулна.

Индэрт урьж байна.

 Х.Нямбаатар: Улсын Их Хурлын дарга, эрхэм гишүүд ээ, 

Монгол Улсын Их Хурлын 2020 оны 24 дүгээр тогтоолын хавсралтаар баталсан Монгол Улсын Засгийн газрын 2020-2024 оны үйл ажиллагааны хөтөлбөр, Монгол Улсын Их Хурлын 2020 оны 52 дугаар тогтоолын 1 дүгээр хавсралтаар баталсан Алсын хараа-2050, Монгол Улсын Их Хурлын 2021 оны 12  дугаар тогтоолын хавсралтаар баталсан Монгол Улсын хууль, тогтоомжийг 2024 он хүртэл боловсронгуй болгох үндсэн чиглэл зэрэг бодлогын баримт бичгүүдээр, хүний эрхийг дээдэлсэн, цахим засаглалыг дэмжсэн, технологийн аюулгүй, зохистой харьцааг зохицуулсан хууль, эрх зүйн орчныг бүрдүүлэх, дэвшүүлсэн зорилтыг хэрэгжүүлэх хүрээнд Хувь хүний нууцын тухай хуулийн шинэчилсэн найруулгын төсөл буюу Хувь хүний мэдээлэл хамгаалах тухай хуулийн төслийг боловсруулан танилцуулж байна.

Монгол Улсын Үндсэн хуулиар Монгол Улсын иргэн халдашгүй, чөлөөтэй, хувь хүний нууцтай байх, үүнийг хуулиар тогтоон хамгаалахаар заасны дагуу Монгол Улсын Их Хурал 1995 оны 4 дүгээр сарын 21-ний өдөр Хувь хүний нууцын тухай хуулийг баталж мөн оныхоо 7 сарын 1-ний өдрөөс мөрдөж эхэлсэн. Энэ хууль нь 3 бүлэг, 9 зүйлээс бүрдэх бөгөөд тус хуулиар хувь хүний нууцыг тодорхойлж, захидал харилцаа, эрүүл мэнд, хөрөнгө, гэр бүл, хуулиар тогтоосон бусад нууцыг хувь хүний нууцад хамааруулахаар тогтоож, хувь хүний нууцыг хуулийн дагуу болон итгэмжлэлээр олж мэдсэн этгээд бусдад задруулахыг хориглох. 

Энэ хуулиар хамгаалсан эрх, эрх чөлөө нь зөрчигдсөн гэж үзвэл шүүхэд гомдол гаргах эрхийн талаар зохицуулсан нь Монгол Улсын Үндсэн хуулиар тогтоосон хүний эрх, эрх чөлөөг баталгаажуулахад томоохон хувь нэмэр оруулсан хэдий ч нийгмийн харилцаа тасралтгүй хөгжиж байгаа, технологийн хөгжлийг дэмжсэн энэ цаг үед нийгэмд үүсээд байгаа зарим төрлийн харилцааг Хувь хүний нууцын тухай хуулиар зохицуулахад бэрхшээлтэй нөхцөл, байдлууд үүссээр байгааг дурдах нь зүйтэй. 

Жишээ дурдвал Хувь хүний нууцын тухай хуулиар хувь хүний нууцыг хязгаарлагдмал хүрээнд тогтоож, хувь хүнийг тодорхойлох боломжтой бусад мэдээллийг хэрхэх талаар тусгаагүй, хувь хүн нууцаа өөрөө хамгаалахаар заасан нь хувь хүний мэдээллийг хариуцаж байгаа этгээд үүрэг хүлээж байгаа олон улсын жишиг зохицуулалттай нийцээгүй. Мөн хуулиар хувь хүний нууцыг задруулснаар тухайн хүнд илтэд хохирол учруулж болзошгүй гэх хэт өндөр стандартыг тогтоож, хувь хүний эрх, эрх чөлөө зөрчигдөхөд түүнийг хамгаалах боломжгүй боломжгүйд хүргэх, хүрэх зэргийг дурдаж болохоор байна.

Хувь хүний нууцын тухай хуулийг шинэчлэн найруулах нь зүйтэй гэж үзэн Хувь хүний мэдээлэл хамгаалах тухай хуулийн төслийг боловсрууллаа. 

Хуулийн төсөл нь нийт 8 бүлэг, 32 зүйлтэй хуулийн төсөлд зарчмын шинжтэй дараах асуудлыг тусгасан. 

Үүнд нэгдүгээрт, хуулийн төсөлд нэр томьёоны тодорхойлолт оруулж, хувь хүний мэдээлэл, хүний эмзэг мэдээлэл биометрик, генетикийн эрүүл мэндийн мэдээлэл зэрэг юуг хамруулах, эдгээр мэдээллийн эзэн хэн болох мэдээллийг цуглуулах, нарийн боловсруулах, ашиглах ойлголтыг нарийвчлан бусад улс орны жишигт тулгуурлан нарийвчлан тодорхойллоо. 

Хоёр. Хувь хүний мэдээлэл цуглуулахад мэдээллийн эзнээс зөвшөөрөл авдаг байх, эс үгүй бол хуульд заасан үндэслэлээр хувь хүний мэдээлэл цуглуулж, боловсруулах, ашиглах тохиолдлуудыг тогтоож, хүний эрүүл мэнд, хөрөнгө, захидал харилцаа, генетик, биометрик, цахим гарын үсэг, бэлгийн чиг хандлага, бэлгийн харилцааны талаарх хүний эмзэг мэдээлэл нь хувь хүний нууцад хамааруулахаар тусгалаа. 

Гурав. Мэдээлэл цуглуулах, боловсруулах, ашиглахад мэдээллийн эзний эдэлж болох эрх, хүлээх үүргийг тогтоож тухайн эрх нь зөрчигдсөн тохиолдолд эрхээ хамгаалуулах талаар оруулж өгсөн.

Дөрөв. Мэдээлэл хариуцагч буюу мэдээллийн эзний мэдээллийг цуглуулж, боловсруулж, ашиглаж байгаа этгээдийн мэдээллийн эзний өмнөх хүлээх үүргийн талаар тусгасан. Мэдээлэл хариуцагч болон түүний үүргийг гэрээний үндсэн дээр шилжүүлэн авч байгаа мэдээлэл боловсруулагч хүний мэдээлэл, хувь хүний хувийн мэдээлэл хамгаалах талаар аюулгүй байдлын талаар арга хэмжээ авах, мэдээллийн эзэн нь мэдээлэл цуглуулах, боловсруулах, ашиглахтай холбоотой илэрсэн зөрчлийг мэдэгдэх талаар оруулсан.

Тав. Хувь хүний мэдээлэл, хамгаалах эрх бүхий байгууллагын тогтоож, Хүний эрхийн Үндэсний Комисс энэ хуулийн хэрэгжилтэд хяналт тавих харилцаа холбооны асуудал эрхэлсэн төрийн захиргааны байгууллага болон төрийн захиргааны бусад байгууллага энэ хуулийн хэрэгжилтийг зохион байгуулахтай холбоотой харилцааг зохицуулсан. 

Зургаа. Дууны, дүрсний, дуу дүрсний бичлэгийн төхөөрөмжийг байршуулах тохиолдолд дууны, дүрсний, дуу дүрсний бичлэгийн систем, тавигдах шаардлага, хориглох, хяналт тавих зохицуулалтыг тусгалаа. 

Тухайлбал ариун цэврийн өрөө, хувцас солих өрөө, нийтийн үйлчилгээний газрын тусгай зориулалтын үйлчилгээний өрөө, караоке, зочид буудлын өрөө, эрүүл мэндийн тусламж үйлчилгээг үзүүлэх, хэвтүүлэн эмчлэх өрөө зэрэг хувь хүний халдашгүй чөлөөтэй байх эрхэд илтэд халдахаар байршилд дүрс бичлэгийн төхөөрөмж байршуулахыг хориглохоор заасан. 

Хуулийн төсөлтэй холбогдуулан Хувь хүний нууцын тухай хуулийг хүчингүй болсонд тооцох тухай, Эрүүгийн хууль, Зөрчлийн тухай хууль, Зөрчил шалган шийдвэрлэх тухай хууль, Хүний эрхийн Үндэсний Комиссын тухай хууль болон хуулийн нэршлийг өөрчилж байгаатай уялдуулан холбогдох бусад хуулиудад өөрчлөлт оруулсан болно.
Их Хурлын дарга эрхэм гишүүд ээ, 

Хувь хүний нууцын тухай хуулийн шинэчилсэн найруулгын төсөл буюу хувь хүний мэдээлэл хамгаалах тухай хуулийн төсөл болон хуулийн төслийн үзэл баримтлалын хэлэлцэх эсэхийг шийдвэрлэж, дэмжин шийдвэрлэж өгөхийг хүсье. 

Анхаарал хандуулсанд баярлалаа. 

Г.Занданшатар: Баярлалаа. Одоо төслийн талаарх Хууль зүйн байнгын хорооны санал, дүгнэлтийг Улсын Их Хурлын гишүүн, Хууль зүйн Байнгын хорооны дарга Сандагийн Бямбацогт танилцуулна. 

С.Бямбацогт: Улсын Их Хурлын дарга, эрхэм гишүүд ээ,
Монгол Улсын Засгийн газраас 2021 оны 5 дугаар сарын 19-ний өдөр Улсын Их Хуралд өргөн мэдүүлсэн Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг Хууль зүйн байнгын хороо 2021 оны 6 дугаар сарын 22-ны өдрийн хуралдаанаараа хэлэлцлээ.
Хүний хувийн мэдээлэл цуглуулах, бүртгэх, хадгалах, дамжуулах, ашиглах, өөрчлөх, устгах зэрэг мэдээлэл боловсруулалтын үйл ажиллагаа явуулахад мэдээллийн эзэн болон хүний хувийн мэдээлэл цуглуулж, боловсруулж, ашиглаж байгаа этгээд хоорондын эрх зүйн харилцааг тусгайлан зохицуулаагүй, эрх олгосон, зөвшөөрсөн, хориглосон үйлдлийг нарийвчлан зохицуулах хэрэгцээ, шаардлагыг үндэслэн хууль санаачлагч аж ахуйн нэгж, байгууллагууд хувь хүнийг таньж баталгаажуулах зорилгоор хүний биеийн давхцахгүй өгөгдөл болон хувь хүний бусад мэдээлэл цуглуулахдаа анх цуглуулсан зорилгоос өөр зорилгоор ашиглах, түүнчлэн дууны, дүрсний, дуу-дүрсний бичлэгийн төхөөрөмж ашиглан хүний хувийн мэдээлэл цуглуулах, хувь хүний эрх, хууль ёсны ашиг сонирхолд сөргөөр нөлөөлөх мэдээллийг олон нийтэд зөвшөөрөлгүйгээр ил болгох, бусдад дамжуулах зэрэг үйлдлийг бууруулахад чиглэсэн зохицуулалтуудыг тусган хуулийн төслийг боловсруулсан байна.
Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн Л.Мөнхбаатар аж ахуйн нэгж, байгууллагууд зөвхөн өөрт шаардлагатай мэдээлэл цуглуулж байгаа эсэхийг хэрхэн хянах, хүний хувийн мэдээллийг цуглуулж, бүртгэж, хадгалж байгаа этгээд мэдээллийг задруулсан тохиолдолд хүлээх хариуцлагын талаар, Улсын Их Хурлын гишүүн Б.Энхбаяр Улсын Их Хурлын гишүүний халдашгүй байдалд халдаж, үүрэн холбооны харилцааг прокурорын зөвшөөрөлгүйгээр тагнасан, чагнасан тохиолдол байгаа эсэх, түүнчлэн коронавируст цар тахлын үед гар утсаар дамжуулан иргэний хөдөлгөөнийг хянаж байгаа бөгөөд тухайн мэдээлэл хаана хадгалагдаж байгаа талаар, Улсын Их Хурлын гишүүн Ц.Сандаг-Очир сонгуульд нэр дэвшигчдийн нэр төрд халдах асуудлыг зохицуулах, үүрэн холбооны оператор' компаниудын хүний хувийн нууцыг хамгаалах чиглэлээр авч хэрэгжүүлдэг арга хэмжээний талаар, Улсын Их Хурлын гишүүн Н.Алтанхуяг мэдээлэл ашиглах гэдэг нэр томьёог хэрхэн ойлгох, цуглуулж болохгүй мэдээллийг хуульчлах, түүнчлэн хууль бусаар мэдээлэл олж авсан этгээдэд хүлээлгэх хариуцлагын талаар, Улсын Их Хурлын гишүүн Н.Учрал Мэдээллийн аюулгүй байдлын тухай хуулийн төслийг Улсын ИхХуралд өргөн мэдүүлж, хуулийн төсөлтэй хамтад нь хэлэлцэх шаардлагатай талаар, Улсын Их Хурлын гишүүн Ж.Сүхбаатар Хүний эрхийн Үндэсний Комиссын гишүүн хүний хувийн мэдээллийг хамгаалах чиглэлээр хэрхэн ажиллах талаар асуулт асууж, хариулт авсан болно.
Улсын Их Хурлын гишүүн Ц.Сэргэлэн хууль хяналтын байгууллага болон хувь хүний зөвшөөрлийн үндсэн дээр хүний хувийн мэдээллийг авч ашигладаг байх талаар, Улсын Их Хурлын гишүүн Н.Учрал төрийн байгууллагууд цахим шилжилт хийх нэрийн доор мэдээлэл, технологийн төвүүд байгуулж, хүний нөөц, хүнд суртлыг нэмэгдүүлж байгаа талаар, Улсын Их Хурлын гишүүн Ж.Сүхбаатар хүний хувийн мэдээллийг задруулсан этгээдэд хүлээлгэх ял, шийтгэлийн бодлогыг чангаруулах, түүнчлэн Улсын Их Хурал хүний хувийн мэдээллийг хамгаалах асуудалд онцгой анхаарах шаардлагатай талаар, Улсын Их Хурлын гишүүн Ц.Мөнх-Оргил хувь хүн нууцтай байх, хүний хувийн нууцыг хамгаалж, хүндэтгэдэг байх соёлыг хэвшүүлэх талаар, Улсын Их Хурлын гишүүн Л.Мөнхбаатар мэдээлэл хариуцаж, хадгалж байгаа байгууллагын мэдээлэл устгах явцыг хялбаршуулах, иргэнд хүний хувийн мэдээллийг хамгаалах мэдлэгийг олгож, хандлагыг төлөвшүүлэх, соён гэгээрүүлэх ажлыг зохион байгуулах шаардлагатай талаар санал хэлсэн болно.
Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн хуулийн төслүүдийг Байнгын хорооны хуралдаанд оролцсон гишүүдийн олонх буюу 72.2 хувь нь үзэл баримтлалын хүрээнд хэлэлцэхийг дэмжиж, чуулганы нэгдсэн хуралдаанаар хэлэлцүүлэх нь зүйтэй гэж үзсэн болно.
Улсын Их Хурлын эрхэм гишүүд ээ,
Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн Хууль хүчингүй болсонд тооцох тухай, Авлигын эсрэг хуульд өөрчлөлт оруулах тухай, Архив, албан хэрэг хөтлөлтийн тухай хуульд өөрчлөлт оруулах тухай, Ашигт малтмалын тухай хуульд өөрчлөлт оруулах тухай, Байгууллагын нууцын тухай хуульд өөрчлөлт оруулах тухай, Гаалийн тухай хуульд өөрчлөлт оруулах тухай, Гамшгаас хамгаалах тухай хуульд өөрчлөлт оруулах тухай, Гүйцэтгэх ажлын тухай хуульд өөрчлөлт оруулах тухай, Донорын тухай хуульд өөрчлөлт оруулах тухай, Жендэрийн эрх тэгш байдлыг хангах тухай хуульд өөрчлөлт оруулах тухай, Захиргааны ерөнхий хуульд өөрчлөлт оруулах тухай, Захиргааны хэрэг шүүхэд хянан шийдвэрлэх тухай хуульд өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай, Зээлийн мэдээллийн тухай хуульд өөрчлөлт оруулах тухай, Инновацын тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай, Монгол Улсын шүүхийн тухай хуульд өөрчлөлт оруулах тухай, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд өөрчлөлт оруулах тухай, Нийгмийн халамжийн тухай хуульд өөрчлөлт оруулах тухай, Нотариатын тухай хуульд өөрчлөлт оруулах тухай, Олон нийтийн радио, телевизийн тухай хуульд өөрчлөлт оруулах тухай, Өмгөөллийн тухай хуульд өөрчлөлт оруулах тухай, Прокурорын тухай хуульд өөрчлөлт оруулах тухай, Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд өөрчлөлт оруулах тухай, Согтуурах, мансуурах донтой хүнийг захиргааны журмаар албадан эмчлэх тухай хуульд өөрчлөлт оруулах тухай, Статистикийн тухай хуульд өөрчлөлт оруулах тухай, Сэтгэцийн эрүүл мэндийн тухай хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай, Татварын ерөнхий хуульд өөрчлөлт оруулах тухай, Төрийн албаны тухай хуульд өөрчлөлт оруулах тухай, Төрийн аудитын тухай хуульд өөрчлөлт оруулах тухай, Төрийн бус байгууллагын тухай хуульд өөрчлөлт оруулах тухай, Төрийн болон орон нутгийн өмчийн тухай хуульд өөрчлөлт оруулах тухай, Төрийн тусгай хамгаалалтын тухай хуульд өөрчлөлт оруулах тухай, Түгээмэл тархацтай ашигт малтмалын тухай хуульд өөрчлөлт оруулах тухай, Улс төрийн хилс хэрэгт хэлмэгдэгчийг цагаатгах, тэдэнд нөхөх олговор олгох тухай хуульд өөрчлөлт оруулах тухай, Улсын бүртгэлийн ерөнхий хуульд өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд өөрчлөлт оруулах тухай, Үндэсний аюулгүй байдлын тухай хуульд өөрчлөлт оруулах тухай, Хөдөлмөр эрхлэлтийг дэмжих тухай хуульд өөрчлөлт оруулах тухай, Хуульчийн эрх зүйн байдлын тухай хуульд өөрчлөлт оруулах тухай, Монгол Улсын Хүний эрхийн Үндэсний Комиссын тухай хуульд өөрчлөлт оруулах тухай, Хүн ам, орон сууцны улсын тооллогын тухай хуульд өөрчлөлт оруулах тухай, Хүн худалдаалахтай тэмцэх тухай хуульд өөрчлөлт оруулах тухай, Хүүхдийн эрхийн тухай хуульд өөрчлөлт оруулах тухай, Цагдаагийн албаны тухай хуульд өөрчлөлт оруулах тухай, Цөмийн энергийн тухай хуульд өөрчлөлт оруулах тухай, Цэргийн албан хаагчийн эрх зүйн байдлын тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд өөрчлөлт оруулах тухай, Шүүхийн шинжилгээний тухай хуульд өөрчлөлт оруулах тухай, Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслүүдийн хэлэлцэх эсэх талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг mа бүхнээс хүсье. 

Анхаарал тавьсанд баярлалаа. 

Г.Занданшатар: Ажлын хэсгийн гишүүд цахимаар оролцож байгаа түрүүчийн хуультай мөн нэг адил. Түрүүн танилцуулсан. Протоколд тусгасан байгаа. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Хүрэлбаатарын Булгантуяа, Хассуурийн Ганхуяг гишүүнээр тасаллаа. Цахимаар 2 гишүүнээр тасаллаа. Нийт 10 гишүүн асуулт асууна. 

Эхлээд эрхэм гишүүн Ёндонпэрэнлэйн Баатарбилэг.

Ё.Баатарбилэг: Хууль санаачлагчаас ганц нэг зүйл асууя. Тэгэхээр энэ хувь хүний мэдээллийн нууцыг хадгалахтай холбоотой эрх зүйн харилцааг зохицуулах томоохон хууль орж ирж байна гэж ойлгож байна. Сүүлийн үед олон нийтийн сүлжээ нэлээн мундаг хөгжчихсөн. Бас иргэд олон нийтийн дунд энэ олон нийтийн сүлжээний мэдээллүүд их хүчтэй нөлөө үзүүлдэг. Ийм л болчихлоо л доо. Янз бүрийн мэдээллүүд явах юм. Тэгж байтал энэ тэр мэдээллүүд, ялангуяа хувь хүнтэй холбоотой мэдээллүүд нь одоо төрийн байгууллагуудын эрхлэх асуудлын хүрээний тухайн хувь хүний нууцтай холбоотой мэдээллүүд л гараад яваад байж харагдаж байгаа байхгүй юу. 

Хаанаасаа тэр мэдээллүүдийг авдаг юм. Энэ чинь одоо амьдрал баян юм. Янз бүрийн зорилгоор одоо хувь хүний мэдээллүүдийг задруулдаг юмнууд харагдаж л байна л даа. Одоо жишээлэхэд аж ахуйн нэгж, байгууллагууд тодорхой тендер сонгон шалгаруулалтуудад орохдоо бие биеийгээ намнах зорилгоор гэдэг юм уу, одоо зах зээлийн зарчмаараа явдаг чөлөөт өрсөлдөөний зарчмаар явдаг ийм тодорхой төрийн ажил үйл ажиллагаанд одоо өрсөлдөгчийгөө, одоо нэр хүндийг унагах зорилгоор ч гэдэг юм уу. Ингээд янз бүрийн зорилгоор ийм хувь хүний мэдээллүүдийг ингээд гаргаад явж байдаг. Тэр мэдээллүүд хаанаас гардаг вэ гэхээр энэ төрийн байгууллагуудаас яг тэрийг хариуцдаг байгууллагуудаас л мэдээллүүд гараад байна гэдэг ийм хардлагууд байгаад байдаг юм л даа. 

Мэдээж тодорхой мэдээллүүд, хувь хүнтэй холбоотой мэдээлэл авах эрх бүхий субъектүүд бол мэдээллээ аваад явна. Тэгж байтал тэр мэдээллүүдийг авах эрх бүхий субъект биш эх сурвалжуудаас энэ мэдээллүүд гараад байдаг л одоо тэр нь бас нийгэмд одоо тодорхой хувь хүмүүсийн ахуй амьдралд нэлээн сөргөөр нөлөөлдөг. Нэлээн хохироодог, ийм юмнууд гараад.

Г.Занданшатар: Эрхэм гишүүн Ёндонпэрэнлэйн Баатарбилэг нэмэлт 1 минут.

Ё.Баатарбилэг: Тэгэхээр энэ сүүлийн үед Нямбаатар сайдаас нэг зүйл асууя. 

Энэ хуулиар одоо сүүлийн үед янз бүрийн аппликэйшнууд гарч ирж байна. Ялангуяа арилжааны зориулалттай тэр аппликэйшнийг бөглөхийн тулд хувь хүний янз бүрийн мэдээллүүдийг авдаг болж байна. Биометр одоо гар, хурууны хээнээс өгсүүлээд нүүр таних программ гэдэг юм уу. Тэгээд л янз бүрийн мэдээллүүд. Тодорхой нэр бүхий одоо олон том хүнсний дэлгүүрийн сүлжээ, хөнгөлөлтийн карт өгөхдөө хурууны хээ маш нарийн мэдээллүүд энэ тэр авч байна шүү дээ. Энэ болж байгаа юу, үгүй юу. Одоо нэрийг нь хэлээд яах вэ бас бизнесийнх нь нэр хүндийн асуудал. Өөрсдөө мэдэж байгаа. Манай олон үйлчлүүлэгч нар тэгж авдаг байх. Тэгэхээр энэ болж байна уу, үгүй юу. Тэгэхээр иймэрхүү юмнууд энэ хуулийн хүрээнд зохицуулагдах уу, үгүй юу гэдэг ийм нэг зүйл асуугаадахъя.

Г.Занданшатар: Хууль зүй, дотоод хэргийн сайд, эрхэм гишүүн Хишгээгийн Нямбаатар хариулна.

Х.Нямбаатар: Баатарбилэг гишүүний асуултад хариулъя. Энэ хуулийн одоо хамгийн гол том зорьж байгаа зүйл бол хувь хүний мэдээлэл, хүний эмзэг мэдээлэл, биометрик, генетикийн эрүүл мэндийн мэдээлэл зэргийг хэрхэн яаж хамгаалах вэ гэдэг ийм зохицуулалтыг оруулж ирж байгаа юм. Энэ хууль хэрвээ батлагдвал томоохон одоо сүлжээ дэлгүүрүүдэд хөнгөлөлтийн карт байдлаар хүний биометрикүүдийг цуглуулж байгаа энэ бүх мэдээллүүдийг хууль хэрэгжүүлэх хүрээнд төрийн тусгай байгууллагууд очиж одоо авч устгах энэ биометрик мэдээлэл зөвхөн төрд хадгалагдах байдлаар зохицуулах гэж байгаа юм. Бид нар биометрикийг цаашид ер нь бол их өргөн хүрээтэй ойлгох ёстой юм байна лээ. 

Бид нар энэ хуулийг боловсруулж байхад л бас тийм зүйл ажиглагдсан. Жишээлбэл хүний алхаа, явдал хүний нүдний одоо энэ хараа торлог, нүүрний ерөнхий хэв, чихний омог гээд их олон зүйлүүдээс гадна сүүлийн үед манай урд хөршид энэ хүний судсаар гүйж байгаа цусны хурдац нь өөрөө дахин давтагдашгүй биометрик шинжийг агуулдаг гэж үздэг юм байна лээ. Тэгэхээр цаашид ерөөсөө энэ биометрик мэдээллийг төр, хувийн хэвшлийн тийм шаардлагагүй тохиолдолд ерөөсөө авахааргүй, зөвхөн төрд хадгалагдахаар болж байгаа юм. Биометрик дээр түшиглэсэн бид нар бас нөгөө Монгол Улсын иргэний 12 оронтой дугаараар энэ хүнтэй холбоотой бүх мэдээлэл төрд нэг ийм дугаар дээр хадгалагдана. Нийгмийн даатгал, татвар, одоо оршин суугаа байдал, боловсролын байдал, бүх зүйл энэ төрд өөрөө хадгалагдана. Энийг нь төр хамгаалах үүрэгтэй. Төр өөрөөс нь энэ мэдээллийг дахин дахин шаардах ёсгүй гэдгийг энэ Нийтийн мэдээллийн тухай хууль, Хувь хүний мэдээлэл хамгаалах тухай хуулиар бас давхар зохицуулж өгөхийг зорьж байгаа. 

Тэгэхээр дэлгүүрүүдэд хадгалагдаж байгаа энэ биометрикүүд бол цаашид одоо үгүй болно. Энэ цаашаа урхагтай. Гэмт хэргийн газар энэ хүний биометрик мэдээллийг хуулбарлаад тавивал бас асуудал үүснэ. 

Г.Занданшатар: Одоо эрхэм гишүүн Ням-Осорын Учрал асуулт асууна. 

Н.Учрал: Нэгдсэн Үндэсний Байгууллагын тогтвортой хөгжлийн зорилт 2030 он хүртэлх баримт бичиг бол байгаа. Түүний бараг 90 хувь нь одоо бол мэдээллийн технологиос шууд хамааралтай болсон. Тэгэхээр энэ хамааралтай байгаа байдал нь өөрөө иргэд юуг шаардаж байгаа вэ гэхээр мэдээллийн аюулгүй байдал, хувь хүний мэдээллийг хэрхэн хамгаалах, өгөгдлийг нь хоорондоо хэрхэн солилцох вэ гэдэг зохицуулалтуудыг улс орнууд бол өөр өөрсдөө хийгээд явж байгаа. Тэгэхээр Европын холбоо бол өөрсдөө бас одоо конвенцтой, тэгээд тэр конвенцод нэгдэн орсон орнууд бол энэ нөхцөлүүдээ тохироод явж байгаа. 

Тэгэхээр манай улсад бол энэ шинэ тутам бас хууль бол биш. Өмнөх хуулиар одоо иргэн хүн өөрийнхөө мэдээллийг хамгаалдаг байсан бол энэ хуулийн гол онцлог бол төр л одоо хэрхэн мэдээллийг хамгаалах вэ, хувь хүний нууцыг хамгаалах вэ гэдэг зохицуулалтууд тусгасан гэж ойлгож байгаа.

Нэг асуулт байна. Энэ Ковидын хууль гэдэг нэг үндсэн хууль шиг хууль байна. Энэ хууль чинь энэ хуулийг ер нь хэрэгжүүлүүлэх юм уу? Одоо Нийслэлийн Засаг даргын захирамж гаргаад иргэний үнэмлэхийн QR кодоо уншуулаа гээд байгууллага болгоны гадаа код уншуулаад байж байгаа шүү дээ. Тэр кодыг нь QR toot.mn гэдэг сайтыг чинь ажиллуулж байгаа байгууллага чинь хувийн байгууллага. Ингээд эхлэхээр гуравдагч этгээдэд иргэдийн мэдээлэл очоод байгаа байхгүй юу. Тэгээд Ковидын хуультай учраас гээд энэ хуулийг баталдаг. Тэгээд нэг Ковидын хууль чинь дээр гарчхаад ингээд бас үргэлжлүүлээд байх юм уу? E.barimt энэ иргэний үнэмлэхний QR, энэ мэдээллүүдээ иргэд ер нь хэрхэн хамгаалах юм бэ гэдэг асуулт бол байна. 

Мөн энэ аппликэйшнүүдийг хэрэглэхэд бол нөгөө terms and condition гээд маш одоо урт заавар байдаг. Үүнтэй адилхан энэ хуульд яг энэ эрх үүргийг маш тодорхой бий болгож, иргэд yes гээд кноп дарахдаа яагаад дарж байгаа вэ гэдэг талаараа ойлголттой болгох ёстой учраас хуулиар нь энийг нээж өгөөд журамлаад зохицуулах хэрэгтэй юм байгаа юм. 

Тэгэхээр энийг бол ажлын хэсэг дээр нэн одоо яаралтай бас ажиллаж нэлээн одоо олон талаас анхаарах ёстой байх гэж бодож байна. 

Г.Занданшатар: Хишгээгийн Нямбаатар Хууль зүй, дотоод хэргийн сайд асуултад хариулна.

Х.Нямбаатар: Би Учрал гишүүний асуултад хариулъя. Сүүлийнхээс нь би эхлээд хариулъя. Ер нь бол энэ хуулийн дөрвөн багц хууль дээр нэг ажлын хэсэг гаргаж өгөөч гээд би Их Хурлын даргад хүсэлтээ тавиад ажлын хэсгийн бүтэц бүрэлдэхүүнд Байнгын хороодын төлөөллийг жигд хангаад оруулбал яасан юм бэ гээд саналаа хэлчихсэн байгаа. Их Хурлын дарга дээр энэ бас тогтоолын төслөө хүргүүлчихсэн байгаа. Энэ ажлын хэсгийг одоо яг ажил үүргийн хуваарийн хувьд бол танай Байнгын хороо, ялангуяа та өөрөө Байнгын хорооны даргын хувьд ахалж ажиллах болов уу? Энэ дээрээ та бүхэн маань бас маш тодорхой технологийн энэ боломж нөөцүүдийг бий болгох тал дээр ажиллах байх гэж бодож байна. 

Ер нь бид нар цаашдаа энэ төрийн байгууллагад хандаж байгаа албан хүсэлтүүд зөвшөөрөл хүсэж байгаа юман дээр аппликэйшн форум бөглүүлдэг, тэгээд энэ дээр нь үндэслэж хиймэл оюун ухаан шийдвэрийг гаргадаг. Ийм байдлаар асуудалд хандаж явахгүй бол хүний оролцоот байдлыг л аль болох хумья гэж байгаа. Энэ дөрвөн хууль. Ингэснээрээ нөгөө авлигын индексээ бид нар нэлээн урагшаа буулгаж чадна гэдэг ийм итгэлтэйгээр оруулж ирж байгаа юм. 

Хоёр дахь асуултад хариулъя энэ хууль мэдээж хэрэг батлагдаж гарч ирэхээрээ хууль хоорондын зөрчлийг бид нар бас арилгах ёстой. Ер нь бол Засгийн газраас барьж байгаа чиг бол энэ Ковидын хуулийг нь 12 сарын 31-нээр нь үйлчлэлийг зогсооё гэдэг асуудлыг өнөөдөр Ерөнхий сайд ярьсан. 

Ер нь цаашдаа бид нар энэ Ковидын талаарх барих бас хандлага юун дээр бас өөрчлөлт гаргах ёстой. Сингапур энэ тэр бол энэ пандемик биш эндемик боллоо. Энэ чиглэл рүүгээ зохицож ажиллая гэдэг ийм шийдвэрүүдийг Сингапур төдийгүй ер нь дэлхийн олон улс орнуудад ийм одоо шийдвэрүүдээ гаргаад эхэлж байна. Тэгэхээр энэнтэй холбоотойгоор энэ Ковидын хүнд үед аль болох ард иргэдийнхээ эрүүл мэндийг хамгаалах энэ чиглэлийнхээ эрчимтэй ажлуудыг хамгаалаад халдвар хамгааллын дүрмээ бариад бүх одоо салбар чиглэлүүд маань нээгдэж энэнтэйгээ зохицож ажиллах энэ чиглэл рүү л бид нар бас явахаар зорьж байгаа.

Г.Занданшатар: Одоо эрхэм гишүүн Ганибалын Амартүвшин.

Г.Амартүвшин: Хувь хүний мэдээллийг хамгаалах тухай хуулийг хэлэлцэхийг дэмжиж байгаа. 

Ер нь бол манайд байхгүй хууль, тогтоомж гэж бага ойлгож байгаа шүү дээ Нямбаатар сайд аа. Одоо тэгээд энэ хуулийг ингээд уншихад ер нь бол мэдээллийн эзэн буюу хувь хүн зөвшөөрлөө өгвөл мэдээллийг нь цуглуулж болно, хадгалж болно, цаашаа дамжуулж болох л юм байна шүү дээ. Өөрөөр хэлбэл эзэн л зөвшөөрлөө өгчих юм бол цаашаа ер нь хяналтгүй болох тийм эрсдэл байгаа юм биш үү.

Ер нь ингээд бид нар чинь банкан дээр юм уу, аль нэг одоо аж ахуйн нэгжийн үйлчилгээ, бараа бүтээгдэхүүн авахдаа гэрээ зурдаг. Тэр гэрээнийх нь нэг заалтад нь таны мэдээллийг бид нар одоо цуглуулна цаашаа ашиглана. Ингээд үндсэндээ тэр заалт орчихдог. Тэрийг нь бид нар одоо 99 хувь нь ойлгохгүй, уншихгүй, тоохгүйгээр гарын үсгээ зурчихдаг. Тэр нь л ингээд зөвшөөрөл болоод явчих юм байна л даа. Тэгэхлээр энэ тал дээр бас ямар тохиолдолд мэдээллийг нь цуглуулахад зөвшөөрөл аваад, дамжуулахад нь бас нэг зөвшөөрөл аваад яаж боловсруулж ашиглахыг нь бас нэг зөвшөөрөл авах тийм боломж бололцоо байна уу? Тэгж тусгасан уу, үгүй юу? Нэгдүгээрт.

Хоёрдугаарт мэдээлэл маш их алдагдаж байгаа. Одоо жишээлбэл сошиалаар хүний, одоо хувь хүний гар утаснаас авхуулаад л оршин суух хаяг, бүр регистрийн дугаар ингээд гэх мэтчилэн мэдээлэл бол ер нь чөлөөтэй олдох, олдохын хувьд олдог л юм байна лээ. Тэгэхлээр энэ энэ асуудлыг энэ хуулиараа ер нь хааж байгаа юу? Хаахгүй байгаа юу? Энэ мэдээллийг төрийн байгууллага юм уу аж ахуйн нэгжүүд задруулсан юм уу? Одоо зөвшөөрөлгүй мэдээлсэн байвал ямар санкц хүлээхээр байгаа вэ? 

Г.Занданшатар: Хишгээгийн Нямбаатар сайд асуултад хариулна.

Х.Нямбаатар: Амартүвшин гишүүний асуултад хариулъя. Энэ хуулийн төсөл бол анхдагч хуулийн төсөл биш юм. Энэ шинэчилсэн найруулга. Өмнө нь 1995 онд Хувь хүний нууцын тухай хууль гэж баталсан. Түрүүн Учрал гишүүн энэ хуулийн ерөнхий концепц агуулгыг хэллээ. Тухайн үеийн хуулиар бол ер нь хувь хүн өөрийнхөө мэдээллийн нууцыг хадгалах, хамгаалах энэ үүрэг нь тухайн хувь хүндээ ноогдож байсан. Одоо сүүлийн үеийн мэдээллийн технологийн энэ хурдацтай цаг үе, нийгмийн харилцаанд гарч ирж байгаа олон дэвшлүүдтэй зэрэгцээд бид ер нь төр бас энэ хувь хүний нууцыг хамгаалахад бас оролцох үүрэгтэй юм байна. Төр хувь хүний нууцыг хамгаалахад бас үүрэг хүлээе ээ, зохицуулалт хийе гэдэг ийм агуулгаар энэ хууль бичигдсэн. 

Хувь хүний мэдээллийг цуглуулах, боловсруулах, ашиглахад эзний эдэлж болох эрх үүргийг тогтоож, тухайн эрх нь зөрчигдсөн тохиолдолд эрхээ яаж хамгаалах талаар энэ хуулийн төслөөр бас зохицуулахыг зорьж байгаа. 

Мэдээлэл хариуцагч буюу мэдээллийн эзний мэдээллийг цуглуулж, боловсруулж, ашиглаж байгаа этгээдийн мэдээллийн эзний өмнө хүлээх үүргийг бас тусгасан. Ер нь бид нар энэ дээр олон талаас нь л харах юм байна лээ. Энэ нэг талаасаа банкны салбар ч гэдэг юм уу бусад иргэдтэй шууд харилцаанд ордог байгууллагууд ийм үүрэг хүлээж байхад зэрэгцүүлээд энэ бас хэвлэл мэдээллийн салбартай холбоотой зохицуулалтыг ч бас хийхийг энэ хуулийн төсөл боловсруулж байх явцад зарим ажлын хэсэгт орсон хүмүүс хэлж байсан. 

Тухайлах юм бол гаднын улс орнуудад Амартүвшин гишүүний талаарх мэдээллийг нийтэлж, янз бүрийн скандал үүссэн тохиолдолд нийтлэхдээ өмнө нь өөрөөс нь юм уу, эсвэл өөрийнх нь хэвлэлийн төлөөлөгчөөс энэ талаар бас тодруулга авч ингээд хоёр байр суурийг дандаа цуг нийтэлдэг ийм зохицуулалт дэлхийн улс орнуудад нэлээн түгээмэл хөгжсөн юм байна лээ. 

Манайд бол ийм зохицуулалтгүйгээс болоод энэ хооронд хуулийн зөрчил, хүний эрхийн зөрчлүүд энэ тэр гардаг. Тэгэхээр энэ дээр хэдүүлээ ажлын хэсэг дээр бас энийг давхар хамтдаа ярих ёстой. Эрүүгийн хуульд нэмэлт, өөрчлөлт орж байгаа энэ хувь хүний мэдээллийг задруулсан бол хариуцлага…/минут дуусав/.

Г.Занданшатар: Эрхэм гишүүн Ганибалын Амартүвшин тодруулж асууна. 

Г.Амартүвшин: Тэгэхээр Нямбаатар сайдын саяхан нэг хэлсэн тайлбар дээр бас биометрикийн мэдээлэл бол зөвхөн төрийн мэдэл төрийн одоо эзэмшилд байна гэж ойлгосон тэр бол зөв үү? Өөрөөр хэлбэл жишээлбэл бид нар чинь бас л энд тэндгүй хурууны хээгээ уншуулаад үйлчилгээгээ авч байгаа шүү дээ. Тэгэхлээр энэ мэдээлэл нь одоо хур, дан систем дээр бас тодорхой хэмжээгээр байршдаг. Тэгэхлээр энэ мэдээлэлд нь хандаж болох юм уу, аж ахуйн нэгжүүдэд.

Энэ мэдээллийг нь ашиглаж болох юм уу? Энэ тоон гарын үсэгтэй яаж энэ хууль чинь уялдаж байгаа юм? 

Г.Занданшатар: Эрхэм гишүүн, сайд Хишгээгийн Нямбаатар асуултад хариулна.

Х.Нямбаатар: Энэ хуулийн төслийг хэлэлцэх эсэхийг шийдсэний дараа Цахим гарын үсгийн тухай хууль ярина.

Энэ дээр бас нэлээн дэлгэрэнгүй хэлье гэж бодож байна. Ер нь бол би өмнө хэлсэн үгээ л дахиж давтаж хэлье. Ерөөсөө хувь хүний биометрик мэдээлэл бол зөвхөн төрд л хадгалагдана. Хувь хүний тэр биометрик мэдээлэл дээр суурилсан тэр хүний талаарх дундын мэдээллийн сан улсын бүртгэл дээр бүрдэж байгаа. Өөрөөр хэлбэл энэ 12 оронтой дугаар дээр үүсэж байгаа юм. Энэ хүн мэдээллээ авахын тулд биометрик төрийн эрх бүхий байгууллага дээр хурууны хээгээ уншуулаад мэдээллээ авч болдог эс үгүй бол цахим гарын үсгээрээ мэдээллээ авч болдог. Ийм байдлаар л төрд хадгалах мэдээлэлтэйгээ мэдээллийн эзэн эзэмшиж ашигладаг. Ийм байдлаар зохицуулалтыг оруулж ирж байгаа. Хувийн сектор дээр ямар нэгэн байдлаар банкны салбар ч юм уу үйлчилгээний бусад бүх салбар дээр биометрик мэдээлэл хадгалагдахгүй. Энэ хуулиар төр биометрик мэдээллийг чинь бид хадгалж хамгаалж өгье гэдэг бас давхар зохицуулалт орж ирж байгаа юм. 

Г.Занданшатар: Одоо эрхэм гишүүн Мөнхөөгийн Оюунчимэг асуулт асууна. 

М.Оюунчимэг: Хүний хувийн мэдээлэл хамгаалах тухай энэ хуулийн төсөл орж ирж байгаад бол үнэхээр талархалтай хандаж байна. Энэ дээр бол бас ажлын хэсэгт орж ажиллая гэж бодож байна. Сая Нямбаатар сайд хэлж байна л даа. Жишээ нь, хэвлэл мэдээлэлтэй холбоотой хуулиуд ч гэсэн өөрчлөлт оруулах хэрэгтэй байгаа гээд байна. Уг нь Хэвлэлийн эрх чөлөөний тухай хууль, энэ Хэвлэл мэдээллийн тухай хууль дээр тухайн хүний тухай одоо ноцтой баримт ч юм уу аливаа нэг мэдээлэл цацах бол тэр хүнээс юм уу, хоёр талын байр суурийг заавал тэнцвэртэй хүргэх ёстой гэсэн сэтгүүл зүйн дүрэм байдаг юм. Уг нь энэ хууль дээрээ байдаг юм. Гэтэл манай одоо улс төрчид, ер нь энд тэнд олон нийт ч гэсэн олон нийтийн сүлжээ, хэвлэл мэдээллийн редакцтай байгууллага хоёрын ялгаа одоо бүр байхгүй болчихсон. Бараг хэвлэл мэдээллийн үүргийг нөгөө сошиал гүйцэтгээд байдаг. Энэ нь өөрөө өнөөдөр одоо хувь хүний нууцыг бүр байхгүй болгож байгаа, энд тэндгүй хамаагүй бичлэг хийж байгаа, гар хөлийн үсэг авдаг болчихсон гээд ийм замбараагүй юм байгаад байгаа юм. 

Тиймээс Холбооны Бүгд Найрамдах Герман улс, Англи байна. Одоо энэ Оросын Холбооны Улс, Сингапур олон нийтийн сүлжээний зохицуулалтын хууль гарчихсан. Энэ хууль нь Хэвлэл мэдээллийн хуулийн эрх чөлөөтэйгөө ингээд зөрчилдөхгүйгээр ингээд явуулчихсан байгаад байгаа юм. Гэтэл манайд тийм зүйл байхгүй байгаад байгаа юм. Тэгээд Нямбаатар сайдаас асуух гэж байгаа юм. Бид өмнө нь бас олон нийтийн сүлжээний зохицуулалтын энэ хууль гарахгүй бол болохгүй байна гэдгийг тэр олон нийтийн сүлжээнд оролцогчид өөрсдөө хүртэл хүсээд байсан. Бид өнгөрсөн дөрвөн жил гаргах гэсэн боловч бас тэгээд одоо улс төрөөсөө болгоомжлоод гаргаж чадаагүй л дээ. Тэгэхээр хүний хувийн мэдээллийг хамгаалах энэ хууль тэр олон нийтийн сүлжээг зохицуулахтай юман дээр яаж энэ хоёр авцалдаж байгаа вэ? Би энийг асуух гээд байгаа юм. 

Одоо Мэдээллийн ил тод байдал ба мэдээлэл авах эрхийн тухай хууль. Энэ Хүний хувийн мэдээлэл авах тухай хууль хоёр маань яг энэ шүүх дээр очоод тухайн хүн нь маргаан дээр очингуутаа хоорондоо зөрчилдөөд, тухайн шүүгч өөрийнхөө үзэмжээр тайлбарладаг байх. Энэ юмыг л хааж өгөхгүй бол манай бүх хууль нэг нь нөгөөгөө үгүйсгэдэг, нэг нь нөгөөтэйгөө зөрчилддөг, тэгээд хэрэгжиж чаддаггүй, энэ дээр нь нөгөө хууль бус ажиллагаанууд явчихдаг ийм байдаг юм. Тэгээд энэ талаар эхлээд хариулт авч байгаад дараа нь.

Г.Занданшатар: Эхлээд эрхэм гишүүн, сайд Хишгээгийн Нямбаатар хариулъя. Дараа нь ажлын хэсэг, Баасандорж дарга тэр биометрик гэсэн талаар бэлдэж байгаарай. Энэ концепцоосоо арай жаахан өөр ойлголт яваад байна шүү. Энэ Амартүвшин гишүүний асуулт энэ тэртэй холбогдуулаад. Сая энэ Оюунчимэг гишүүний асуулт ч гэсэн. Ингээд Нямбаатар сайд.

Х.Нямбаатар: Зүгээр Засгийн газар дээр нэг хуулийн төсөл бэлдсэн юм байгаа. Энэ нийгмийн сүлжээний зарим компаниудын төлөөлөгчид Монгол Улсад ирэхээрээ юу гэж хэлдэг вэ гэхээр танайд энэ харилцааг зохицуулсан хууль байхгүй ээ, хуулиа баталбал бид нар бас өөрсдийнхөө төлөөлөгчийн газрыг байгуулах боломжтой гээд. Нэлээн хэдэн жилийн өмнө Их Хурлын дарга Занданшатар дарга, Ерөнхий сайд, Оюун-Эрдэнэ сайд бид гурав Холбооны Бүгд Найрамдах Герман улсад яваад энэ Европын холбоо, тэр дундаа Холбооны Бүгд Найрамдах Герман улсад энэ сошиал харилцаагаа ямархуу байдлаар зохицуулж байгаа юм бэ? Тухайн хуулийг нь баталсан тэр парламентын гишүүдтэй бас бид нар уулзалт хийж туршлага судалж байсан юм. Тэгээд энэ хүрээндээ, ер нь Европын холбоонд энэ нийгмийн сүлжээний компаниудыг хүлээх үүрэг хариуцлагатай нь холбоотой. Энэ хуулийн төсөл дээр бид нар суурилсан хуулийн төслийг бэлдээд явж байгаа. Энэ дээр яг одоо тэр pack news гаргасан тохиолдолд нь pack news-ийг устгах үүргийг тэр тухайн нийгмийн сүлжээний компаниуд хариуцдаг ийм учиртай юм байна лээ. Тэгээд энэ чиглэл рүүгээ бид нар бас ажиллаж байгаа. Тэгээд энэ боловсруулалт хийгдээд олон нийтээс санал авсны дараа Засгийн газрын хуралдаанаар одоо хэлэлцүүлэх ийм төлөвлөгөөтэй ажиллаж байгаа. 

Г.Занданшатар: Баасандорж дарга гараа өргөж байна.

Хууль зүй, дотоод хэргийн яам Баасандорж асуултад хариулъя.

Энэ хуулийн гол үзэл баримтлал нь бол ер нь мэдээллийн эзний эрх гэж яг юуг хэлэх юм. Мэдээлэл хариуцагч, ялангуяа гишүүд сая мэдээлэл хариуцагчийн талаар нэлээд хөндөж байна. Мэдээлэл хариуцагч гэдэг бол төрийн байгууллага, хувийн хэвшил бүх төрлийн хувийн хэвшлүүд. Тэгээд иргэд энэ хуулийн үйлчлэлт л орж байгаа. Ялангуяа хувийн хэвшил бол төрийн байгууллагын мэдээж хууль тогтоомжинд хүлээсэн үүргээрээ бол тэр хариуцагчийн эрх үүргээ хүлээнэ. 

Ялангуяа сүүлийн үед нам маш олон тохиолдлууд гардаг. Энэ хувийн хэвшлүүд дээр хувь хүний мэдээлэл маш ихээр хуримтлагддаг. Гагцхүү тухайн эзний зөвшөөрөлтэйгөөр тухайн одоо хувийн хэвшил маань одоо жишээ нь эрүүл мэндийн байгууллага. Тухайн иргэний зөвшөөрөлтэйгөөр нэг эрүүл мэндийн байгууллага, нөгөө хувийн эрүүл мэндийн байгууллагадаа зөвхөн шилжүүлье. Зөвшөөрөлгүйгээр хэрвээ бусдад шилжүүлэх, олон нийтэд түгээх юм бол хариуцлага хүлээе гэдэг зүйл орж байгаа. 

Өөрөөр хэлбэл энэ хуулийн үйлчил маань төрийн байгууллага, хувийн хэвшлийн аль алиных нь харилцааг зохицуулж байгаа мэдээлэл хариуцагчийнх нь хувьд.

Дээрээс нь гишүүдийн хөндөж байгаа нэг чухал асуудал бол энэ биометрик буюу гарын хурууны хээ болон генетик биометрик өгөгдлийн талаар нэлээн асууж байна. Энэ хуулийн 10 дугаар зүйл дээр ерөөсөө яг 10.1 дээр дөрвөн төрлийн байгууллагаар одоо энэ мэдээллийг цуглуулахыг бол хуульчилж өгсөн байгаа. 

Нэгд бол улсын бүртгэлийн байгууллага иргэний улсын бүртгэл хөтлөх, сонгогчийн бүртгэл хянах зорилгоор л хүний хурууны хээг ашиглана шүү. 

Хоёрт нь Гадаадын иргэний хурууны хээг хил хамгаалах байгууллага зөвхөн хариуцсан шүү. Мөн хуульд заасан эрх бүхий байгууллага гэмт хэрэг, зөрчилтэй тэмцэх, түүнээс урьдчилан сэргийлэх зорилгоор беометрик болон генетик мэдээллийг ашиглана шүү. 

Дөрөвт нь шүүхийн шинжилгээний байгууллага маань генетик мэдээллийн биометрик болон генетик мэдээллийг ашиглана шүү гэж хуульч ч өгсөн. 

Бусад ямар ч нөхцөлд энэ гарын хурууны хээ болон генетик мэдээллийг ашиглахгүй гэж хуульчилж өгсөн байгаа юм. Өнөөдөр бол банкин дээр банк бус санхүү дээр одоо хувийн хүнсний дэлгүүр дээр гарын хурууны хийг бол дэндүү замбараагүй ашиглаж байгаа. Яг энэ асуудлыг л зохицуулах гэж тухайн иргэний өөрсдийнх нь зөвшөөрөлтэйгөөр. Одоо энэ мэдээллийг цуглуулдаг байя, хариуцдаг байя, бусдад түгээдэг байя. Харин тэр тухайн иргэний мэдээллийг бусдад түгээх юм бол тэр мэдэгдэх өгөгдөл нь тэр иргэндээ очдог байя. Ингэснээрээ тэр төрийн байгууллага маань ч хяналтаа тавина. Хувийн хэвшлүүд маань ч гэсэн үүрэг хариуцлага хүлээдэг юм. 

Г.Занданшатар: Баасандорж дарга гүйцээж хариулах уу.

Нэмэлт нэг минут Баасандорж даргад.

Б.Баасандорж: Хэрвээ энэ хууль батлагдах юм бол одоо жишээлбэл бид нар энэ хуулийн төслийг боловсруулахад хэд хэдэн судалгаануудыг хийж үзсэн л дээ. 

Ялангуяа энэ хувийн одоо хүнсний дэлгүүрүүд дээр гэхдээ тэр бол тухайн хувийн хэвшлийнх нь өөрсдийнх нь буруу биш. Тухайн иргэн маань өөрийнхөө зөвшөөрснөөр тэр гарын хурууны хээгээ хадгалуулдаг. Жишээ нь мембер шиф болох гэж тухайн байгууллагын иргэн болгох гэж. Мөн одоо зарим төрлийн одоо хувийн эмнэлгүүд дээр тухайн өөрийнхөө бүртгэлийг хийлгэх гэж өөрийнхөө эрүүл мэндийн үзлэгт орохын тулд тухайн хувийн хэвшлээс шаардсан бүх мэдээллийг өөрийнхөө зөвшөөрлөөр өгдөг. 

Өөрөөр хэлбэл энэ иргэн, хувийн хэвшил хоёрын хоорондын аль аль тал хоёр тал хүлээн зөвшөөрснөөр цуглуулсан мэдээлэлд бол энэ мэдээллийг хүлээж авч болохгүй, энэ мэдээллийг өгч болохгүй шүү гэсэн зохицуулалт бол энэ хуулиар орохгүй. Иргэн өөрөө өөрийнхөө эмзэг мэдээллийг ялангуяа хүлээн зөвшөөрөөд тухайн байгууллагад хуримтлуулах юм бол энэ хуулийн зохицуулалт орно. 

Гагцхүү тэр төрийн байгууллагаас хяналтыг тавьж байгаа. Жишээ нь тэр хуулийн байгууллагаас нь тэр үндэсний дата төвөөс, тагнуулын байгууллагаас энэ хүний хувийн эмзэг мэдээллийг хэрхэн яаж хамгаалах юм, системийн аюулгүй байдлыг нь хэрхэн яаж одоо аюулгүй байх юм гэдэг талаас нь төр бол бүх талын хяналтыг тавьж хамгаалж байгаа. 

Иргэн өөрөө хүлээн зөвшөөрөөд.

Г.Занданшатар: Мөнхөөгийн Оюунчимэг гишүүн нэмэлт нэг минут.

М.Оюунчимэг:  Сая Баасандорж даргын ярианаас маш сайн ойлголоо. Энэ хурууны хээг ёстой замбараагүй ашиглаж байгаа үнэнийг хэлэх манайд. Дэлгүүрүүд ашиглаж байна сүүлдээ саун фитнест хүртэл ашиглаж байна гээд хүмүүс яг гомдол мэдүүлээд байгаа учраас бид энийг ер нь маш богино хугацаанд ойрын үед энэ хуулиа намрын чуулганаараа хэлэлцэж батлаад ирэх оноос ер нь энийг болиулах асуудлыг бол шуурхай хийх хэрэгтэй гэж бодож байна. Тэгээд би Нямбаатар сайдыг нөгөө миний дахин дахин яриад байгаа нь хууль хэрэгждэг л байх ёстой. Тэрнээс хууль дутаагүй бид гаргаад л байдаг. Хэрэгжихдээ энэ явахгүй байгаа. Сая тэр Мэдээллийн ил тод байдал дээр ч гэсэн бүрэн хэрэгжих боломжгүй гэдэг шиг энэ Хүний хувийн мэдээлэл хамгаалах хууль гарангуут бас боломжгүй гэдэг юм явчихвий. 

Яагаад гэвэл энэ дээр мэдээлэл ашиглах гэдэг нэр томьёог яаж ойлгох вэ? Тухайн хүний одоо өөрийн хувийн page дээрээ тавьсан гэр бүл, үр хүүхдийнх нь зургийг ашиглаад янз бүрийн юм гүтгэх ийм юмнууд бол бүр замбараагүй болчихсон шүү дээ. Тэгэхээр энэ хууль гарснаар энэ бүгд цэгцрэх үү. Одоо ингээд ажил яриад гишүүд ч юм уу одоо өөр хүмүүс юм яриад ингээд явж байхад бүр сайдынхаа өрөөнд бичлэг хийгээд, дараа нь бас энийг олон нийтийн сүлжээнд тавина шүү гэж сүрдүүлж байсан тохиолдол ч ингээд гарч байсан. Манайхан ярьдаг шүү дээ. Тийм юмнууд өмнөх жилүүдэд. 

Тэгэхээр бид нар энэ нууцаар дүрс бичлэг, дуу-дүрс бичлэг хийж тавих хүнд мэдээлэлгүйгээр ингэж худал мэдээлэл хүний тэр гэр бүлийнхэн нь үр хүүхдийнх нь зургийг ашиглаж ингэх явдлууд энэ хууль гарснаар бүрэн цэгцлэгдэж зогсоно гэж ойлгож болох уу? Энэ дээр нэг хариулт авчихъя. 

Г.Занданшатар: Эрхэм гишүүн, Хууль зүй, дотоод хэргийн сайд Хишгээгийн Нямбаатар хариулна. 

Х.Нямбаатар: Ер нь бол одоо ч гэсэн Эрүүгийн болон Зөрчлийн тухай хуулиар энэ хууль бусаар нууц, далд аргаар бичлэг хийх гэсэн тохиолдолд хариуцлага хүлээлгэдэг зураг авсан тохиолдолд  хариуцлага хүлээлгэдэг. Ийм юу байгаа шүү дээ. Зохицуулалт байгаа. Тийм энийг бид нар бас цаашид илүү одоо хувь хүн өөрийнхөө энэ мэдээллийг хамгаалах, энэ чиглэл рүүгээ энэ зохицуулалтыг илүү боловсронгуй болгох зорилгоор л энэ хууль гарч ирж байгаа юм. Тэгээд энэ хуулийг дагаад Эрүүгийн хуульд бас дагаж өөрчлөлт орно. Зөрчлийн тухай хуульд өөрчлөлт орно. Зөрчил шалган шийдвэрлэх тухай хуульд өөрчлөлт орно. Энэ Хувь хүний нууцыг хамгаалахтай холбоотой одоо түүнд хяналт тавьж ажиллах байгууллагыг бас ийм тодорхой болгож байгаа. Энэ дээр Хүний эрхийн Үндэсний Комисс энэ хуулийн хэрэгжилтэд бас давхар хяналт тавьдаг. Ийм одоо зохицуулалт руу орж байгаа. 

Ер нь сүүлийн жилүүдэд нэг тийм нууц далд аргаар бичсэн бичлэгийн ийм уралдаан сонгууль болгоноор болдог. Орцны камерын бичлэгийг гаргаж одоо кино хийдэг ийм одоо зүйлүүд гарч ирсэн. Энийг цаашид бид нар маш тодорхой болгож, хариуцлага хүлээлгэх, ял шийтгэлийн төрлийг нь чангатгах тухайн тэр камер болон бусад энэ дуу, дүрсний бичлэгийг хийж байгаа хүмүүст хүлээлгэдэг хариуцлагыг тодорхой болгох, тухайн тэр дуу дүрсний бичлэгийг хадгалж байгаа хүмүүсийн хүлээх үүрэг хариуцлагыг бас тодорхой болгох чиглэлээр энэ хууль маань өөрөө гарч байгаа гэдгийг бас Оюунчимэг гишүүнд нэмж хэлье. 

Дашрамд нь сонирхуулаад нэмээд хэлэхэд ер нь тэр тухайн хүний талаарх мэдээллийг төрийн байгууллагад хадгалагдаж байгаа мэдээллийг ч гэсэн авсан, үзсэн тохиолдол болгонд тухайн хувь хүн бүр дээр notification e.mail ирдэг энэ зохицуулалтыг бас энэ дөрвөн багц хуулиар хамтад нь шийдэж байгаа гэдгийг хэлье. 

Г.Занданшатар: Эрхэм гишүүн Цэндийн Сандаг-Очир цахимаар асуулт асуунаа. 

Ц.Сандаг-Очир: Баярлалаа.

Хувь хүний нууцын мэдээллийн тухай ярьж байна. Ер нь нууц, нууцтай юм гэж байхаа больсон доо. Нууц ер нь бүх л юмнуудыг, ер нь мэдээллийг хаанаас л бол хаанаас авдаг болчихсон. Хана хүртэл чихтэй болсон гэж ярьдаг шүү дээ. Тэгээд энэ одоо сүүлийн үед технологи өндөр хөгжсөн хувь хүнийг одоо мөшгөж цагддаг, байршлыг илрүүлдэг. Мөн одоо чагнадаг, мөн одоо мессежийг нь уншдаг, яриаг нь сонсдог гээд ингээд ер нь авъя гэсэн мэдээлэл бүрээ л авдаг. Ийм л одоо нийгэмд бид нар амьдарч байна шүү дээ. Тэгэхээр энэ хуульд одоо хэрвээ ингэсэн тохиолдолд хувь хүний мэдээллүүдийг хувь хүнийг одоо хуулийн бус хувь хүмүүс өөрсдөө ашигтай мэдээлэл олж авахын тулд ингэсэн тохиолдолд ер нь энэ асуудлыг, хариуцлагын асуудлыг ер нь яаж энэ хуульд оруулж ирсэн бэ? 

Тэр битгий хэл банкны мэдээллийг хувь хүний харилцах болон хадгаламжийн дансыг мэддэг. Иргэний бүртгэлээс одоо үл хөдлөх хөрөнгийн мэддэг. Ингээд ер нь хувь хүнтэй холбоотой бүхий л мэдээллээ авъя л гэвэл авахаар одоо ийм байгаа шүү дээ. Нууцын асуудал бол үнэхээр одоо холбогдох ажил хариуцсан улсуудын хувьд бол гаргачхаад байгаа шүү дээ. Тэгээд энэ дээр одоо ингэсэн тохиолдолд иргэний бүртгэлийн ажилтан, банкны ажилтнууд энэ одоо гүүрэн операторууд, хувь хүний мэдээллийг гаргасан тохиолдолд яах вэ. Гэмт хэргийн шинжтэй үйлдэл гаргаад хүнийг цагдан одоо ингэсэн байвал яах вэ? Энэ тал дээр энэ хууль одоо хэрхэн одоо зохицуулагдаж байгаа вэ гэдгийг бас тодруулж асууя.

Баярлалаа.

Г.Занданшатар: Ажлын хэсэг Барсүрэнгийн Баасандорж Хууль зүй, дотоод хэргийн яамны Төрийн нарийн бичгийн дарга цахимаар.

Б.Баасандорж: Хууль зүй, дотоод хэргийн Баасандорж гишүүний асуултад хариулъя. Саяын гишүүний хөндсөн асуудал бол одоо хүчин төгөлдөр үйлчилж байгаа хуулиараа ч г зохицуулагдаж байгаа. Гэхдээ бид энэ өргөн мэдүүлсэн дөрвөн хуулиар өшөө илүү нарийвчилж зохицуулж өгч байгаа. Өөрөөр хэлбэл тухайн эрх бүхий албан тушаалтны зөвшөөрөлтэйгөөр эрх бүхий албан тушаалтан тухайн гэмт хэрэг, зөрчилд тодорхой үйл ажиллагаа явуулдаг. Тэгэхээр олж мэдсэн тэр мэдээллээ хуримтлуулсан мэдээллээ тухайн одоо өөрийнхөө ажил үүрэгтэйгээ үл хамаарах, одоо бусдад мэдээлэх, нийтэд мэдээлэх юм бол өөрөө хуулийн хариуцлагатай. Эрүүгийн хууль болон Зөрчлийн хуулиар. Мөн улсын бүртгэлийн асуудлыг хөндлөө. Улсын бүртгэлийн бүртгэгч нар маань зөвхөн өөрийнхөө, одоо тэр бүртгэж байгаа бүртгэлийг л тухайн системдээ оруулах одоо бүртгэлийн үйл ажиллагаагаа хөтлөх одоо ийм хуультай журамтай байгаа. Мөн бусдад мэдээлэх юм бол мөн одоо Улсын бүртгэлийн ерөнхий хууль болон бусад хууль тогтоомжид заасан хариуцлагыг хүлээх үүрэгтэй юм. 

Ялангуяа энэ нөгөө техник, технологи хөгжиж байгаатай холбоотойгоор бол өмнө нь бол бас янз бүрийн ийм байдал бол гарч байсан уу гэвэл би бол гишүүнтэй санал нэг байна. Улсын бүртгэлийн багц дөрвөн хууль батлагдсанаас хойш одоо ялангуяа бүртгэл дээр гардаг одоо мэдээлэл ил болдог зүйлүүд илүү бол одоо чанга болсон, сайжирсан гэж үзэж байгаа.

 Гэхдээ энэ мэдээлэл ил болж байгаа асуудлууд бол ингээд янз бүрийн одоо судалгаа хийж үзэхэд янз бүрийн хүчин зүйлээс шалтгаалдаг юм байна лээ. Нэгд бол энэ төрд байгаа мэдээллийг маш олон байгууллагууд үзэж ашигладаг. Мөн дээрээс нь хувийн хэвшлүүд одоо бас ашигладаг. Энэ хүний хувийн мэдээллийг. Тэгэхээр яг энэ өөрийн тэр хувийн байгууллагын ашиглаж байгаа мэдээлэл, хувийн хэвшлийн ашиглаж байгаа мэдээлэл дээр яг энэ төрийн нэгдсэн хяналтын систем байдаггүйгээс болж энэ одоо үнэний хувийн мэдээлэл алдагдах эрсдэл бол гардаг. Энийг л яг одоо манай өмнө нь сая хэлэлцэхийг дэмжсэн Нийтийн мэдээллийн тухай хууль, энэ Хувийн мэдээлэл хамгаалах тухай хууль.

Дээрээс нь мөн одоо энэ Кибр аюулгүй байдлын тухай хууль одоо хэлэлцэгдсэн байгаа. Энэ хуулиудаар л одоо хамгаалъя гэдгээр яаж байгаа юм. Саяын мөн гишүүний хөндсөн асуудлын нэг нь бол яг тэр хүний хэрвээ хувийн мэдээлэл бусдад дамжуулагдах юм бол тэр иргэний одоо, таны ийм мэдээллийг, одоо ийм эрх бүхий албан тушаалтан үзлээ гэдэг одоо мэдэгдэх одоо тийм системийг бий болгож байгаа энэ хуулиар. Өөрөөр хэлбэл таны одоо үл хөдлөх бүртгэлийн мэдээллийг одоо Хууль зүй, дотоод хэргийн яамны Баасандорж гэдэг хүн үзлээ гэх юм бол тухайн иргэн гомдол гаргадаг боломжийг нь нээж өгсөн. 

Г.Занданшатар: Одоо эрхэм гишүүн Ширнэнбандийн Адьшаа асуулт сууна. 

Ш.Адьшаа: Энэ Хувь хүний мэдээллийг хамгаалах тухай хуулийг үзэл баримтлалын хувьд дэмжих боломжгүй байна. Энэ Монгол Улсын Үндсэн хуулийн 13 дугаар зүйлд заасан Хүний эрх чөлөөг хамгаалах тухай үндсэн энэ үзэл баримтлалтайгаа зөрчилдсөн ийм хуулийн төслийг оруулж ирсэн гэж үзэж байна. Өнөөдөр иргэдийнхээ энэ эрх чөлөөг чагнах тагнах, хууль бусаар одоо бичлэг хийх энэ асуудал бол сүүлийн жилүүдэд хэрээс хэтэрсэн. 

Энийг өнөөдөр Засгийн газар бүр хууль болгож оруулж ирж, иргэнийхээ Үндсэн хууль зөрчсөн ийм асуудлыг оруулж ирж байгаа нь бас үнэхээр харамсалтай байна. 

Хоёр асуулт асууя. Одоогийн дагаж мөрдөж байгаа эрүүгийн болон бусад хууль тогтоомжоор бусдыг хууль бусаар чагнасан тагнасан. Түүнчлэн дүрс бичлэг хийсэн иргэн, албан тушаалтанд ямар одоо хариуцлага хүлээлгэсэн, хэчнээн одоо хэрэг зөрчил байгаа вэ? Энийг тоо баримтаар нэгдүгээрт мэдээлэл авах, ийм асуулт тавья.

Хоёрт нь иргэний хувийн мэдээллээ тухайн иргэн өгөхгүй бол хариуцлага хүлээлгэх үү? 

Энэ хоёр асуултад хариулт авъя. Тэгээд нэмэлт.

Г.Занданшатар: Барсүрэнгийн Баасандорж Хууль зүй, дотоод хэргийн яамны Төрийн нарийн бичгийн дарга Пүрэвжавын Сайнзориг Хууль зүй, дотоод хэргийн яамны Хууль зүйн бодлогын газрын дарга ажлын хэсэг хариулна. 

Б.Баасандорж: Баасандорж Адьшаа гишүүний асуултад хариулъя. 

Саяын таны хөндөж тавьснаас л бол хувь хүнийг одоо хууль бусаар мөрдөж мөшгөх гэдэг. Одоо Эрүүгийн хуулийн зүйлийн байгаа Эрүүгийн хуулийн 13 дугаар зүйлээр зохицуулагдаж өгч байгаа. Хариуцлагын хувьд бол 1-5 хүртэлх жилийн хорих ялыг өгч байгаа. 

Ер нь Адьшаа гишүүнээ энэ хуулийн яг нэг гол одоо өмнө нь одоо хүчин төгөлдөр үйлчилж байгаа хуулиудаасаа давуу болсон зүйл маань бол тухайн иргэн өөрөө өөрөө өөрийнхөө мэдээлэлд, одоо төр мэдээж хяналт тавина хамгаалах талаас нь. Иргэн маань өөрөө бас давхар хяналтаа тавьдаг. Өөрөө зөвшөөрлөө өгдөг, өөрийнх нь зөвшөөрлийн үндсэн дээр бусдад түгээдэг мэдээлдэг болж байгаагаараа их гол онцлогтой байгаа. 

Өөрөөр хэлбэл одоо тухайн иргэний ямар ч эмнэлэгт болон хувийн мэдээллийг тухайн иргэн зөвшөөрсөн тохиолдолд өгч байгаа.. Тухайн төрийн байгууллага болон хувийн хэвшлийн байгууллагуудад бол аудит орж одоо шалгалт хийж байгаа. Энэ шалгалтаар тухайн иргэнд мэдэгдэх систем байна уу үгүй юу гэдгийг бол нэгд анхаарч байгаа. 

Тухайн иргэнд тухайн иргэнтэй холбоотой мэдээллийг мэдэгдэх систем байхгүй бол тухайн байгууллагад нь мөн хариуцлага тооцдог болж байгаа. Тэгэхээр энэ төрийн болон хувийн хэвшлийн бүх төрийн одоо мэдээлэл цуглуулагч. Хариуцагч байгууллагууд маань энэ систем дээр их түлхүү анхаарч байгаа. Энэ тухайн иргэнтэй холбоотой мэдээллийг бусдад түгээхдээ, тухайн иргэн зөвшөөрсөн тохиолдолд иргэнтэй холбоотой эрүүл мэндийн одоо татвартай холбоотой бүртгэлтэй холбоотой бүх мэдээллийг түгээдэг болж байгаагаараа их онцлогтой байгаа шүү гэдгийг хэлье. 

Г.Занданшатар: Ширнэнбандийн Адьшаа гишүүн тодруулж асууя нэг минут.

Ш.Адьшаа: Энэ дүрс бичлэг хийж одоо хэчнээн хүнд ямар хариуцлага хүлээсэн тухай баримт өгөх боломж байна уу? Иргэн хувийн мэдээллийг өгөхгүй бол энэ хүнд хариуцлага хүлээлгэх үү гэдэг энэ дээр л хариулт авъя гээд байгаа шүү дээ. Дээр нь ер нь одоо энэ Баасандорж дарга энэ ажлын хэсэг энэ ялангуяа энэ Үндсэн хуульд заасан хүний эрх, эрх чөлөөтэй холбоотой энэ асуудал дээр хариуцлагатай хандмаар байна.

Энэ сайхан ийм халхавчийн юм яриад л цаанаа бол өнөөдөр төр иргэдээ хянах ийм хяналтын системийг бий болгож байгаа. Энэ хяналтын системээрээ дамжуулж тухайн иргэнийг хянадаг, тухайн иргэний мэдээллийг дамжуулдаг. Өнөөдөр энэ асуудал бол хэрээс хэтэрсэн шүү дээ. Өнөөдөр үүрэн телефоны оператор компаниуд хэн дуртай нь мөрдөгч. Цагдаа бичиг өгөөд бүх хүний утасны жагсаалтыг хянадаг, утасны харилцагчийг хянадаг. Энэ асуудал чинь өнөөдөр амь бөхтэй оршиж байгаа шүү дээ. 

Прокурорын зөвшөөрөл гэдэг зүгээр тунхгийн шинж чанартай байгаа шүү дээ. Энийгээ яагаад засаж залруулахын оронд энийгээ бүр өнөөдөр хуулиар баталгаажуулах ийм асуудлыг оруулж ирж байна. Энэ дээр одоо ажлын хэсэг ч дахиж нэг тодруулж хариулт авмаар байна. 

Г.Занданшатар: Барсүрэнгийн Баасандорж. Пүрэвжавын Сайнзориг Хууль зүй, дотоод хэргийн яамны ажлын хэсэг асуултад хариулна.

П.Сайнзориг: Адьшаа гишүүний асуултад хариулъя. Энэ бас техникийн саатлаас сүүлийн хэсгийг сонсож амжлаа. Тэгэхдээ нөгөө мэдээж энэ хуулийн асуудлаар гол асуудал маань ерөнхийдөө 1995 оны хууль. 

Хувь хүний нууц гэдэг нь бас тодорхой ерөнхий байсан. 

Дээрээс нь хэрхэн яаж хамгаалах процедур нь байгаагүй. Эргээд зөвхөн өөрөө хамгаалагддаг концепц байсан бол бид нар энэ хувь хүний нууцын мэдээллийг авч байгаа, хадгалж байгаа, цуглуулж байгаа энэ байгууллага төр гэлтгүй хувийн хэвшлийг бас үүрэгжүүлж, эргээд энэ иргэнтэй бас одоо юу гэдэг юм тодорхой энэ хувь хүний нууцыг хамгаалах чиглэлд нь бас хариуцлага үүрэгжүүлж өгч байгаагаараа онцлогтой байгаа юм.

Мэдээж энэ мэдээллүүдийг таг бас хязгаарлаад хориглоод нууцлаад байж болохгүй. Үүнийг бас зохистой хэмжээнд эргэлтэд оруулах ёстой. 

Тэгэхээр энэ одоо их тэнцвэртэй, маш олон талын эрх ашгуудыг л одоо хамгаалахад энэ хууль байгаа. Мэдээж түрүүний таны асуудаг хууль бусаар мөрдөн мөшгөх, хууль тогтоомж зөрчиж, гүйцэтгэх ажил явуулах асуудлыг бол тусдаа мэдээж хуулиар явуулна. Тодорхой хэмжээний эрүүгийн хариуцлагууд байгаа. Монгол Улсын Засгийн газар ч гэсэн энэ чиглэлдээ ял хариуцлагын бодлогыг чангаруулна гээд Эрүүгийн хуулийн нэмэлт өөрчлөлтийг бас намраас өргөн барихаар бас ажиллаж байгаа гэдэг зүйлийг бас танд хэлье.

Г.Занданшатар: Одоо эрхэм гишүүн Ганзоригийн Тэмүүлэн асуулт асууна.

Г.Тэмүүлэн: Тэгэхээр энэ Хувь хүний мэдээллийг хамгаалах тухай хуулийн төслийг бас үзэж танилцлаа. Тэгэхээр зарчмын хувьд бол яах вэ Хувь хүний мэдээллийг хамгаалах, эрх ашгийг нь хадгалах, хамгаалах ч гэдэг юм уу энэ бол өөрөө Үндсэн хуулиар хамгаалагдсан суурь зарчмын асуудал. 

Гэтэл энэ хуулийн төслийг үзээд танилцахаар 2, 3 том зөрчлийн асуудлууд гарч ирж байна. Би яг бүр заалтыг нь онцолж хэлье. 10.1.3, 10.1.4, 13.2 гээд. Энэ заалтууд дээр юу байна вэ гэхээр яг нөгөө хувь хүний эрх ашгийг хамгаалах, хувь хүний эрхийг хадгалах, хамгаалахтай холбоотой заалтыг чинь яг эсрэг 2, 3 томьёолол байгаад байгаа байхгүй юу. Энэ нь юу вэ гэхээр ерөөсөө хүний онц чухал мэдээлэл болсон генетикийн мэдээлэл, удамшлын мэдээллийг ингээд бид нар бол ямар ч бай цуглуулна гэдэг асуудлыг оруулж ирчихсэн байгаад байгаа. 

10.1.3 дээр нь 10.4 дээр нь цаашдаа яг юунд ашиглах гэж байгаа юм бэ гээд аваад үзэхээр энэ генетикийн мэдээллийг бол бид нар эрүү, иргэн, захиргааны хэргийг одоо хэрэг маргааныг хянан шийдвэрлэхэд бол ашиглана гээд заачихсан байгаад байгаа юм. 10.1.4 дээр. Тэгэхээр энийг ерөөсөө ойлгохгүй байгаад байгаа юм. 

Энэ хувь хүний маш онцгой чухал мэдээлэл. Хүний удамшилтай холбоотой хүний нөгөө дахин давташгүй мэдээлэл болсон зүйлийг төр өөрөө нэгд цуглуулна гэдэг чинь өөрөө зарчмын буруу асуудал байна гэж байгаа юм. 

Хоёрдугаарт энэ хүний онцгой энэ чухал одоо удамшлын энэ мэдээллүүдийг генетик нөөцийн мэдээллүүдийг цуглуулчхаад тэрийгээ хэрэг хянан шийдвэрлэхэд ашиглана гэдэг чинь өөрөө би ойлгогдохгүй байх л болчхоод байгаа байхгүй юу. Тэгэхээр яаж ашиглах гээд байгаа юм, энийг яаж ашиглаж болдог юм энийг би бол үндсэндээ ерөнхийдөө гаргалгааг нь олуулахгүй байна.

Дээрээс нь энэ 13.2 дээр бас нэг зүйл байгаад байгаа юм. Хуульд өөрөөр заагаагүй бол мэдээллийн эзэн нас барснаас хойш 70 жил өнгөрсөн тохиолдолд хүний эмзэг мэдээлэл цуглуулах, боловсруулахад ашиглахад зөвшөөрөл шаардахгүй гэж байгаа юм. 

Тэгэхээр энэ чинь нөгөө нэг Үндсэн хуулиар хамгаалсан нөгөө нэг хүний эрх ашигтай чинь хүний нөгөө одоо эрэхтэй чинь шууд хамааралтай асуудал болчхоод байгаа юм. Энэ мэдээллийг ер нь нэгдүгээрт 70 жилийн дараа тэрийг ер нь цуглуулж яах гээд байгаа юм. Тэгээд зөвшөөрөлгүй гэж байгаа юм. Тэр цуглуулсан мэдээллийн чинь үр дүнг тэр нас барсан хүндээ биш тухайн тэр хүнийх нь үр сад, ач зээ нарт нь хамаарах гээд байгаа асуудал болчхоод байгаа байхгүй юу. Тэгэхээр энэ бол би зарчмын хувьд энийг бол цуглуулах ямар ч ач холбогдол байхгүй ээ. Төр тэгэхээр хүний ер нь.../минут дуусав/.

Г.Занданшатар: Нямбаатар сайд асуултад хариулна. 

Х.Нямбаатар: Тэмүүлэн гишүүн энэ шүүх шинжилгээний байгууллага энэ генетик мэдээлэл цуглуулж, түүндээ дүгнэлт хийж эрүүгийн хэрэг хянан шийдвэрлэх, захиргааны зөрчил шалган шийдвэрлэх ажиллагаа хийгдэнэ шүү дээ. Одоо хэн нэг хүн, хэн хүний талаар шүүхэд нэхэмжлэл гаргаад эцэг тогтоох шинжилгээ хийлгэлээ. Энэ тохиолдолд генетик шинжилгээ хийгээд генетикийн мэдээллийг цуглуулаад түүндээ дүгнэлт хийгээд түүнийг нь үндэслэж шүүх шийдвэрээ гаргана л гэсэн үг. 

Тэр бид нар тэр 70 жил гэдгийг чинь зүгээр өөрсдөө санаанаасаа зохиож хийгээгүй. Энэ гаднын улс орнуудад яг ийм зохицуулалт байдаг юм байна лээ. Нэн ялангуяа нэр алдартай хүмүүсийн генетик мэдээлэл дээр одоо түшиглэсэн ийм мэдээ мэдээллүүдийг цуглуулдаг ийм зүйлүүд байдаг. Жишээлэхэд, одоо нөгөө алдартай физикч Энштейний тэр генетик мэдээллүүд өнөөдөр бас тодорхой үнэ цэнэ хүрээд түүнийг нь одоо бие биедээ дамжуулж худалддаг ийм зүйлүүд хүртэл байгаа. 

Тэгэхээр энэ бол гаднын улс орнуудын энэ Хувь хүний мэдээллийг хамгаалах хууль дээр түшиглэж хийгдсэн зүйл байгаа. Шүүх шинжилгээний байгууллага, гэмт хэрэг, зөрчлийн улмаас шалгагдаж байгаа хүний хурууны хээ буюу биометрик мэдээллийг цуглуулдаг сантай. Энэ сан дээр өнөөдөр 600 гаран гэмт хэрэгт холбогдсон хүмүүсийн мэдээллийн сан байж байх жишээтэй. Энэ маань өөрөө өнөөдрийн явж байгаа түвшинд байгаа харилцааг илүү нарийвчилж хуульчилж өгч байгаа зүйл. 

Шүүх шинжилгээний байгууллагын үндсэн хийдэг зүйл бол ерөөсөө гэмт хэргийн тэр ул мөрийг илрүүлж олж тогтоох, гэмт хэрэг үйлдсэн байж болзошгүй хүний хэргийн газар олдсон эд мөрийн баримт биологийн одоо дээжүүдийг хооронд нь харьцуулж дүгнэлт хийх ийм л чиг үүрэгтэй байгууллага. Тэр шүүх шинжилгээний байгууллагын дүгнэлтийг үндэслэж хэрэг хянан шийдвэрлэх ажиллагаа цаашаагаа үргэлжилдэг ийм зүй тогтолтой.

Г.Занданшатар: Ганзоригийн Тэмүүлэн чинь нэмэлт 1 минут тодруулна. 

Г.Тэмүүлэн: Тэгэхээр би бас энд гайхаад байгаа зүйл маань энэ эрүү дээр иргэн захиргаан дээр бол ойлгохгүй болчхоод байгаа байхгүй юу. Иргэн захиргааны хэргийг хянан шийдвэрлэхэд хүний тэр генетик буюу одоо тэр удамшлын тэр мэдээлэл ямар шаардлагатай юм бэ? Иргэн чинь бол цэвэр ерөөсөө эдийн засаг болон эдийн бус баялагтай холбоотой харилцааг зохицуулахад л очиж байгаа шүү дээ. Тэгэхээр тэрэнд жишээ нь одоо бид нар энийг ашиглах ямар ч шаардлага байхгүй байхгүй юу. 

Жишээ нь ер нь бол генетик мэдээллийг өнөөдөр яг өнөөдөр шүүх шинжилгээн дээр юунд ашиглаж байна вэ гэхээр ерөөсөө л эцэг тогтоолгоод л ашиглаж байгаа юм. Эцэг тогтоолгох шинжилгээнд. Бусдаар бол ерөөсөө бид нар энэ мэдээллийг цуглуулах, ер нь ямар ч ач холбогдол байхгүй. Захиргааны хэрэг дээр ч байхгүй, иргэний хэрэг дээр ч тэр хүний генетик мэдээллийг цуглуулж байх шаардлага бол байхгүй. 

Дээрээс нь саяын тэр одоо 70 жилийн дараа нас барсан хүний тэр генетик мэдээллийг цуглуулах бас шаардлага ер нь байхгүй шүү дээ. Яг тэрийг цуглуулаад үр дүн нь шинжлэх ухааны ач холбогдолтой ашиглаж байгаа л бол энэ тусдаа асуудал. Гэтэл өнөөдөр энэ чинь хувь хүний мэдээллийг иргэн, эрүү гэмт хэрэг хянан шийдвэрлэх ч гэдэг юм уу энэнтэй холбоотойгоор цуглуулах гэж байгаа бол магадгүй энэ чинь дараа дараагийн үр удамд нь нөлөөлөх хилс хэрэгт хийх.

Г.Занданшатар: Нямбаатар сайд Хишгээгийн Нямбаатар сайд асуултад хариулна. 

Х.Нямбаатар: Тэмүүлэн гишүүн, энэ иргэний эрх зүйн маргаан гэдэг бол эдийн болон эдийн бус харилцаа гээд та хэлж байна. Нэг том бүлэг нь гэр бүлийн эрх зүйн өөрөө иргэний эрх зүйн том, одоо бүлэг сэдэв болж явдаг. Иргэний хэрэг шүүхэд хянан шийдвэрлэх ажиллагааны нэг хийдэг том ажиллагаа бол энэ гэр бүлийн маргаан. Гэрлэлт цуцлалт эцэг тогтоох энэ мэт бүх харилцаан дээр явдаг. Захиргааны эрх зүйн, захиргааны хэрэг хянан шийдвэрлэх ажиллагаанд мөн адилхан ийм төрлийн зохицуулалтууд явдаг. Энэ нөгөө юуны гэрчлэлтэй холбоотой маргаан үүссэн бүртгэлийн байгууллагатай холбогдсон маргаан үүссэн энэ тохиолдол болгонд байдаг. Энэ ерөөсөө одоо байгаа амьдрал дээр байгаа харилцааг яаж байгаа юм. Би та бүхэнд одоо шүүх шинжилгээний байгууллагын талаар дараа нь очиж танилцуулга, энэ их өргөн хүрээнд хийгддэг ажлууд. Энэ хүрээндээ л явагдана. Тэрнээс биш одоо төр хувь хүнийхээ мэдээллийг авах гээд цуглуулах гээд шүүх шинжилгээний байгууллага дээр бүх хүний мэдээллийг авах гээд байгаа зүйл.

Г.Занданшатар: Эрхэм гишүүн Хүрэлбаатарын Булгантуяа асуулт асууна. 

Х.Булгантуяа: Энэ хуулийн 6.1.1 дээр иргэн өөрөө хүсэх юм бол ямар ч мэдээллээ хувь хүний нууцын мэдээлэл гэж оруулж болохоор заасан байгаа. Гэтэл яг үнэнийг хэлэхэд төрийн олон үйлчилгээ авахаас гадна хувийн хэвшлийн үйлчилгээг авахад ч гэсэн мэдээллийн эзний зөвшөөрлөөр гэж байгаа юм. 

Хэрвээ өөрөө би энэ мэдээллээ би зөвшөөрөхгүй байна. Үхэхэд гээд тэгэхэд бараг л хамаг үйлчилгээг хаачих юм шиг одоогоор тийм зохицуулалтай байгаад байгаа байхгүй юу. Тэгээд үнэнийг хэлэхэд үйлчилгээ үзүүлж байгаа байгууллагуудын хувьд ч гэсэн дээ. Хэрвээ энэ хүн зөвшөөрөл өгөхгүй бол яах юм. Энэ мэдээллийг нь заавал ил тод байгууллага болгохгүй байсан ч гэсэн дээ төрийн үйлчилгээгээр байдаг юм уу, хувийн хэвшил ч гэсэн ээ үйлчилгээгээ хангах бүрэн эрхтэй гэдэг тийм ямар нэгэн зохицуулалт нэгдүгээрт ерөөсөө байхгүй байгаад байна. 

Энэ асуудлыг яаж зохицуулсан бэ? 

Хоёрдугаарт дэлхий дахинд. Ер нь бас нэг ийм цахим мэдээллийн сан гээд үүсгээд бүх мэдээллийг цахим мэдээллийн сан руу нэлээн эрчимтэй хийж байснаа  цахим мэдээллийн сангийн аюулгүй байдлыг хангаж чадахгүй бол их мэдээлэл бүрдүүлснээс илүү их аюултай юм биш үү гэдэг юм бас өөрийн эрхгүй явж байх шиг байна. Саяхан энэ нөгөө лайн гээд энэ одоо мессенжер шиг ийм системээ Япон хамаг чатуудаа хятадын мэдээллийн нэг компани хандах эрхтэй байсныг нь бид бараг саяхан олж мэдлээ гээд төрийн байгууллагууд нь хүртэл тэрүүгээр мэдээллээ явуулдаг байсан болж таараад энэнд хандахыг жишээлбэл хориглож байх шиг байна. Төрийн ялангуяа байгууллагуудыг. Энэ цахим ер нь баримт бичиг, энэ бүх мэдээллүүдийн аюулгүй байдлыг хангах дээр та бас ер нь дараагийн нэг хэдэн жил төсөв санхүүгийн хувьд ямар ачаалал ирнэ гэж харж байгаа юм бэ, нэгдүгээрт.

Хоёрдугаарт ер нь яг үнэнийг хэлэхэд ингээд манай төрийн байгууллагуудын асууж байгаа мэдээллүүд ч гэсэн дээ, аягүй хувь хүний хувьд их тийм мэдрэмжгүй мэдээллүүд аягүй их асуух юм. 

Жишээлбэл одоо бараг дэлхий дахинд хувь хүний заавал ажилд орох гэж байгаа хүний жендерийг хүртэл заавал асуух албагүй гээд байгаа байхгүй юу. Хүсэхгүй бол жендэрээ заавал бичих албагүй. Зүгээр ажлын байрны шаардлага байх ёстой. Тэгээд тэр ажлын байрны шаардлагад нийцэж байгаа бол тэр эрэгтэй эмэгтэй байх заавал зайлшгүй албагүй гэж байхад манайх жишээлбэл үндэс угсаа.

Г.Занданшатар: Хүрэлбаатарын Булгантуяа гишүүн. Нэмэлт 1 минут.

Х.Булгантуяа: Нийгмийн гарал, үндэс угсаа гэх мэтчилэн энэ нэлээн олон мэдээллүүдийг одоо зайлшгүй асуудаг. Ер нь энэ хувь хүний мэдээлэл гэдэг дээр, ялангуяа энэ төрийн байгууллагууд нэг жоохон мэдрэмжтэй байх дээр одоо ер нь цаашид бас яах ёстой юм бэ? Ер нь энэ техник, технологи хөгжөөд хүн бараг нэг 45 секундийнх нь яриаг нь авахад ямар ч текстийг өөрөө ярьж байгаа юм шиг одоо уншуулж болдог тийм одоо тоног төхөөрөмж программууд одоо болсон гэсэн. Тэгэхээр одоо жишээлбэл Булгантуяа миний 45 секундийн яриаг аваад ямар ч текстийг Булгантуяа уншиж байгаа юм шиг яриулж болдог ийм өнөөдөр цаг үед энэ дуу, дүрс ашиглахад хэрвээ эрүүгийн байдаг юм уу, ямар хариуцлагуудыг хүлээлгэх юм бэ? Хүний энэ мэдээллийг авч байгаад одоо хууль бусаар иргэд олон нийтийг одоо буруу ойлголт төрүүлэхээр ийм. Хэрвээ одоо зүйл хэрэг хийх юм бол ямар хариуцлага хүлээхээр орсон байгаа вэ? Энэ хууль дээр. 

Г.Занданшатар: Ажлын хэсэг Барсүрэнгийн Баасандорж Хууль зүй, дотоод хэргийн яамны Төрийн нарийн бичгийн дарга. 

Дараа нь Нямбаатар сайд нэмж хариулна.

Б.Баасандорж: Хууль зүй, дотоод хэргийн яам Булгантуяа гишүүний асуултад хариулъя. Нэг дэх асуулт Булгантуяа гишүүн одоо өнөөдөр бол яг хурууны хээний хэрэглээтэй холбоотой асуудлыг асууж байна өнөөгийн. Өнөөгийн нөхцөлд бол хурууны хээний хэрэглээ бол яг түрүүн бас сайдаас хэлж байсан. Яг энэ дээр бол хуулийн хяналтгүйгээр одоо хэрэглэгдэж байгаа. Жишээ нь банкан дээр банк бус санхүү дээр зарим хувийн эмнэлгүүд дээр очиж үзүүлэхээр та хурууны хээгээ уншвал хурууны хээгээ уншуулахгүй бол одоо танд үйлчлэхгүй гэдэг шаардлагыг тавьж байгаа юу гэвэл тавьж байгаа. Яг энэ нь өөрөө өнөөдөр бол Улсын бүртгэлийн ерөнхий хуулийг бас зөрчиж энэ үйлчилгээг үзүүлж байгаа гэсэн үг. 

Тэгэхээр бидний энэний шийдлийг бол ер нь яг энэ Хүний хувийн мэдээлэл хамгаалах тухай хуулиар ер нь энэ хурууны хээг больё. Энэ хурууны хээг зөвхөн сонгогчийн нэрийн жагсаалтыг таньж бүртгэх дээр мөн улсын бүртгэлийн үйлчилгээ авахад л энэ зөвхөн хоёр нөхцөлд хурууны хээг хэрэглэдэг байна. Бусад нөхцөлд энэ цахим гарын үсэг буюу энэ тоон гарын үсгээрээ тухайн иргэнийг сошиал ертөнцөд нь болон одоо биечлэн очиж үзүүлэхэд нь одоо таньдаг байж баталгаажуулдаг байя гэдэг шийдлээр одоо дараагийн хууль дээр хэлэлцүүлэх нь Цахим гарын үсгийн тухай хуулиар хэлэлцүүлэхээр зохицуулж өгч байгаа юм. Мэдээж энэ нийтийн мэдээллийн дэд бүтцийг бий болгох мөн энэ хяналтын системийг бий болгох өгөгдлийн системийг хийх гэх мэт. Одоо дэд бүтэцтэй холбоотойгоор бол энэ дөрвөн хууль батлагдсантай холбоотойгоор төсөв шаардагдах уу гэвэл шаардагдана. Энэний судалгааг бол одоо 2022 оны төсөв дээр хэрвээ энэ хууль батлагдаад хэрэгжвэл холбогдох тооцоо судалгааг одоо Засгийн газраас өргөн мэдүүлээд 2022 хоёр оны төсвийг танилцуулахад та бүхэндээ танилцуулах болно гэдгийг хэлье.

Мөн тэр эвлүүлэгтэй холбоотой сая бас мөн хөндсөн одоо яг сошиал ертөнцөөр одоо янз бүрийн одоо хүний яриаг эвлүүлдэг зүйлүүд бол байдаг. Энэ дөрвөн хуулийн төслөөр бол яг энэ асуудлыг зохицуулаагүй тэр нь бол санаатайгаар тэр хүнд гэм хорлол учруулах зорилгоор одоо яасан бол? 

Одоо Эрүүгийн хууль болон Зөрчлийн хуулиар хүлээлгэх асуудлыг одоо оруулж өгч байгаа гэдгийг хэлье.

Г.Занданшатар: Одоо эрхэм гишүүн Хассуурийн Ганхуяг асуулт асууна. 

Х.Ганхуяг: Энэ хуулийг бол дэмжиж байгаа юм. Тэгэхдээ бас нэг асуудал нь юу вэ гэхээр яг энэ хариуцлагын асуудлыг нэлээн өндөр тавьж явахгүй бол хяналтаа нэлээн өндөр болгохгүй бол одоо ер нь бол ингээд хувь хүнтэй холбоотой энэ бүх мэдээлэл нээлттэй болно. Мэдээж хэрэг зөвшөөрөл авна л гэсэн байгаа. Нийтийн мэдээллийн тухай хуулиар тухайн хүний эзэмшдэг юу байдаг юм одоо байр сууц, лиценз одоо компани ч байдаг юм уу, бүх мэдээлэл бас нээлттэй болно. Хүнийг ер нь бол гүтгэхэд бол 2 сая төгрөгийн Зөрчлийн хуулиар торгуулаад гүтгэж болдог. Улсын Их Хурлын гишүүдийн одоо вайбер групп дээр бичээстэй байсан зарим зүйлийг сошиал шар сонингуудаар тавигдаад явчихдаг. Тэгээд энэ мэдээллийг нь цаашаа ашиглах, гүтгэх энэ асуудлууд дээр одоо угаасаа манай Эрүүгийн хууль дээр зүйл заалт нь байгаа боловч энэ асуудал угаасаа нээлттэй хэвээрээ л байгаад байгаа байхгүй юу. 

Тэгэхээр одоо энэ шинэ хуулиудыг ашиглаад ерөөсөө л тэр хүний талаар бүх мэдээллийг ашиглах боломжтой болно гэсэн үг. Тэр тусмаа нөлөө бүхий этгээд ямар ч хүнийг одоо бүх мэдээллийг нь аваад яаж л бол яаж болно л гэсэн үг. Тэгэхээр энэ Зөрчлийн хуулиар энэ юугаар явах юм уу? Ер нь энэ хяналттай холбоотой хариуцлагатай холбоотой зүйл заалтыг маш тодорхой оруулж өгөхгүй бол ямар сайндаа бид нар тэр нэг авто замын тэр торгуулиа төлж чадахгүй байгаа, төлөхгүй байгаа хүмүүс дээрээ бид нар олж чадахгүй нөгөө улсууд нь торгуулиа төлөхгүй л байж байна шүү дээ. Тэгээд л одоо тэрийг нь өршөөх гэж байна. 

Тэгэхээр ингээд энэ хувь хүний мэдээллийг чинь аваад л, одоо тэр фэйсбүүк дээр тэр тролл гэдэг билүү юу ч гэдэг билээ тэд нараар дамжуулаад л гүтгэлэг бичээд л тавьчихдаг шүү дээ. Тэгээд энэ асуудлуудыг ер нь цаашид яаж зохицуулах вэ? Яаж хяналт тавих вэ? Бид нарт ер нь яг ийм хяналт тавих дэд бүтэц нь байна уу, үгүй юу гэдэг асуулт л асуух гэсэн юм даа. 

Г.Занданшатар: Ажлын хэсэг Барсүрэнгийн Баасандорж дарга.

Б.Баасандорж: Ганхуяг гишүүний асуултад хариулъя. Хууль зүй, дотоод хэргийн яам Баасандорж өнөөдөр бол ингээд яг энэ хуулийн төслийг боловсруулахад бид нар судалж үзэхэд яг ямар мэдээлэл алдагдвал ямар хариуцлага тооцох юм. Ер нь тухайн хувь хүнтэй холбоотой хуулийн этгээдтэй холбоотой ямар мэдээлэл нь нээлттэй байх юм, ямар мэдээлэл нь хязгаартай байх юм, ямар мэдээлэл нь хаалттай байх юм гэдэг нь тодорхой байхгүй байсан. Мөн хариуцлагын систем ч гэсэн яг тодорхой биш. Өөрөөр хэлбэл нөгөө нээлттэй, хаалттай мэдээлэл гэж тодорхой ангилж өгөөгүйгээс зүгээр хүний хувь хүний нууцлал гэдэг нэг ерөнхий нэртэй 1995 оны хуулиар зохицуулдаг. Хувь хүний нууцад ерөөсөө дөрвөн үндсэн мэдээлэл хуульд заасан бусад гээд нэг ерөнхий хийгээд өгчихсөн.

Тэгээд ямар хариуцлага тооцох вэ гэдэг нь мөн Хувь хүний ний нууцын мэдээллийн тухай хууль дээр байдаггүй байсан. Тэгэхээр бид нар сая Ганхуяг гишүүн бас чухал асуулт асууж байна л даа. Түрүүн Булгантуяа гишүүн ч гэсэн. Яг бид нар энэнтэй холбоотой энэ аюулгүй байдалтай холбоотой Эрүүгийн хуульд өөрчлөлт оруулж байгаа. Эрүүгийн хуулийн 26 дугаар зүйл бүлэгт буюу 26.1 дээр одоо цахим төхөөрөмж, кибр орчинд зөвшөөрөлгүйгээр халдаж мэдээллийг устгасан, гэмтээсэн, өөрчилсөн, завсарласан, хуулбарлаж авсан, мэдээлэл нэмж оруулсан, программ хангамж сүлжээг ашиглах боломжгүй болгосон бол гэх мэт одоо бид нар тэр тухайн үйлдэл бүр дээр нь хариуцлагуудыг нь тодорхой хийж өгсөн байгаа. Ингэсэн тохиолдолд бол 1-5 жил хүртэл хугацаагаар зорчихыг хязгаарлах, эсвэл 1-5 жил хүртэлх хугацаагаар хорих ялаар шийтгэе гэдэг зүйлийг бол Кибрийн аюулгүй байдлын тухай хуулийг дагалдуулаад Эрүүгийн хууль дээр бид өөрчлөлтийг оруулж өгсөн байгаа юм. 

Г.Занданшатар: Болсон уу? Гишүүд асуулт асууж, хариулт авч дууслаа.

Үг хэлэх гишүүд байна уу? Дэмжсэн нь дэмжээгүй. Тэмүүлэн гишүүнээр тасаллаа. Цахимаар байна уу? Нэг гишүүн байна.

Эрхэм гишүүн Ганзоригийн Тэмүүлэн үг хэлнэ. 

Г.Тэмүүлэн: Тэгэхээр энэ Хувь хүний мэдээллийн тухай, мэдээллийг хамгаалах тухай хуулийн төсөл дээр би бас түрүүн хэлсэн. Энэ дэмжихгүй 2, 3 заалтууд бол байна. 10.1.3, 10.1.4 болон энэ 13.2 дахь заалтууд гээд. Ерөөсөө хувь хүний генетикийн мэдээлэл буюу хүн хувь хүний одоо удамшилтай холбоотой, эрүүл мэндтэй холбоотой энэ удмын сангийн холбоотой энэ мэдээллүүдийг бол тэр болгон бол цуглуулдаггүй юм. Гэтэл энэ хуулийн төсөл дээр төр энийг бол цуглуулна. Төр дээрээс нь энийг боловсруулна. Төр өөрөө энийг бас цаашид ашиглана гэдэг зүйл заалтаар орж ирээд байгаа юм. Тэгэхээр энэ өөрөө ерөөсөө болохгүй 2, 3 энэ зүйл заалтууд бол энд байна. Яагаад вэ гэвэл энэ өөрөө онцгой чухал мэдээлэл. Тухайн тэр одоо юу гэдэг юм улс үндэстний ч тэр, хүний удмын сангийн аюулгүй байдалтай ч холбоотой чухал асуудал талаас аваад үзсэн бид нар тэр болгон хүний тэр генетикийн мэдээллийг бол төр цуглуулж байх ёсгүй. Зөвхөн магадгүй тэр гэмт хэргийг илрүүлэхэд, дээрээс нь эцэг тогтоолгох гэдэг энэ онцгой хоёр нөхцөлд ашиглана уу гэхээс биш бусад тэр одоо иргэний хэргийг шийдэхэд, захиргааны хэргийг шийдэхэд ч гэдэг юм уу хэрэг маргааныг хянан шийдвэрлэхэд генетик мэдээллийг бол ашиглах эрх зүйн үндэслэл бол байхгүй.

Дээрээс нь 13.2 дээр түрүүн заачихсан байсан тухайн хүнийг нас барсны дараа 70 жилийн дараа ч гэсэн тухайн тэр мэдээллийг бол зөвшөөрөл шаардахгүйгээр төр ашиглана гэдэг асуудлыг тавиад байгаа байхгүй юу. 

Мэдээллийг цуглуулна, боловсруулна, ашиглана гэж байгаа юм. Тэгэхээр энэ чинь одоо бид нар ядаж хүн нас барсных нь дараа ч гэсэн хүн ёсоор нь бид нар хандах ёстой байгаа. Олон улсад энэ жишиг бол байхгүй ээ. Хувь хүний генетик нөөцийн мэдээллийг цуглуулдаг, хадгалдаг, ашигладаг тийм жишиг бол байхгүй. Магадгүй манай урд хөршид л байж магадгүй. Бусдаар бол өөр улсад бол тэрийг зөвшөөрдөг, ашигладаг, хадгалдаг ийм одоо зарчим бол байхгүй шүү. Магадгүй түрүүний ярьж байсан тэр анште гэж байгаа. Анштегийн мэдээллийг цуглуулахад хүртэл үр хүүхдүүдээс нь зөвшөөрлийг нь авч байгаад, төрөл саднаас нь зөвшөөрлийг нь авч байгаад тэрийг магадгүй судалж байгаа. 

Гэтэл зөвшөөрөл шаардахгүйгээр ашиглана гэдэг чинь бол Үндсэн хуулийг зөрчиж байгаа асуудал болчхоод байгаа юм. Хувь хүний мэдээлэлтэй холбоотой хувь хүний эрх ашгийг зөрчиж байгаа холбоотой асуудал ч байгаа учраас энийг бол бид нар хэлэлцүүлгийн явцад анхаараад засаж залруулаад зөвхөн онцгой нөхцөлд гэмт хэрэг илрүүлэхэд тухайн магадгүй тэр эцгийг эцэг тогтооход ашиглана гэдэг байдлаар оруулахгүй бол нийтээрээ төр бол хувь хүний энэ нууц мэдээллийг онцгой энэ чухал мэдээллийг генетик мэдээллийг бол, цуглуулж, хадгалж, хамгаалж, ашиглаж бол болохгүй гэдэг бол байр суурьтай байгаад байгаа юм. 

Г.Занданшатар: Цахимаар эрхэм гишүүн Жигжидийн Батжаргал үг хэлнэ ээ. 

Ж.Батжаргал: Гишүүдийнхээ өнөөдрийн амар амгаланг айлтгая. Хуулийн төслийг дэмжиж байгаа. Хэлэлцэхийг нь дэмжиж байгаа. Угаасаа бид ямар ч тохиолдолд энэ мэдээллийн дата бааз бүрдүүлэх үйл ажиллагаа явагдана. Нэгэнтээ л биднүүс цахим засаглалын тухай ярьж, дижитал шилжилт хийх тухай л ярьж байгаа бол энэ мэдээж хийгдэж таарна, ойлгомжтой. 

Тийм учраас харилцаагаа хуулиар зөв зохицуулж, зөв үйл ажиллагаа явуулах тухай асуудал байгаад байгаа юм. Тийм учраас би энэ хуулийн төслийг дэмжиж байна гэж. Төр өөртөө байгаа мэдээллийг чухам ямархуу байдлаар ашиглах ёстой юм. Ашигласан тохиолдолд түүнийг тэр тухайн яг ашиглаж байгаа зүйлдээ л ашиглахаас биш бусдад ил гаргадаг, барьдаг юмнуудыг нь бүгдийг нь хязгаарлаж зогсоох ёстой. Энүүнийг бол энэ хуульд бүр нарийсгаж тусгаж өгөх, оруулах ёстой. Шүүх дээр ирдэг юм уу, энэ гүйцэтгэх ажлын шугамаар асуудалд ханддаг байгууллагууд зөвхөн тэр үйл ажиллагаандаа шалгаад, тэр материал дотор нь үлдээдэг хэлбэрээрээ байх юм уу, ямар хэлбэрээр юм байх юм. Тэрнээс цахим руу гаргаад тавьчихдаг гэдэг юм уу, олон нийтийн сүлжээ рүү гаргаад тавьчихдаг юм байж таарахгүй. Энүүнийг бол онцгой анхаарал хандуулж, хязгаарлалтыг нь хийж өгөх ёстой гэж. Хувийн байгууллагууд иргэдээс мэдээлэл цуглуулж болно. Өөрөө зөвшөөрөх юм бол өгнө гээд ийм юм яриад байх юм. Угаасаа үйлчилгээ авах гээд л гэдэг юм уу, очиж байгаа улсууд чинь цаад улсуудын хүссэн мэдээллийг л одоо гаргаж өгөх түвшинд л очно шүү дээ. 

Тэгэхээр ямар мэдээлэл авч, цуглуулж болох юм гэдгийг нь, энэ хуулиар хязгаар заагийг нь тогтоож өгөхгүй бол наадах чинь болохгүй ээ. Тийм учраас тэр хувийн байгууллагуудын хүний мэдээлэл цуглуулах үйл ажиллагааны хязгаар заагийг маш нарийн тогтоож өгөх ёстой, буцаагаад түүнийг ямархуу байдлаар хамгаалж ашиглах ёстой гэдэг юмаа юмыг нэг их тодорхой болгож өгөх ёстой гэж би ингэж ойлгоод байна. Ингэхгүйгээр энэ бас зогсож болохгүй нь гэж. 

Дараагийн нэг зүйл энэ банкныхан гэдэг юм уу, бүртгэлийнхэн хүний мэдээллээ янз бүрийн санаатай, санаандгүй байдлаар их задруулдаг улсууд. Энэ нөхдүүдэд ямархуу байдлаар тэр нууцлалын зэрэглэл хадгалах байдал хэрэв тэгж чадаагүй ам султай байсан бол ямар хариуцлага үүргийг нь энэ хуульд бүр их тодорхой зааж өгөх ёстой шүү. Ингэхгүй бол энэ болохгүй нь гэдгийг зориуд бас нэг хэлчихмээр санагдаад байна. 

За ер нь явж явж мэдээллийнхээ бааз суурийг нэлээн задгайдуу байлгаад, тэгээд нийтийн сүлжээ янз бүрийн юманд гаргаад, янз бүрийн байдлаар ашиглаад байх юм бол түншлэлийн харилцаанд нэлээн том асуудал үүсэж, тэр хэмжээгээр тийм далд хэлбэрийнхээ юм руу явцгаачихна шүү. Энэ хууль өөрөө нэлээн зөв зохицуулалттай гарах ёстой гэж ингэж ойлгож байна. 

Дараагийн төгсгөлд нь хэлмээр байгаа зүйл. Ерөөсөө энэ программ дата мэдээллийн сан сүлжээнийхээ. Асуудлын өөрийнх нь аюулгүй байдлыг хангах асуудлыг.

Г.Занданшатар: Гишүүд үг хэлж дууслаа. Байнгын хорооны саналаар Хүний хувийн мэдээлэл хамгаалах тухай хуулийн төсөл болон хамт өргөн мэдүүлсэн Хууль хүчингүй болсонд тооцох тухай, Авлигын эсрэг хуульд өөрчлөлт оруулах тухай, Архив, албан хэрэг хөтлөлтийн тухай хуульд өөрчлөлт оруулах тухай, Ашигт малтмалын тухай хуульд өөрчлөлт оруулах тухай, Байгууллагын нууцын тухай хуульд өөрчлөлт оруулах тухай, Гаалийн тухай хуульд өөрчлөлт оруулах тухай, Гамшгаас хамгаалах тухай хуульд өөрчлөлт оруулах тухай, Гүйцэтгэх ажлын тухай хуульд өөрчлөлт оруулах тухай, Донорын тухай хуульд өөрчлөлт оруулах тухай, Жендэрийн эрх, тэгш байдлыг хангах тухай хуульд өөрчлөлт оруулах тухай, Захиргааны ерөнхий хуульд өөрчлөлт оруулах тухай, Захиргааны хэрэг шүүхэд хянан шийдвэрлэх тухай хуульд өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай, Зээлийн мэдээллийн тухай хуульд өөрчлөлт оруулах тухай, Инновацын тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах тухай, Монгол Улсын шүүхийн тухай хуульд өөрчлөлт оруулах тухай, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд өөрчлөлт оруулах тухай, Нийгмийн халамжийн тухай хуульд өөрчлөлт оруулах тухай, Нотариатын тухай хуульд өөрчлөлт оруулах тухай, Олон нийтийн радио, телевизийн тухай хуульд өөрчлөлт оруулах тухай, Өмгөөллийн тухай хуульд өөрчлөлт оруулах тухай, Прокурорын тухай хуульд өөрчлөлт оруулах тухай, Согтууруулах ундааг хэтрүүлэн хэрэглэсэн этгээдийг албадан эрүүлжүүлэх тухай хуульд өөрчлөлт оруулах тухай, Согтуурах, мансуурах донтой хүнийг захиргааны журмаар албадан эмчлэх тухай хуульд өөрчлөлт оруулах тухай, Статистикийн тухай хуульд нэмэлт, өөрчлөлт оруулах тухай, Сэтгэцийн эрүүл мэндийн тухай хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай, Татварын ерөнхий хуульд өөрчлөлт оруулах тухай, Төрийн албаны тухай хуульд өөрчлөлт оруулах тухай, Төрийн аудитын тухай хуульд өөрчлөлт оруулах тухай, Төрийн бус байгууллагын тухай хуульд өөрчлөлт оруулах тухай, Төрийн болон орон нутгийн өмчийн тухай хуульд өөрчлөлт оруулах тухай, Төрийн тусгай хамгаалалтын тухай хуульд өөрчлөлт оруулах тухай, Түгээмэл тархацтай ашигт малтмалын тухай хуульд өөрчлөлт оруулах тухай, Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай, Улсын бүртгэлийн ерөнхий хуульд өөрчлөлт оруулах тухай, Үндсэн хуулийн цэцэд маргаан хянан шийдвэрлэх тухай хуульд өөрчлөлт оруулах тухай, Үндэсний аюулгүй байдлын тухай хуульд өөрчлөлт оруулах тухай, Хөдөлмөр эрхлэлтийг дэмжих тухай хуульд өөрчлөлт оруулах тухай, Хуульчийн эрх зүйн байдлын тухай хуульд өөрчлөлт оруулах тухай, Монгол Улсын Хүний эрхийн Үндэсний Комиссын тухай хуульд өөрчлөлт оруулах тухай, Хүн ам, орон сууцны улсын тооллогын тухай хуульд өөрчлөлт оруулах тухай, Хүн худалдаалахтай тэмцэх тухай хуульд өөрчлөлт оруулах тухай, Хүүхдийн эрхийн тухай хуульд өөрчлөлт оруулах тухай, Цагдаагийн албаны тухай хуульд өөрчлөлт оруулах тухай, Цөмийн энергийн тухай хуульд өөрчлөлт оруулах тухай, Цэргийн албан хаагчийн эрх зүйн байдлын тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд өөрчлөлт оруулах тухай, Шүүхийн шинжилгээний тухай хуульд өөрчлөлт оруулах тухай, Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулъя.

55 дагалдах хуультай хууль байна шүү. 

Санал хураалт.

Санал хураалтад 63 гишүүн оролцож, 36 гишүүн дэмжиж 57.1 хувийн саналаар санал дэмжигдлээ. 

Төслүүдийг хэлэлцэх нь зүйтэй гэж гишүүдийн олонх үзсэн тул Төслүүдийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Хууль зүйн байнгын хороонд шилжүүлж байна. 

Энэ хуулийн санкцуудыг сайн хийж өгч сайн анхаармаар юмнууд байна шүү. Хүний эрхийн Үндэсний Комисс яаж хяналт тавих юм. Энэ олон 55 хууль чинь бүгд л их сайн уялдмаар юм байна. 

Дараагийн асуудалд орно. 
Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг хэлэлцэнэ. 

Хууль  санаачлагчийн илтгэлийг Хууль зүй, дотоод хэргийн сайд Хишгээгийн Нямбаатар танилцуулна. 

Х.Нямбаатар: Улсын Их Хурлын дарга, эрхэм гишүүд ээ, 

Цахим гарын үсгийн тухай хууль нь 2011 онд батлагдсан. 6 бүлэг, 36 зүйлтэй. Энэ хуулиар цахим болон тоон гарын үсэг хэрэглэх эрх зүйн үндсийг тогтоож, тоон гарын үсгийн нийтийн түлхүүрийн дэд бүтцийг бий болгохтой холбоотой харилцааг зохицуулж байна. Уг хуульд заасны дагуу 2015 онд “Мон Пасс” ХХК, 2014 онд “Тридиум и-Секюрити” ХХК, “Ви Эс Эм” ХХК, “Нью компасс” ХХК гэсэн 4 байгууллага Харилцаа холбоо, мэдээллийн технологийн газраас сонгон шалгаруулалтын үндсэн дээр тусгай зөвшөөрөл авч, нийт 30399 тоон гарын үсгийн гэрчилгээг иргэн, хуулийн этгээдэд 2021 оны 03 сарын байдлаар олгосон байна. 

Түүнчлэн “Үндэсний дата төв” УТҮГ-аас 8000 гаруйн тоон гарын үсгийн гэрчилгээг төрийн албан хаагчид олгосон гэсэн тоон мэдээ байна. 

Энэ хууль баталснаас хойш 9 жилийн хугацаанд иргэн, хуулийн этгээдэд 38407 тоон гарын үсэг олгогдсон байгаа нь практикт тус хуулийн хэрэгжилт туйлын хангалтгүй байгааг бодитойгоор харуулж байна. Өөрөөр хэлбэл, эдгээр олгосон тоон гарын үсгийн ихэнх нь аж ахуйн нэгж, байгууллагад олгогдож, иргэн бүрийг тоон гарын үсэгтэй болгох ажил ихээхэн удаашралтай байгаа юм. Гадаадын улс орнуудын туршлагаас харахад Эстони улс хуулийн этгээд бүртгүүлэх банк, санхүү, сонгууль, татварын бүртгэл зэрэг гарын үсэг шаардаж байгаа аливаа үйлчилгээг төрийн байгууллагаас цахим хэлбэрээр авахад болон бусад үйлчилгээнд 2021 оны байдлаар 900 саяас дээш тооны тоон гарын үсгийг хэрэглээнд гаргасан байна. Ингэхдээ тоон гарын үсгийг тохиромжтой гэж үзсэн хэрэгсэл буюу иргэний үнэмлэхийн санах ой, гар утасны сим картанд тоон гарын үсгийг байршуулах зэргээр олгосон байдаг.

Иймд Цахим гарын үсгийн тухай хуулийн зохицуулалтыг олон улсын жишигт нийцүүлэн өөрчлөх, практикт үүсээд байгаа хүндрэлтэй асуудлуудыг шийдвэрлэх замаар цахим орчинд цахим гарын үсгийг хэрэглэн үйл ажиллагаа явуулах боломжийг сайжруулж, түүний хэрэглээг нэмэгдүүлэх хуулийн хэрэгжилтийг хангах шаардлагатай байгаа тул Хууль, тогтоомжийн тухай хуулийн 22.1.3 дахь хэсэгт  заасны дагуу Цахим гарын үсгийн тухай хуулийн шинэчилсэн найруулгын төслийг боловсруулан танилцуулж байна. 

1.Уг төсөлд Цахим гарын үсгийн тухай хуулийн зорилтыг өөрчилж, цахим орчинд хүн, хуулийн этгээдэд цахим гарын үсэг хэрэглэх түүнд тавигдах эрх зүйн болон техникийн шаардлагыг тогтоох талаар нэмж хуулийн үйлчлэх хүрээг тогтоохдоо төрийн нууцад хамааруулснаас бусад цахим мэдээлэл, цахим гарын үсэг хэрэглэхтэй холбогдсон харилцааг зохицуулахаар тусгасан. 

2.Одоо хүчин төгөлдөр үйлчилж байгаа хуулиар Монгол Улсын иргэн, хуулийн этгээдэд тоон гарын үсэг хэрэглэхээр заасныг өөрчилж, гадаадын иргэн, харьяалалгүй хүн, тоон гарын үсэг хуулийн этгээдэд цахим тамга, хэрэглэхээр тусгалаа. Ингэхдээ Монгол Улсын 16 насанд хүрсэн иргэн бүрт тоон гарын үсгийн гэрчилгээг үнэ төлбөргүй олгож, түүний иргэний үнэмлэхний санах ойд тоон гарын үсгийг хэрэглэхтэй холбоотой мэдээллийг байршуулахаар зохицууллаа. 

Мөн хүн, хуулийн этгээд тоон гарын үсэг, цахим тамга хэрэглэхээс гадна, хүн хуулийн этгээдийн хэрэглэх бусад цахим гарын үсгийн тоо хэлбэрт хязгаар тогтоохгүй байхаар заасан. 

3.Тоон гарын үсэг, цахим тамга нь гэрчилгээжүүлэх байгууллага буюу улсын бүртгэлийн байгууллага тусгай зөвшөөрөл эзэмшигчийн олгосон тоон гарын үсгийн гэрчилгээтэй байхаар, гэрчилгээнд тусгавал зохих мэдээлэл, гэрчилгээний хүчинтэй байх хугацаа, гэрчилгээний үнэ, гэрчилгээний мэдээллийн сан, гэрчилгээ эзэмшигчийн талаарх зохицуулалтыг цогц байдлаар тусгасан.

Тухайлбал гэрчилгээний хүчинтэй хугацааг ихдээ 2 жил байхаар иргэн хуулийн этгээдийн ялгаа тогтоолгүйгээр олгож байхаар байсныг гэрчилгээг иргэнд 5 жил, гадаадын иргэн, харьяалалгүй хүн хуулийн этгээдэд 3 жилийн хугацаагаар олгохоор зохицууллаа. 
4.Гэрчилгээ түдгэлзүүлэх, сэргээхтэй холбоотой одоогийн зохицуулалтыг шинэчлэн олон улсын гэрчилгээг Монгол Улсад хүлээн зөвшөөрөх явдлыг гадаад улсын орнуудын жишигт нийцүүлэн тогтоолоо. 

Улсын Их Хурлын дарга, эрхэм гишүүд ээ, 

Цахим гарын үсгийн тухай хуулийн төслийн шинэчилсэн найруулгын төсөл болон хуулийн төслийн үзэл баримтлалын хэлэлцэх эсэх асуудлыг шийдвэрлэж өгөхийг хүсье. 

Анхаарал хандуулсанд баярлалаа.
Г.Занданшатар: Төслийн талаарх Хууль зүйн байнгын хорооны санал, дүгнэлтийг Улсын Их Хурлын гишүүн Инновац цахим бодлогын байнгын хорооны дарга Ням-Осорын Учрал танилцуулна. 

Н.Учрал: Улсын Их Хурлын дарга, эрхэм гишүүд ээ,
Монгол Улсын Засгийн газраас 2021 оны 5 дугаар сарын 19-ний өдөр Улсын Их Хуралд өргөн мэдүүлсэн Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэх эсэх асуудлыг Хууль зүйн байнгын хороо 2021 оны 6 дугаар сарын 22-ны өдрийн хуралдаанаараа хэлэлцлээ.
Цахим гарын үсгийн тухай хуулийн зохицуулалтыг олон улсын жишигт нийцүүлэн өөрчлөх, практикт үүсээд байгаа хүндрэлтэй асуудлуудыг шийдвэрлэх, цахим орчинд цахим гарын үсгийг ашиглан үйл ажиллагаа явуулах боломжийг сайжруулах зэрэг хэрэгцээ, шаардлагыг үндэслэн хууль санаачлагч цахим гарын үсгийн хэрэглээг нэмэгдүүлэх, хуулийн хэрэгжилтийг хангахад чиглэсэн тодорхой зохицуулалтуудыг тусган хуулийн төслийг боловсруулсан байна.
Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн Ж.Сүхбаатар цахим гарын үсгийн эрсдэл, олон улсад ашиглах боломжийн талаар, Улсын Их Хурлын гишүүн Б.Энхбаяр цахим гарын үсэг хэрэглэгчийн төлөх хураамжийн талаар, Улсын Их Хурлын гишүүн Л.Мөнхбаатар хуулийн хэрэгжилт удааширсан шалтгааны талаар, Улсын Их Хурлын гишүүн Н.Алтанхуяг иргэнд нэг удаа үнэгүй олгох цахим гарын үсэгт зарцуулагдах зардлын хэмжээний талаар асуулт асууж, хариулт авсан болно.
Улсын Их Хурлын гишүүн Ж.Сүхбаатар, Л.Мөнхбаатар, Н.Алтанхуяг нар хуулийн төслийг Инновац, цахим бодлогын байнгын хороотой хамтарч хэлэлцэх нь зүйтэй талаар санал хэлсэн болно.
Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг Байнгын хорооны хуралдаанд оролцсон гишүүдийн олонх буюу 72.2 хувь нь үзэл баримтлалын хүрээнд хэлэлцэхийг дэмжиж, чуулганы нэгдсэн хуралдаанаар хэлэлцүүлэх нь зүйтэй гэж үзсэн болно.
Улсын Их Хурлын эрхэм гишүүд ээ,
Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн Цахим гарын үсгийн тухай хууль хүчингүй болсонд тооцох тухай, Иргэний хуульд өөрчлөлт оруулах тухай, Улсын бүртгэлийн ерөнхий хуульд нэмэлт оруулах тухай, Төрийн албаны тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт оруулах тухай хуулийн төслүүдийн хэлэлцэх эсэх талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа. 

Г.Занданшатар: Ажлын хэсгийн гишүүд түрүүчийн хуультай мөн адил. Барсүрэнгийн Баасандорж Хууль зүй, дотоод хэргийн яамны Төрийн нарийн бичгийн дарга, Хууль зүйн бодлогын газрын дарга Пүрэвжавын Сайнзориг, Цагдаагийн Ерөнхий газрын Хуулийн хэлтсийн дарга Нямдаваа нар оролцож байгаа. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Алга байна. Аан нэг гишүүн байна. Баттөмөрийн Энхбаяр гишүүнээр тасаллаа. Цахимаар алга байна. Эрхэм гишүүн Баттөмөрийн Энхбаяр асуулт асууна. Баагаагийн Баттөмөр гишүүн.

Б.Баттөмөр: Цахим гарын үсгийн тухай хууль орж ирж байгаа нь бол бас цаг үеэ олсон зөв, одоо ийм хууль орж ирж байна гэж ингэж бодож байгаа. Цахим гарын үсгийн хуулийг 2011 онд баталсан. 2011 оноос хойш одоо энэ цахим систем асар хүчтэй хөгжиж байгаа энэ үед хуулийг шинэчлэх нь бол зайлшгүй шаардлагатай байгаа. 2011 оноос хойш 3 удаа нэмэлт, өөрчлөлт оруулсан. 

Хууль, тогтоомжийг 2024 оныг хүртэл боловсронгуй болгох чиглэлд Цахим гарын үсгийн тухай хуулийг шинэчилж одоо оруулахыг зааж өгсөн юм. Мөн одоо тэгэхээр ер энэ хууль гарч ирж байгаа төлөвлөгөөнийхөө дагуу оруулж ирж байна. Хэд хэдэн асуулт байна. 

Нэгдүгээрт нь энэ үндэсний дата төвөөс 8000 гаруй төрийн албан хаагчид цахим гарын үсэг олгохоор шийдсэн. Өнөөдөр хүртэл олгогдоогүй байна. Энэний учир шалтгаан юутай байна. Хуультайгаа холбоотой байна уу, эсвэл одоо техникийн ямар нэгэн шалтгаан байна уу? Ямар учир байна? Энд хариулт авъя, нэгдүгээрт.

Хууль батлагдсанаас хойш одоо үндсэндээ 11 жил болж байна. Иргэдэд бол одоо цахим гарын үсгийн одоо тэр эрх зүйн орчин бүрдсэн боловч одоо хүртэл олгогдоогүй. 30 гаруй мянган аж ахуйн нэгжүүд цахим гарын үсэг авах зөвшөөрөл авсан боловч бас тодорхой хэсэг нь бол энийгээ ашиглахгүй байгаад байгаа юм. Энэ ямар учир байна. Энэ өөрчлөлтийг хийснээр энэ одоо дутагдал алдаа дутагдлаа засах уу гэж засагдах уу гэсэн ийм санал байна. 

Энэ гурав дахь асуудал бол юу гэхээр энэ тоон гарын үсгийг одоо иргэний үнэмлэхээ санах ой юм уу, эсвэл гар утасны сим картыг одоо ашиглаж хийх үү. смарт ай ди гээд олон хэлбэр ороод байгаа. Манайд аль нь одоо боломжтой байна гэсэн ийм хоёр дахь асуулт байна. 

Гурав дахь асуудал бол цахим гарын үсгээс гадна цахим тамга, цахим баримт бичиг, цахим гүйлгээний журам гээд. Энийг яаж зохицуулах вэ? 

Тав дахь асуудал нь бол юу вэ гэхээр аюулгүй байдлыг хангах чиглэлээр.

 Г.Занданшатар: Хишигээгийн Нямбаатар Хууль зүй, дотоод хэргийн сайд, дараа нь ажлын хэсэг тодруулна бэлдэж байгаарай. 

Х.Нямбаатар: Тийм энэ өнгөрсөн 10 жилийн хугацаанд энэ Тоон гарын үсгийн хууль одоо олон хүнд тоон гарын үсэг олгоогүй. Төдий л одоо хэрэглээнд нэвтрээгүй нь нэг хэд хэдэн тал байгаа юм байна лээ. Зөвхөн татварын алба хамгийн түрүүнд татварын тайлан мэдээг тоон гарын үсгээр баталгаажуулдаг болсонтой холбоотойгоор татварын албанд тайлангаа хүргүүлдэг байгууллагууд тоон гарын үсэг авсан байгаа. Тэгээд бид нарын нөгөө одоо энэ цахим дээр нэлээн жишээ авч ярьж байгаа. Эстони улс гэхэд 900 гаран сая одоо гарын үсэг энэ өнгөрсөн 20-иод жилийн хугацаанд гаргасан байна лээ. Ер нь цахим гарын үсгийн гол хэрэглээ байвал хаана байх вэ гэвэл тэр хүний цахим орчин дахь танигдалт болж байгаа юм. 

Одоо жишээлбэл e.mongolia-гаар бид боломжит бүх одоо хамгийн боломжит мэдээллүүдээ, төрийн үйлчилгээнүүдийн e.mongolia-д байршуулсан, e.mongolia руу ороход нэг удаагийн одоо код авч орж байгаа, эс үгүй бол нөгөө банкныхаа эрхээр нэвтэрч орж байгаа юм. 

Цаашид тоон гарын үсгийг яг энэ хуульд заасны дагуу Монгол Улсын 16 насанд ирсэн иргэн нэг бүрт одоо өгөх ийм компанит ажил хийгдчих юм бол бид нар цахим хэрэглээн дэх одоо цахим хэлцэл хийж болно. Цахимд өөрийнхөө хязгаартай мэдээлэл рүүгээ нэвтэрч орж мэдээллээ авч болно. Бид нарын иргэний үнэмлэхний ард нэг ийм чип байгаа. Энэ чипэн дээр бид нар суулгаж өгье гэдэг ийм ажил хийж байгаа юм. Энэ тоон гарын үсгээ энд суулгаад төрийн үйлчилгээний цэг салбаруудад карт уншигч машинтай байгаад энэ дотор нь өөрийнхөө тэр тоон гарын үсгийн утга нь тэр карт уншигч дээр гарч ирдэг, түүнийгээ одоо хэрэглээндээ ашигладаг, ийм байдлаар явах боломжтой болж байгаа юм. 

Дээр нь энэ хувийн секторын дөрвөн тусгай зөвшөөрөл авсан аж ахуйн нэгжид маш их том давуу байдал үүснэ. Хүн болгон хэрэглээнд нэвтрээд ирэхээр тоон гарын үсгээс энэ байгууллагуудаас цаашид шинэ тоон гарын үсэг, шинэ цахим тамга авах энэ боломжууд нь нэмэгдээд явчихна. Тэгээд 5 жил тутамд нэг удаа бид нар тоон гарын үсгээ шинэчилж байх ийм агуулгатай хууль байгаа. 

Г.Занданшатар: Барсүрэнгийн Баасандорж ажлын хэсэг.

Б.Баасандорж: Хууль зүй, дотоод хэргийн яам Баасандорж. Баттөмөр гишүүний асуултад хариулъя.

Өнөөдрийн байдлаар яг энэ цахим гарын үсгийн тухай 2011 оны хууль хэрэгжиж эхэлснээс хойш 38407 тонн гарын үсэг олгогдсон байдаг. Үүнээс 30 мянга гаруй нь 30 мянга орчим нь яг одоо татвар төлөгч, татвар төлөлттэй холбоотой татвар төлөлтийн тайлангаа хүргүүлэхтэй холбоотойгоор хувийн компаниудаас авсан байдаг. 

8 мянга орчим нь бол төрийн албан хаагчид авсан байдаг. Төрийн албан хаагчид бол нэг 8 мянга орчим байна. Иргэдээс бол ганц хоёр иргэдээс одоо хувь хүн иргэнийхээ журмаар бол авсан байгаа тийм тоон үзүүлэлт байгаа. Дөрвөн компанийн зүгээс өнөөдөр тоон гарын үсгийг олгосон байдаг. Мон Пасс, Нью компос, Үндэсний дата төв гэсэн. Төрийн албан хаагчдад бол Үндэсний дата төвөөс энэ тоон гарын үсгийг олгож байгаа юм.

Иргэний үнэмлэхний санах ойтой холбоотой мөн өөр тээгчтэй холбоотой гишүүн бас асуулаа. Энэ 16 насанд хүрсэн Монгол Улсын иргэнд улсын бүртгэлийн байгууллага иргэний үнэмлэхийн санах ой дээр нь одоо тоон гарын үсгийг үнэгүй олгохоор 5 жилийн хугацаатай үнэгүй болгохоор энэ хуульд орж ирж байгаа цаашаагаа тухайн иргэн маань тэр ухаалаг утасныхаа сим карт дээр IPad дээрээ эс үгүй бол PC персональ компьютер дээрээсээ одоо энэ тоон гарын үсэг ашиглах хүсэлт авах юм бол одоо энэ хувийн хэвшлүүд дээрээ тулгуурлаад. Хувийн хэвшлийн одоо тусгай зөвшөөрөл авсан хувийн хэвшлээр дамжуулаад энэ одоо эрхээ авах нээлттэй. Тэгэхээр тээгчид бол тоон хязгаар бол байхгүй гэсэн. Гагцхүү тухайн иргэнд улсын бүртгэлийн байгууллага бол эхний эхлэх цэгээс нь одоо иргэний үнэмлэх дээр суурилуулж тоон гарын үсгийг өгье. Ингэснээрээ бол тухайн тоон гарын үсгийн аюулгүй байдалд хадгалалт, хяналтыг одоо төрийн зүгээс орж тавьж байгаа юм гэсэн зохицуулалт орж өгч байгаа энэ хууль дээр.

Мөн цахим тамгатай холбоотой гишүүн хөндлөө. Цахим тамгыг бол зөвхөн гэрчилгээнд заасан хувийн түлхүүр эзэмшигч буюу одоо хуулийн этгээд хариуцахаар хэрэглэхээр энэ хуулийн төслийн 7 дугаар зүйл дээр оруулж өгсөн байгаа.

Г.Занданшатар: Одоо эрхэм гишүүн Хассуурийн Ганхуяг.

Х.Ганхуяг: Энэ хуулийг хэлэлцэхийг бол дэмжиж байгаа. Хэд хэдэн асуулт байна.

Тоон гарын үсэг буюу цахим гарын үсгийг хийж байх явцад бол одоо яах аргагүй нотариатын асуудал чухал болно. Тэгэхээр яах вэ, цахим нотариат гэж тусдаа байх юм уу, аль эсвэл одоо тэр гарын үсэг зурсан цахимаар гарын үсэг зурсан баталгаажуулалтаа нотариатаар аваачиж өгөх юм уу. Энэ зохицуулалт хэрхэн яаж тусаж байгааг мэдмээр байна. 

Хоёрдугаарт энэ цахим гарын үсэгтэй холбоотойгоор иргэний үнэмлэх шинэчлэгдэх эсэх. Яагаад гэхээр энэ чинь цахим гарын үсэгтэй холбоотойгоор Эстони болон бусад оронд иргэний үнэмлэх давхар шинэчлэгдээд явчихдаг. Тухайн иргэний и мэйл хаяг нь ордог. Тухайн иргэний бас нөгөө бүртгэлийн дугаараар нь одоо бүртгэлжүүлэх асуудал явдаг. Иргэний үнэмлэх шинэчлэлтийн асуудал яригдахаар бол хаягийн шинэчлэл явагдах эсэхийг бас нэг тодруулчихмаар байна. 

Энэ хууль нь өөрөө ер нь аль хаанахын загвар хууль дээр үндэслэсэн эсэхийг бас нэг тодруулчихмаар байна. Ихэнхдээ бол НҮБ-ын загвар хууль дээр хийгээд байдаг юм байна лээ. Манайх олон улсад нөгөө зөвшөөрөгдөх хэмжээний тийм хууль гарах гэж байна уу, эсвэл дотоодод зөвхөн зөвшөөрөгдөх хэмжээний хууль гарч байна уу гэдгийг бас мэдэрмээр байна. Энэ цахим гарын үсэг нь гадаадын орнуудад зөвшөөрөгдөхөөр хэмжээний байх уу, эсвэл мөн гадаадын цахим гарын үсэг хүлээн зөвшөөрөгдөх асуудал нь бас ямаршуу байх юм бол гэж асуух гэсэн юм. 

Г.Занданшатар: Хишгээгийн Нямбаатар Хууль зүй, дотоод хэргийн сайд асуултад хариулна. 

Х.Нямбаатар: Би Ганхуяг гишүүний асуултад хариулъя. Эхнийх нь Монгол Улсын иргэний хуульд заасан нотариатаар заавал гэрчлүүлэх хэлцэл, гэрээ хуульд заасан тийм шаардлага тавьсан, тавиагүй гэрээ хэлцлүүд бий. Ер нь цахим орчинд нотариатын байгууллага бол гэрчлэл хийе гэдгээ бас албан ёсоор илэрхийлж байгаа. Энэ программ хангамжийнхаа асуудал техникийнхээ боломжуудыг үндсэндээ бол нотариатын байгууллага шийдсэн гэж ярьдаг. Би яг энэ чиглэлээр бас Франц, Германы нотариатын байгууллагуудтай уулзаж техникийн туслалцаа авах талаар бас өмнө нь жилийн өмнө ийм уулзалтууд хийгдэж байсан. Манай нотариатын байгууллага бол үндсэндээ одоо өмнөх уламжлалт, одоо нотариатын үйлдэл. Хийдгээсээ илүү олон дэвшилтэт зүйлийг хийх энэ хууль, эрх зүйн орчин бүрдсэн. Тухайлах юм бол цахим гэрчлэл хийж болж байгаа юм. 

Дээр нь нотариатын үйлчилгээ үзээд мэдээллээ цуглуулаад мэдээлэл нийлүүлдэг байгууллагадаа нийлүүлэх. Тэндээ баталгаажилтыг нь хийгээд буцаад хэрэглэгчид шилжүүлж өгдөг. Ийм түвшинд шинэчлэлүүд хийгдэж байгаа. Энэ одоо чиглэлийн ажлууд бүрэн хийгдэх боломжтой байгаа.

Хоёр дахь зүйл бол юуны иргэний үнэмлэхийг шинээр солихгүй ээ. Энэ байгаа иргэний үнэмлэхийнхээ түвшинд өнөөдөр үйл ажиллагаагаа явуулна. Энэ санах ойд нь таны хэлдэг нөгөө төртэй харьцдаг и мэйлийг суулгаж өгнө. Мөн дээр нь цахим гарын үсгийг суулгаж өгнө, мөн нөгөө 12 оронтой нууц дугаарыг нь бас суулгаж өгнө. Энэ бүх одоо мэдээллийн санах ойд багтах боломжтой гэдгийг манай мэргэжлийн байгууллага хэлсэн байгаа. 

Тэгээд энэ хууль батлагдвал улс орон даяар компаничилж цахим гарын үсгийг нэг удаа 16 насанд хүрсэн хүмүүст олгох ийм компанит ажил зохион байгуулагдана.

Гурав дахь энэ хариулт асуултын тухайд бол бид энэ хуулиараа ерөөсөө гаднын тоон гарын үсгийг ч хүлээн зөвшөөрдөг. Манай тоон гарын үсгийг ч гэсэн гадаадад хүлээн зөвшөөрөх түвшинд бид хуулиа боловсруулсан гэж ойлгож болно. Хэд хэдэн бас харилцан одоо гарын үсэг зурах ажил.

Г.Занданшатар: Одоо эрхэм гишүүн Ням-Осорын Учрал асуулт асууна.

Н.Учрал: Өнгөрсөн хугацаанд энэ мэдээлэл технологийн төслүүд, программ хангамжийг нэвтрүүлэх чиглэлээр гадаад дотоодын одоо зээл тусламж, улс, нийслэлийн төсвөөр олон программ хангамжийг нэвтрүүлсэн юм байна лээ. Тэгээд үр дүн байхгүй. Үр дүн хэрвээ байсан бол өнөөдөр төрийн үйлчилгээ хурдан шуурхай хүрдэг, төрийн алба хүнд сурталгүй болчих байсан. Ингээд биет бус ийм хөрөнгө оруулалтын нэрээр нөгөө мэдэхгүй зовлонгийн дээр мэдэн будилахын зовлон гэж байдаг шиг маш их мөнгө төгрөг угаачихсан яг үнэндээ бол. Тэгэхээр энийг бол бүр хаалттай хуралдаанаар ярих ёстой. 

Тийм ч учраас энэ 200 ная гаруй сая долларын программ хангамжийн төсөл Монгол Улсад хэрэгжсэн ямар үр дүнд хүрсэн юм. Тэгээд төсвийн гүйцэтгэл ярихаар дандаа төсвийн гүйцэтгэл 99 хувьтай байна гээд юм оруулаад ирдэг. Сая хүртэл төсвийн гүйцэтгэл дээр 99 хувьтай байна гэж ярьж байна лээ шүү дээ. Өнөөдөр 2011 онд энэ батлагдсан Цахим гарын үсгийн хууль чинь 40 тэрбум төгрөгийг улсын төсвөөс гаргасан. Энэ гаргасан 40 тэрбум төгрөг юунд зарцуулагдсан юм. 

Өнөөдөр 30 гаруй мянгахан гарын үсэг, тоон гарын үсгийг хэрэглээнд нэвтрүүлж байна. Нийтийн хэрэглээ болгож чадаагүй байна шүү дээ. Тэгэхээр энэ хуулиар хэдэн төгрөгийн төсөв мөнгө захиран зарцуулах юм бэ, хэдэн одоо нийтийн хэрэглээ болгож энэ одоо чадах юм уу, үгүй юм уу гэдэг асуудал. 

Хоёрт сая бол сайдын хэлж байгаагаар тэр гар утасны сим тэр блютүүтээр авдаг ч гэдэг юм уу, тэр токенуудыг бол давхар хэрэглэх боломжуудыг нь нээж өгөх ёстой шүү. Тэгээд энэ асуудлуудыгаа бол цогцоор нь шийдээд явах нь зөв байх гэж бодож байна. 

Тэгээд энэ Нийтийн мэдээлэл, Хувь хүний мэдээлэл, Мэдээллийн аюулгүй байдал, Цахим гарын үсгийн хууль бол хоорондоо бас одоо нэн одоо уялдаатай хуулиуд. Тэгээд ажлын хэсгийг бас Байнгын хорооны даргын хувьд ахлах саналаа өгсөн. Тэгээд ажлын хэсэг дээр нэлээд сайн ярилцаж, олон нийтийн хэлэлцүүлгүүдийг өрнүүлж, мэргэжлийн байгууллагын төлөөллийг оролцуулж ажиллах болно. 

Г.Занданшатар: Хишгээгийн Нямбаатар сайд, гишүүн асуултад хариулна. 

Х.Нямбаатар: Манай улсын бүртгэлийн байгууллага Тоон гарын үсгийн хууль, Цахим гарын үсгийн тухай хууль батлагдана гэсэн ийм төсөөлөлтэйгөөр бэлтгэл ажлуудаа хангаад ажиллаж байгаа. Тоон гарын үсгийн энэ дөрвөн компанид байгаа тоног төхөөрөмж, программ хангамжийг бид нар бас судалж үзсэн. Тэгээд ямар ч байсан улсын бүртгэлийн байгууллага одоо бол энэ хууль батлагдах хугацаанд тодорхой судалгааны ажлууд хийгдэнэ. Мэдээж хэрэг улс орон даяар 2.6 сая орчим иргэнд энэ тоон гарын үсгийг аль нэг биет дээр суулгах ийм компанит ажил зохион байгуулах, цаашлаад тоон гарын үсгийн тэр машин, программ хангамжийг худалдаж авах тодорхой судалгааны ажлууд хийгдэж байгаа. Яг нарийн тоо гараагүй байгаа. Зүгээр миний урьдчилж олж авсан мэдээллээр бол нэг 1-2 сая долларт багтааж энэ тоон гарын үсгийг Монгол Улс даяар түгээх ажлыг хийх боломжтой гэдэг тийм урьдчилсан зүгээр мэдээллийг өгсөн байгаа. 

Койка олон улсын байгууллагын санхүүжилтээр бид нар тоон гарын үсгийн бэлтгэл хангахтай холбоотой 21 аймаг, 9 дүүргийнхээ бүртгэлийн байгууллагын компьютер техник хэрэгслийг үндсэндээ сайжруулаад шинэчлээд авчихсан байгаа. Бусад одоо өөр нэг их тийм холбогдон гарах зардал бол одоогоор байхгүй байгаа. Нарийн мэдээллийг бол мэдээж хэрэг харилцаа холбоо, мэдээлэл технологийн байгууллагуудаасаа авсны үндсэн дээр, тэгээд эргээд тухайн үед нь жичид нь та бүхэнд мэдээллийг өгнө.

Г.Занданшатар: Гишүүд асуулт асууж, хариулт авч дууслаа. Цахимаар Жигжидсүрэнгийн Чинбүрэн гишүүн асуулт асууя. Танхимаас асуулт асууж дууссан. 

Ж.Чинбүрэн: Сайн байцгаан уу? Бид чухал чухал хуулиудыг хэлэлцэхээр ингэж шийдэж байгаа явдал бол үнэхээр одоо энэ цахим ертөнцийн шинэчлэлийг хийх том алхам болж байна. Энэ дотор эрүүл мэндийн салбар бол одоо энэ тоон гарын үсэгтэй холбоотой хамгийн түрүүнд одоо холбогдох ийм салбар байгаа. Тэгэхлээр бол одоо эмч хүн одоо хувь хүний нууц мэдээлэл, эрүүл мэндийн асуудал руу нь шууд одоо хамааралтай орох эмнэлэг дээр ажиллаж байхдаа эмчлүүлэгч нарынхаа одоо мэдээлэл рүү шууд халдах орох энэ боломж боломж бол бүгдээрээ одоо ингээд нээлттэй байж байдаг. Тэгэхээр энийг хамгаалах цорын ганц одоо найдвартай зүйл бол одоо орох эрхээрээ хязгаарлагдах, тоон гарын үсгээрээ орсон гарснаа бол бүртгүүлэх явдал байдаг. 

Тэгэхлээр миний асуулт бол ер нь энэ өнгөрсөн хугацаанд эрүүл мэндийн салбарынх нь энэ цахим гарын үсгийн асуудал дээр хир зэрэг оролцоотой байж чадав гэдгийг нийг асуумаар байна. 

Хоёр дахь асуудал нь энэ цахим гарын үсгийг шилжүүлэх боломж хир байдаг вэ? Ялангуяа одоо энэ эмийн хөнгөлөлтийн асуудал дээр бид иргэн бүр өөрөө хурууны хээгээрээ хөнгөлөлттэй эмээ авдаг болсноор бол нэлээн одоо эмийг хуурамчаар худалдах энэ асуудлыг зогсоох ийм боломж бүрдсэн. Тэгэхлээр энэ цахим гарын үсэг дээр энэ асуудал яаж хамгаалагдах бол гэдгийг асуумаар байна. 

Баярлалаа.

Г.Занданшатар: Ажлын хэсэг Баасандорж дарга хариулъя.

Б.Баасандорж: Хууль зүй, дотоод хэргийн яам Баасандорж гишүүний асуултад хариулъя. Эрүүл мэндийн салбарт бол энэ манай Цахим гарын үсгийн тухай хууль батлагдвал хэрэгжих бол бүрэн 100 хувь боломжтой. Жишээлбэл тухайн эрүүл мэндийн салбарт цахим гарын үсгийг хэрэглэснээр шинжилгээний хариу авах, цаг авах гэх мэт эрүүл мэндийн холбогдолтой бүх мэдээллээ нэг байгууллагаас нөгөө байгууллага руу шилжүүлэх одоо улсын эмнэлгээс хувийн эмнэлэг рүү шилжүүлэх гэх мэт цахим гарын үсгээрээ баталгаажсанаар одоо тухайн иргэнтэй холбоотой бүх төрлийн эрүүл мэндийн мэдээлэлд шилжих боломжтой. 

Ер нь эрүүл мэндийн салбар ч гэлтгүй ер нь Монгол Улсад үйл ажиллагаа явуулж байгаа бүх салбарт бол Цахим гарын үсгийн хууль хэрэгжсэнээр одоо ашиглах бүрэн боломж нөхцөл бүрдэж байгаа юм.

Таны өнгөрсөн хугацаатай холбоотой тэр тоон статистиктай холбоотой мэдээллийг Их Хурлын дарга зөвшөөрвөл, Мэдээлэл харилцаа холбоо технологийн газраас хариулах нь зөв байх. 

Г.Занданшатар: Харилцаа мэдээлэл, технологийн газрын дарга байна уу? Харилцаа холбоо, мэдээллийн технологийн газрын дарга Батцэнгэлийн Болор-Эрдэнэ.

Б.Болор-Эрдэнэ: Чинбүрэн гишүүний асуултад хариулъя. 

Ж.Чинбүрэн: Тоон гарын үсгийн өнөөдрийн хэрэглээ бол түрүүн Баасандорж дарга хэлсэн. Нийтдээ 38 мянга орчим тоон гарын үсэг олгогдсон. Эрүүл мэндийн салбар дээр бид нар яг тухайлаад аваад үзэх юм бол энэ өөрийнх нь одоо энэ бичгээс авхуулаад цаг авах стори бичих бүх юм нь цаасан дээрээ явдаг учраас тоон гарын үсэг ашиглах тэр ашиглалт бол маш бага, маш хангалтгүй явсаар ирсэн. 

Өнөөдөр бол бид нар ингээд Нийтийн мэдээллийн хууль, Хувь хүний нууцын одоо хуулиуд ингэж орж ирж байгаа дээр Цахим гарын үсгийн хууль орж ирж байгаа нь яг энэ цахим шилжилтийг бид нар цогцоор нь хийх шаардлагатай болж байгаа. Түрүүн Баттөмөр гишүүн бас асуусан. Яагаад энэ хууль өмнө нь хэрэгжиж одоо чадаагүй вэ гэхээр энэ өөрөө энэ цахим гарын үсгийг хэрэглэх системүүд хангалттай байгаагүй. 

Өнөөдөр бол бид нарын Цахим гарын үсгийн хуулийг иргэн болгонд одоо өгснөөрөө энэ одоо цахим гарын үсгийг цахим гэрчилгээг, цахим тамгыг олгосноороо финтекээс авхуулаад энэ худалдааны салбар бусад одоо салбарууд энэ цахим бизнес хөгжих цахим эдийн засаг руу орох боломж бүрдэх юм. Үүнтэй адилаар эрүүл мэндийн салбар дээр ч гэсэн зөвхөн өвчний мэдээллийг энэ чинь цахим гарын үсгээрээ нэвтэрч орж хардаг. Эмнэлгийн одоо нөгөө онош бичихдээ цахим гарын үсгээрээ баталгаажуулдаг. Иргэн бас тэрийгээ одоо цахим гарын үсгээрээ өөрөө орж хардаг ийм боломж бүрдэх байгаа юм. 

Г.Занданшатар: Гишүүд асуулт асууж, хариулт авч дууслаа. Одоо санал хураалтын өмнө дэмжсэн дэмжээгүй үг хэлэх гишүүн байна уу? 

Алга байна.

Санал хураалт явуулна. Байнгын хорооны саналаар Цахим гарын үсгийн тухай хуулийн шинэчилсэн найруулгын төсөл болон хамт өргөн мэдүүлсэн Цахим гарын үсгийн тухай хууль хүчингүй болсонд тооцох тухай, Иргэний хуульд өөрчлөлт оруулах тухай, Улсын бүртгэлийн ерөнхий хуульд нэмэлт оруулах тухай, Төрийн албаны тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт оруулах тухай хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулъя.

Санал хураалт. 

Санал хураалтад 65 гишүүн оролцож, 38 гишүүн дэмжиж, 58.5 хувийн саналаар энэ санал дэмжигдлээ. 

Төслүүдийг хэлэлцэх нь зүйтэй гэж гишүүдийн олонх үзсэн тул хуулийн төслийг үзэл баримтлалын хүрээнд хэлэлцэхийг дэмжсэнд тооцон Хууль зүйн байнгын хороонд шилжүүлж байна. 

Ажлын хэсгийг Улсын Их Хурлын Тамгын газар ажлын хэсэг байгуулах төсөл танилцуулна. Цахим бодлого, инновацын байнгын хорооны дарга Ням-Осорын Учрал, Аюулгүй байдал, гадаад бодлогын байнгын хороо, Хууль зүйн байнгын хорооноос гишүүд нэрсээ өгнө. 

Ингээд гурван Байнгын хороо хамтраад хэлэлцэнэ. 

Дараагийн асуудалд орно. 
Онцгой албан татварын тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг явуулна. 

Төслийг эцсийн хэлэлцүүлэгт бэлтгэсэн талаарх Төсвийн байнгын хорооны танилцуулгыг Улсын Их Хурлын гишүүн, Улсын Их Хурлын дэд дарга Салдангийн Одонтуяа танилцуулна. 

С.Одонтуяа: Улсын Их Хурлын дарга, эрхэм гишүүд ээ,
Монгол Улсын Их Хурлын гишүүн Б.Пүрэвдоржоос 2020 оны 4 дүгээр сарын 17-ны өдөр Улсын Их Хуралд өргөн мэдүүлсэн Онцгой албан татварын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг Улсын Их Хурлын чуулганы 2021 оны 7 дугаар сарын 01-ний өдрийн хуралдаанаар хэлэлцэж, эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн.
Төсвийн байнгын хороо 2021 оны 7 дугаар сарын 02-ны өдрийн хуралдаанаараа хуулийн төслийн эцсийн хэлэлцүүлгийг хийлээ.
Улсын Их Хурлын чуулганы нэгдсэн хуралдаанаар хуулийн төслийн анхны хэлэлцүүлгийг явуулах үед тухайн зарчмын зөрүүтэй саналын томьёоллоор санал хураалт явуулахгүйгээр уг асуудлыг гүйцээн боловсруулж, хуулийн төсөлд тусгагдсан зарим нэр томьёог хүчин төгөлдөр мөрдөгдөж байгаа Монгол Улсын стандартад нийцүүлэн өөрчлөх чиглэл өгсний дагуу дахин боловсруулж, санал хураалгахад хуралдаанд оролцсон гишүүдийн олонх дэмжсэн болно.
Байнгын хорооны хуралдаанаар хуулийн төслийг эцсийн хэлэлцүүлэгт бэлтгэх үед Улсын Их Хурлын гишүүн Г.Амартүвшин, С.Бямбацогт нараас стандартын шаардлага хангагдаагүй бүтээгдэхүүн үйлдвэрлэдэг аж ахуйн нэгжүүдийн тусгай зөвшөөрлийг цуцлахгүй байгаагаас стандартын шаардлага хангасан бүтээгдэхүүнийг технологийн дагуу үйлдвэрлэдэг тусгай зөвшөөрөлтэй зарим аж ахуйн нэгжүүдийг хохироож байгаа тул эдгээр аж ахуйн нэгжийн асуудлыг судлан, Монгол Улсын 2022 оны төсвийн төслийг Улсын Их Хуралд өргөн мэдүүлэхдээ холбогдох хуулийн төслийг хамтад өргөн мэдүүлэх чиглэлийг Засгийн газарт өгөх нь зүйтэй гэж үзлээ.
Хуулийн төслийн талаарх зарчмын зөрүүтэй саналыг Та бүхэнд тараасан
болно.
Онцгой албан татварын тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлэгт бэлтгэсэн төсөл болон эцсийн хэлэлцүүлэгт бэлтгэсэн тухай Төсвийн байнгын хорооны танилцуулгыг Та бүхэнд тараасан болно.
Улсын Их Хурлын эрхэм гишүүд ээ, 
Онцгой албан татварын тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгэсэн талаарх Төсвийн байнгын хорооны танилцуулгыг хэлэлцэн, хуулийн төслийг эцэслэн баталж өгнө үү.
Анхаарал тавьсанд баярлалаа.

Г.Занданшатар: Ажлын хэсгийн гишүүдийг танилцуулъя. Уул уурхай, хүнд үйлдвэрийн яамны Төрийн нарийн бичгийн дарга оролцож байна. Ганболдын Нандинжаргал Уул уурхай, хүнд үйлдвэрийн яамны Газрын тосны бодлогын хэрэгжилтийг зохицуулах газрын дарга Чулуунжавын Чулуунбат. 

Байнгын хорооны танилцуулгатай холбогдуулан асуулт асуух Улсын Их Хурлын гишүүн байна уу? Сандагийн Бямбацогт гишүүнээр тасаллаа. Эрхэм гишүүн Сандагийн Бямбацогт асууна. 

С.Бямбацогт: Монгол Ардын намын сонгуулийн мөрийн хөтөлбөр олонх болсон Засгийн газраас байгуулсан мөрийн хөтөлбөрт энэ газрын тосны үйлдвэр байгуулна. Нефть бүтээгдэхүүний импортыг одоо зогсооно гэсэн томоохон зорилт орсон. Энэ зорилтыг хангах хүрээнд ажиллаж байгаа манай Уул уурхай, хүнд үйлдвэрийн яамны ажил хангалтгүй байгаа шүү. Дорноговийн газрын тос боловсруулах үйлдвэрийн ажлын явц хангалттай сайн биш байгаа. Түүнээс гадна бид нар алслагдсан баруун болон зүүн бүс нутагтаа газрын тос боловсруулах бага оврын үйлдвэр байгуулах асуудлыг Засгийн газрын мөрийн хөтөлбөр хэлэлцэж байх үед санал гаргаад дэмжүүлээд Уул уурхай, хүнд үйлдвэрийн яамныхан бид нар онцгой анхаарна гэсэн байгаа. 

Одоогийн байдлаар тодорхой хийгдсэн, хэрэгжсэн ажил байхгүй байгаа. 

Өнөөдөр Дорноговиос хаана байсан Баян-Өлгий, Ховд руу, Увс руу бензин шатахуун тээвэрлэнэ гэж байхгүй. Тийм юм болохоор тэр алслагдсан бүс нутагт нь бага оврын үйлдвэр байгуулж, тэгээд Улаанбаатарын шатахуунтай, бензинтэй тэр Ховдын бензин, Баян-Өлгийн бензин, Увсын бензин адилхан үнэтэй болох ёстой. Энэ бодлогыг хийх тал дээр жаахан хойрго байгаад байгаа. Энэ үүднээсээ бид нар энэ импортоор оруулж ирж байгаа энэ түүхий эд дээр үйлдвэрлэж байгаа үйлдвэрлэгч нартаа чанарын шаардлага хангасан чанартай бензин үйлдвэрлэж байгаа. Стандартын шаардлага хангасан ийм хөрөнгө оруулж байгаа хувийн хэвшлийнхнийг дэмжье. Эдгээрээс татвар авахыг нь больё. Тэр хуурамч бензин үйлдвэрлэдэг, найруулдаг тэр нөхдүүдээр л тэр татварынхаа асуудлыг ярь гэсэн. Энийг тэгээд Төсвийн байнгын хороон дээр ярьж байгаад Уул уурхай, хүнд үйлдвэрийн яаманд чиглэл өгье гэсэн. Энэ дагуу бас намар төсөв орж ирэхэд тодорхой хуулийн зохицуулалтыг оруулж ирнэ гэж ойлголцсон. Энэ хэвээрээ байгаа юу. 

Энийг энэ намар оруулж ирэх юм байгаа биз дээ. Өөрөөр хэлбэл үйлдвэрлэгч нарт чанарын шаардлага хангасан стандартын шаардлага хангасан үйлдвэрлэгч нарт.

Г.Занданшатар: 93 Ганболдын Нандинжаргал Төрийн нарийн бичгийн дарга. 

 Г.Нандинжаргал: Бямбацогт гишүүний асуултад хариулъя. Онцгой албан татвар нэмэгдсэн үеэс буюу 2016 оноос эхлэн онцгой албан татваргүй зарим төрлийн газрын тосны бүтээгдэхүүний импорт нэмэгдэж эхэлсэн. Алслагдсан дүүргүүд дээр бид нар бол сая гишүүний хэлсэнчлэн бол зарим төрлийн энэ шатахууны үйлдвэрүүдийг бол барьж байгуулахаар Засгийн газрын үйл ажиллагааны хөтөлбөрт тусгагдсан байгаа. Тухайлбал Ховд, Увс дээр бид нар энэ шатахууны үнийн өсөлтийг хязгаарлах энэ бодлогынхоо хүрээнд бага оврын үйлдвэрүүд барьж байгуулна. Эдгээр бага оврын үйлдвэрүүдээ бид нар бол дэмжинэ. Намар гэхэд бол бид нар тодорхой хуулийн зохицуулалтуудыг бол оруулж ирнэ. Бид нар гол зорилго бол алтан ширээ дэх газрын тосны үйлдвэр маань тодорхой хэмжээнд бол манай дотоодын зах зээлийг бол хангана. Үүний зэрэгцээгээр бол алслагдсан дүүргүүд дээр бол бага оврын ийм үйлдвэрүүд хангах юм. Энэ чиглэлээр бол яамнаас тодорхой бол бид нар ажлууд хийж байгаа. Ялангуяа бол 2015 онд бол дэлхийн зах зээл дээр газрын тосны үнэ буурсантай холбоотойгоор бид нар Засгийн газрын тогтоолуудаар зарим нэгэн дизелийн түлшний онгой албан татвар Сүхбаатар, Замын-Үүд, Алтанбулаг боомтуудаар импортолж байгаа авто бензин тонн тутамд 400 мянган төгрөгөөр одоо тогтоосон. Энэ бол бага түлшинд бол 520 мянган төгрөг бол тус тус нэмэгдүүлсэн байгаа. Харин бид нар одоогийн байдлаар бол баруун бүс дээр бол тэглэсэн байгаа. Ийм л зохицуулалтууд байгаа. 

Г.Занданшатар: Онцгой албан татварын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулна. Асуулт асууж, хариулт авч дууссан байгаа шүү дээ. Чи тэгээд тэрийгээ бичиж өгдөг шүү дээ тэрийгээ. 

Цахимаар асуулт асуух хүмүүсийн нэрсийг бичээд аваад ир. Жигжидсүрэнгийн Чинбүрэн гишүүн асуулт асууна. 

Ж.Чинбүрэн: Миний асуух зүйл бол тодорхой байна. Тамхины онцгой албан татвар дээр та бүгдийн барьж байгаа зарчим бол үнэхээр одоо хоруу чанар ихтэй, хорт хавдар үүсэхэд нөлөөлж байгаа энэ тамхиудыг илүү их татвар тавьж хэрэглээг нь багасгах ийм бодлого байх ёстой. Тэгэхээр яг энэ утгаараа энэ электрон тамхин дээр тавьж байгаа энэ татварын хэмжээ бусад ердийн тамхины хэрэглээнээс татвар нь өндөр байж чадаж байгаа юу. Энэ бодлого хэрэгжиж чадаж байгаа юу гэдгийг асууя. 

Г.Занданшатар: Чинбүрэн гишүүн ээ. Энэ тамхины тухай хууль биш. Нефть бүтээгдэхүүний дайвар бүтээгдэхүүн керосинд гурван төрлийн химийн бодист онцгой албан татвар тогтоох тухай хууль хэлэлцэж байна. 

Цахимаар Цогт-Очирын Анандбазар гишүүн. 

Ц.Анандбазар: Юуны өмнө эрхэм гишүүд дээ Газрын тосны салбар үүсгэн байгуулагдсаны 80 жилийн ойн баярын мэндийг хүргэе. Энэ салбар үүсээд 80 жил болжээ. 80 жил гэдэг бол урт хугацаа. Энэ хугацаанд автомашины парк шинэчлэгдээд дэлхийн хэмжээний өндөр технологиор бүтээгдсэн авто машин хэрэглэдэг болсон. Хамгийн эмгэнэлтэй юм нь 2021 он болчхоод газрын тосны салбар үүсэж хөгжөөд 80 жил болсны дараа энэ бадьяагаа гэж Оросууд хэлдэг. Хуурамч шатахуун гэж бид нар нэрлэж яриад байгаа. Энэ бол өөрөө шатахуун биш л дээ. Газрын тосны үйлдвэрийн үлдэгдлийг хольж хутгасан энэ бүтээгдэхүүний тухай хууль хэлэлцэж байгаа нь үнэхээр харамсалтай байгаа юм. 

Хууль хэлэлцэж байхад манай Байнгын хороон дээр олон гишүүд санал хэлсэн. Нэгдүгээрт энэ бол эдийн засгийн хувьд асар их хохиролтой ийм зүйл байгаа. Бид жилд 80 тэрбум төгрөг импортын татварын орлогоос алдаж байгаа шүү дээ. Энэ бол 40 гаруй цэцэрлэг, сургууль барих мөнгө. Энэ Ковидын үеийн эдийн засгийг босгох. Энэ бензинийн үнийн зөрүүг тэглэж ард түмэнд ашигтай болгох олон боломжийг алдаж байгаа гэсэн үг. 

Дээр нь агаарын хаягдал маш том одоо хорт утаагаар хийгддэг. Хорт хавдар үүсэх үндсэн нөхцөл болдог. Адьшаа гишүүн ярьж байсныг би бас сонссон. Энэ хуурам спиртийг устай холиод зардаг байсан 1990-ээд оны хольцтой адилхан юм гэж. Тэгэхээр бид одоо хүнсний хэрэглээгээ мэддэг болсон, өндөр үнэтэй машин хэрэглэдэг болсон үед энэ нефтийн бүтээгдэхүүний үлдэгдлийг хуурамч шатахуун гэж нэрлээд хэрэглэж байгаа нь эмгэнэл юм. 

1990 оноос хойш социалист гэж нэрлэгдэх орнууд хэрэглэхээ больсон. Тийм учраас энийг одоо шийдэхгүй бол эдийн засгийн хувьд ч байгаль орчинд ч Монголчуудын хувьд эмгэнэл болж байгаа шүү гэдгийг та бүхэнд 80 жилийн босгон дээр хэлэхийг хүсэж байна. Энэ хуулийг бид батлах ёстой цаг хугацаа болоод байна. 

Г.Занданшатар: Асуулт биш байна. Санал хэллээ. Одоо зарчмын зөрүүтэй саналын томьёоллоор санал хураалт явуулна. Зарчмын зөрүүтэй 2 санал байгаа. 

Төслийн 1, 2, 3 дугаар зүйлийг нэгтгэн 1 дүгээр зүйл болгон доор дурдсанаар өөрчлөн найруулах: 

“1 дүгээр зүйл.Онцгой албан татварын тухай хуулийн дараах зүйлд доор дурдсан агуулгатай заалт нэмсүгэй: 

 
1/4 дүгээр зүйлийн 4.1.5 дахь заалт: 

“4.1.5.газрын тосны үйлдвэрлэлийн дайвар бүтээгдэхүүн, керосин.” 

Тайлбар: Газрын тосны үйлдвэрлэлийн дайвар бүтээгдэхүүн гэдэгт хүнд фракцын дизелийн түлш, нафта, алкилатыг ойлгоно.” 

2/5 дугаар зүйлийн 5.1.6 дахь заалт: 

“5.1.6.Онцгой албан татвар ногдуулах барааны нэр, төрөл-Газрын тосны үйлдвэрлэлийн дайвар бүтээгдэхүүн, керосин; Онцгой албан татвар ногдуулах биет нэгж-1 тонн” 

3/6 дугаар зүйлийн 6.1.10 дахь заалт: 

“6.1.10.Онцгой албан татвар ногдуулах барааны нэр, төрөл-Газрын тосны үйлдвэрлэлийн дайвар бүтээгдэхүүн, керосин; Биет нэгж-1 тонн; Ногдуулах онцгой албан татварын хэмжээ /төгрөгөөр/, 2020 он ба түүнээс хойш-285 000”. Санал гаргасан Улсын Их Хурлын гишүүн Бөхчулууны Пүрэвдорж. 

Санал хураалт. 

Бүртгэлийн санал хураалт. Санал хураалтад 65 гишүүн оролцож, 40 гишүүн дэмжиж, 61.5 хувийн саналаар санал дэмжигдлээ. 

Дараагийн санал дээрх санал дэмжигдсэнтэй холбоотойгоор: 

Төсөлд доор дурдсан агуулгатай 2 дугаар зүйл нэмэх, үүнтэй холбогдуулан 2 дугаар зүйлийн дугаарыг 3 дугаар зүйл болгон өөрчлөх: 

“2 дугаар зүйл.Онцгой албан татварын тухай хуулийн 6 дугаар зүйлийн 6.1 дэх хэсгийн “4.1.2-т” гэснийг “4.1.2, 4.1.5-д” гэж өөрчилсүгэй.” Санал гаргасан Улсын Их Хурлын гишүүн Бөхчулууны Пүрэвдорж.

Санал хураалт. 

Санал хураалтад 65 гишүүн оролцож, 49 гишүүн дэмжиж, 75.4 хувийн саналаар энэ санал дэмжигдлээ.

Зарчмын зөрүүтэй саналын томьёоллоор санал хурааж дууслаа. Онцгой албан татварын тухай хуульд нэмэлт, өөрчлөлт оруулах тухай хуулийн төслийг эцэслэн батлах бэлтгэл хангуулахаар Төсвийн байнгын хороонд шилжүүлж байна. 

Өнөөдрийн нэгдсэн хуралдаанаар хэлэлцэх асуудал дууссан тул хуралдаан өндөрлөснийг мэдэгдье. 

Одоо Төрийн байгуулалтын байнгын хороо.

Дууны бичлэгээс буулгасан: 

ХУРАЛДААНЫ ТЭМДЭГЛЭЛ ХӨТЛӨХ  

АЛБАНЫ ШИНЖЭЭЧ

